
ЛъикIалдалъун амру гьабиялъ ва 
квешалдаса нахъе чIваялъ кIудияб 
бакI ккола исламияб жамгIият къува-
таб, цолъи жиндилъ бугеб, гIуцIараб 
ва гIадилаблъун лъугьинабиялъе. 
Кинаб гIадлу-тадбирха букIинеб бо-
кьарас бокьарабги гьабулеб, гьелда 
тIад кIалъалев ва гьел ритIизарулев 
чиги гьечIеб жамгIияталъулъ. 
МагIарулазул хьамиялдаса кко-
ла малъизе чи тIагIагиян абу-
рал рагIаби. Гьелдасан нилъеда 
бичIчIула кинаб гIодобегIанлъиялде 

кколев жинда малъизе чи гьечIев 
инсан.  Аллагьас  нилъ цIунаги гье-
динаб гIодобегIанлъиялдаса. Гьанже 
халгьабизин, диналъул вацал, гьелъ-
ул хIакъалъулъ щиб бицунеб бугеб 
Къуръан-хIадисалда ва салафуназул, 
халафуназул, авлияазул биценазда. 

ТIадегIанав Аллагьас Къуръанал-
да баян гьабулеб буго лъикIалдалъун 
амру гьаби ва квешалдаса нахъе 
чIвай бусурбабазда тIадаб иш букIин 
гьаб хадусеб аяталъулъ 
(магIна): 

Къурбан хъвей
шаригIаталда бачIиналъул магIнаги 
хIикматги

Бищун тIагIат-гIибадаталъул рахъалъ камилав, бищун 
Аллагь  разилъулев, бищун кири цIикIкIун щолев бусур-
манчи ккола, кинаб амру, щиб жо ТIадегIанав Аллагьасул-
ги Гьесул Аварагасулги  рахъалдасан бачIун батаниги, 
калам тун гьеб тIубазабулев чи. ТIадегIанав Аллагь кко-
ла кинабго жо бижарав, кинабго жо хьихьулев, кинаб-
го жоялъул кверщел-ихтияр кодосев Ханги, Халикъги, 
МагIбудги. Гьес рижарал, Гьес ризкъи кьолел, Гьесул 
лагъзаллъун ругел нилъеда тIадаб буго, щибжоялда-
лъун нилъеде Гьес амру гьабуниги, «Гьеб щай?», «Сундуй 
гIоло?», «Гьелъул магIна щиб?» –  абурал суалалги кьечIого, 
калам тун, ТIадегIанав Аллагьасул амру тIубазабизе. Щай-
ин абуни ханасе лагъзал мутIигIлъизе тIадаб буго, жиб би-
жараб махлукъ жинца бижарав Халикъасеги мутIигIлъизе 
тIадаб буго. Гьединаб рекIелчIейгун тIубазабизе ккола бу-
сурманчияс ТIадегIанав Аллагьасулги Гьесул Расуласулги 

 рахъалдасан бачIарабщинаб амруги нагьюги. 
Гьединаб рекIелчIей букIун хадуса бусурманчияс 

шаргIиял ахIкамазул магIнаги хIикматги цIехезе бегьу-
ла. МагIнаги хIикматги гьечIеб жо ТIадегIанав Аллагьас 
нилъеда тIадги къаларелъул, цо-цо амрабазулъ ругел 
хIикматал нилъее рагьичIониги. Къурбан хъвей исла-
мияб шаригIаталда бачIиналда жанирги руго гIемерал 
магIнабиги, хIикматалги, пайдабиги. Гьале гьезул цо-
цоял.

1. ТIадегIанав Аллагьас нилъее боцIудалъун кьурал 
чIахIи-чIахIиял нигIматазе ва, гьединго, лъагIалидаса 
тIасияб лъагIел бачIиналде нилъго чIаго теялъеги Алла-
гьасе  щукру гьаби. 

2. Мунагь-хатIалъаби чури, нилъер гIибадаталда жа-
нир ккарал гIунгутIаби рацIцIин. 

3. Мискин-пакъирзабазе кумек гьаби, рукъалъул агь-
луялъе гIатIилъи гьаби, бусурбабазда гьоркьоб вацлъи 
щулалъизаби, дугIа-алхIам цоцазе гьаби. 

4. РекIелъ къарумлъи-бахиллъиялъул унти бугев чия-
се гьелдаса дару гьаби, гьеб квешаб унтиялдаса гьесул 
нафс бацIцIад гьаби. 

5. Ибрагьим аварагасги (гI.с.) гьесул вас ИсмагIил ава-
рагасги (гI.с.) гьабураб кIудияб, ракIал хIайранлъулеб, 
гIажаибаб иш ракIалде щвезаби. Хирияв авараг Ибрагьим-
халилги гьесул чIужуги херлъун хадуса, Аллагьасдаги  
гьарун, гьезие гьавуна вас ИсмагIил. ТIадегIанав Аллагьас 
Жиндирго халиласул (хасав гьудуласул) хIалбихьана. Гье-
сие рухIгIан хирияв цого-цо вугев вас хъвеян амру гьабу-
на гьесде. Гьес, калам тун, гьеб амру къабул гьабуна. Гьес 
жиндирго вас ИсмагIилида абуна: «Дида макьилъ мун 
дица хъолев вихьана», – ян. Аварагасул  макьу вахIю 
букIунелъул, гьеб Аллагьасул  амру букIинги лъан, 
гIолохъанав ИсмагIилица абуна: "Я дир эмен, дуца дуда 
Аллагьас  амру гьабураб жо гьабе, иншааллагь, дуда 
дун сабру гьабулевлъун ватизе вуго", - ян. 

Пикру гьабе лебалаб нусги кодоб ккун, рухIгIан хи-
рияв, гьайбатав, жиндаго цеве вегун вугев васасул габу-
ниб нус бахъулев инсулги, гьесда цевеги вегун, гьесие 
(Ибрагьим-халиласе (гI. с.)) нус бахъизе гьеб щекъер ккун 
чIарав мутIигIав васасулги. ХIисаб гьабе гьев кIиявго хири-
яв инсанасе ТIадегIанав Аллагь вокьиялъул, Гьесул амру 
кIодолъиялъул кутак бихьизе. Гьел кIиязулго гьеб иш кко-

ларищ Къиямасеб къо чIезегIан тIолабго инсаниййаталъе 
бицинеги дарс босизеги гIураб вагIза. Гьев кIиявго хирияв 
илчиясул гьеб кIудияб иш халкъалда кIоченчIого букIине 
ТIадегIанав Аллагьас инсаниййаталъе шаргIлъун гьабуна 
къурбан хъвей. Гьелда жаниб нилъер хIалбихьиги буго. 
ТIадегIанав Аллагьас нилъеда абулеб буго: «Дир кIиявго 
хирияв Аварагас  Дие гIоло гьабураб кIудияб иш нужеда 
бихьана, гьеб захIматаб иш Дица нужеда тIадкъалеб гьечIо. 
Дица нужедаса тIалаб гьабулеб буго Дицаго нужее кьурал 
нужер рукъалъул хIайваназдаса Дие гIоло, Дунги вокьун, 
Дир амруги цебе гьабун, къурбаналъе цо хIайвангIаги 
хъвеян». Гьедин хIалбихьизе гIоло ТIадегIанав Аллагьас 
нилъееги шаргIлъун гьабуна къурбан хъвей. Гьелъие 
гIоло ТIадегIанав Аллагьас Къуръаналда абулеб буго 
(магIна): "Аллагьасухъе  нужеца къурбаналъе яги гьа-
дюялъе хъурал хIайваназул гьаналги биялги щоларо. Кин-
ниги гьесухъе нужедасан такъва щола" (Къуръан: 22/37). 
Ай Аллагьги вокьун, нужер ракIазе хирияб боцIиялдаса 
Аллагьасул  амруги тIаса бищун, къурбан хъвезе нуж 
тIамураб нужер ракIазул хIал щола Аллагьасухъеян абу-
раб магIна ккола гьаб хирияб аяталъул. 

Аварагасулги  асхIабзабазулги букIараб гIакъида, 
(рекIелчIей, божи) нахъе цIунарав инсан

Бичасул Аварагас  жиндирго кьучIаб хIадисалда 
иманги хIикматги жиделъ бугелин сипат гьабуразул 

цоявлъунги жив кколев, диналъул битIараб нухги тIадегIан 
гьабун, бидгIаялъулгун къосиналъул къокъаби гIодорегIан 
гьарурав, Аварагасдасан  асхIабзабазухъе щвараб дин, ай 
гьеб диналъул гIакъида (рекIелчIей, божи) нахъе цIунизе 
бергьун кIудияб хIалтIи гьабурав ва жиндир хIалтIиялъул 
асар Къиямасеб къо щвезегIан тIагIинеги гьечIев, 
умматалъул гIалимчи, гIакъидаялъул имам АбулхIасан 
ГIали АшгIари гьавуна гьижрияб тарихалъул 260 соналъ, 
гIалимчи Абу Бишрил вас ИсмагIилил хъизаналда.

Къурбан хъвей

ЛъикIалдалъун амру 
гьаби ва квешалдаса 
нахъе чIвай

Бусурбабаз цоцазда гьоркьор гьаризе рихьизарурал 
хIакъаздаса ккола, цогидав бусурманчи витIун ккезави 

гьес мекъаб, шаргIалда рекъолареб пиша гьабулеб 
бихьараб мехалъ. Гьединго бусурбабазда лъикIаб гьабизе 
малъун, гьел ритIараб нухалде тIоритIиги. 

ЦIИЯЛ ХАРБАЛ

2008 соналъул 
26-абилеб 

октябралда КIучIалиб 
тIобитIана рохалилаб 
мажлис. Гьенире рачIун 
рукIана, росдал гурелги, 
районалъул росабалъа 
ва район тун къватIиса 
росабалъа, Дагъистаналъул 
бусурбабазул идараялдаса 
гIалимзаби, имамзаби, 
вакилзаби. 

Гьезда гьоркьор рукIана Дагъиста-
налъул муфти  АхIмад-хIажи ГIабдулаев, 
гьесул заместитель Магьди-хIажи 
МутагIилов, МахIачхъалаялъул кIудияб 
мажгиталъул имам МухIаммадрасул-
хIажи СагIадуев, Хасавюрт шагьаралъ-
ул мажгитазул имамзаби ЯхIя-хIажи ва 
МахIмуд, Гъизляр шагьаралъул имам 
СайидхIусен, Шамхал поселокалдаса 
Пайзуллагь, совхоз «Комсомолецалда» 
вугев ХIусен-афанди ва цогидалги батIи-
батIиял районазул вакилзаби. Гьел рачIун 
рукIана жидерго имамзабаздехун бугеб 
рокьиги, гьудуллъиги, вацлъиги загьир 
гьабун, КIучIалиб цIияб мажгит рагьиялъе 
рохел загьир гьабизе. Аллагьас  гьел ки-
назулго даража аза-азариде бахинабеги. 

2008 соналъул хасало гьеб росулъ 
цIа ккун бухIана гьанжего-гьанже бан 
лъугIараб мажгит. КигIан кIудияб кумек 
букIаниги, цIа свинабизе кIвечIого, цо 
чанго сагIаталдасан берцинаб мажгит 
чIегIерал чIвадназде сверана. 

Росдал гIолохъабаз хIукму гьабуна 
мажгит цIидасан базе. ГIуцIана хIаракатал 

гIолохъабазул къокъаби. Гьезул цоял 
гIарцуда хадур, цоял стройматериалалда 
хадур рахъана, цогидаб къокъа хIалтIизе 
байбихьана. ГIадада ккечIо гIолохъабазул 
жигарчилъи. Кири бокьаразул кверазул 
кумекалдалъун лъабго моцIалда жаниб 
бахъун чIезабуна дагьабги санагIатаб, бер-
цинаб, кIитIалаяб мажгит. 

Данделъи рагьана КIучIали мажгиталъ-
ул имам, гьеб баялъулъ жинца хIаракатаб 
гIахьаллъи гьабурав ГIалиасхIаб-хIажияс 
Къуръаналъул сурат цIалиялдалъун. Жин-
дирго къокъаб, амма магIна гъваридаб 
цеберагIиялдаса хадуб гьес баркала за-
гьир гьабуна гьеб мажгит базе квербакъа-
ралщиназе, хасго рукъалъул хIалтIи ре-
хун тун релъеда-къад чIечIого хIалтIарал 
гIолохъабазе ва гьезул цевехъанасе. 

Хадув гьес данделъи бачине тIадкъана 
Агъвали централияб мажгиталъул имам 
МухIаммадрасул-хIажиясда. Гьес рагIи 
кьуна Дагъистаналъул муфти АхIмад-
хIажиясе. Муфтияс ракI-ракIалъ баркана, 

росдал жамагIаталда гуребги, районалда-
го мажгит рагьи ва гьеб тIолабго Дагъи-
станалъего гIаммаб рохел бугиланги абу-
на. Хадуб кIалъазе вахъана МахIачхъала 
шагьаралъул кIудияб мажгиталъул имам 
МухIаммадрасул-хIажи СагIадуев. Гьесги 
лъикIаб вагIза гьабуна мажгитазул хи-
ралъиялъул, мажгиталда жамагIат гьабун 
какал раялъул хиралъи бицун. Бицана 
гьединго бусурбаби цолъизе ккеялъул.

Хадуб рагIи кьуна ХIасавюрт ша-
гьаралъул мажгиталъул имам ЯхIя-
хIажиясе. Гьес кIвар кьуна бусурбабаз 
дин, цеве ккарасдасан гуреб ва кодор 
щварал тIахьаздасанги гуреб, Къуръан-
хIадисалдасан ва кьучIал тIахьаздасан 
босун гьабизе ккеялъул бициналде, гьел-
даго цадахъ диналда жанир рикьалаби 

риччазе бегьунгутIиялъулги бицана.
ГIенеккаразе асар гьабулеб вагIза гьа-

буна жиндирго кIалъаялда Гъизляр шагьа-
ралъул имам СайидхIусеница. Гьес кIвар 
кьун бичIчIизабуна жамагIат дибирасда 
нахъбилълъине ккеялъул, чара гьечIого 
жакъа исламалъул агьлу цолъизе ккеялъ-
ул. 

Хадув кIалъазе вахъана Шамхал посе-
локалда гIумру гьабун вугев Пайзуллагь-
хIажи. Гьес кутакалда кIвар кьуна Дагъ-
истаналда ругел рикьалабазул, гьез 
бекьулеб бугеб питнаялъул суалалде. 
Гьебго магIнаялъул, гIенеккаразул ракIазе 
асар гьабулеб вагIза гьабуна «Комсомо-
лец» совхозалда гIумру гьабулев ХIусен-
афандица. "Жакъа щивав чиясул рокъ-
об западалъул гурони культура гьечIо. 
Нилъер цебесеб яхI-намус тIагIунеб буго. 
Дагъистаналда чороклъи гIемерлъун буго, 
руччабаз жидерго къадру букIине кколе-
духъ цIунулеб гьечIо. ХIехьезе захIматаб 
хIалалде кколеб буго Дагъистаналъул иш. 

Щивав дагъистаниясда лъазе ккела Дагъ-
истанги динги цIунизе кколеблъи" - ян 
лъугIизабуна гьес жиндирго кIалъай. 

АшгIариясул цIаралда бугеб мадраса-
ялъул мугIалим, Хасавюрт шагьаралъул 
цогидаб мажгиталъул имам МахIмудица 
кIвар буссинабуна гьаб заманалда жидер 
гIелмияб лъай гьечIел цо-цо цIаларал 
чагIаз гIемерал жагьилзаби мекъи рехулел 
рукIиналде. 

Дин диниял гIалимзабаз абухъе гьабизе 
Аллагьас  тавфикъ кьегиян лъугIизабуна 
гьес кIалъай. Гьебго магIнаялъул хабар 
бицана жиндирго вагIзаялда КIванада 
росдал имам ГъазимухIаммадица. Киналго 
имамзаби ва жамагIатал цолъиялде ахIана, 
районалда кIирикьи биччангутIизе. 

КIалъазе вахъарав ЦIумада райо-
налъул администрациялъул бетIер 
ХIажимухIаммадица ракI-ракIалъ бар-
кана жамагIаталда Аллагьасул рукъ бай, 
баян гьабуна цадахъ рекъон хIалтIиялъул 
мунпагIат цIикIкIун букIунеблъи. Баркала 
загьир гьабуна мажлисалда гIахьаллъаразе 
ва рикIкIадаса рачIарал гьалбадерие. 

Цеве имамлъун гьенив вукIарав Гьий-
ихъа ХIамзатицаги жиндирго рохел 
загьир гьабун жамагIаталдехун кIалъай 
гьабуна ва мажгит баялъулъ хIалтIаразе 
баркала кьуна. 

Агъвали  росдал  имам  МухIаммадра-
сул-хIажияс дугIа гьабиялдалъун лъугIи-
забуна мажлисалъул хIалтIи. Аллагьас  
къабул гьабеги. Амин.

КIучIалиб росдал жамагIаталъ ракI-
ракIалъ баркала кьолеб буго мажгит базе 
квербакъаралщиназе. 

Аллагьас  гьездаги гьезул буголъиял-
даги баракат лъеги, гьездаса БетIергьан 
разилъаги ва иманалда хвезеги гьареги. 
Амин.

Дагъистаналъул Динияб идараялъ 
щибаб моцIалъул авалалда тIобитIулеб 

гIалимзабазул иргадулаб мажлис 
тIобитIана Гъизилюрт районалъул совхоз 
«Комсомолецалда». ТIоцебесеб ноябралда 
гьеб данделъиялде рачIарал бусурбабазда 
цере кIалъазе рахъана  Дагъистаналъул 
батIи-батIиял шагьараздаса, росабалъа 
рачIарал гIалимзаби, имамзаби. Жакъа 
къоялда бусурбабазе цIикIкIун кIвар бугел 
суалал рорхана гьез. Мажлис бачунеб букIана 
«ТВ-МахIачхъалаялъул» бетIерав редактор 
МухIамадвакил СултIанмухIамадовас.

Казбек районалъул имам Казим-хIажи Темирбу-
латовас бицана хIежалъул хIакъалъулъ. Гьеб тIадаб 
фарз тIубаялъул, мухIканлъи гьабизе кколел бакIазул, 
шартIазул баян кьуна гьес. «Жакъа хIежалъул суал 
бищунго кIвар бугеб суал ккола, щайгурелъул 
гIадамал хIежалде унеб заман тIаде щолеб бугелъул», 
– ян абуна гьес. Казим-хIажияс бусурбабазда бицана 
гIемерисеб мехалда хIажизабазул кколел гъалатIазул 
хIакъалъулъ ва гьел ккечIого рукIиналъе щиб гьаби-
леб ва сунде кIвар кьезе кколебалиги.

Гьел мажлисазда лъикIаб гIадатлъун лъугьун буго 
нилъер цере рукIарал цIар рагIарал, ислам цIуниялъе ва 

цебетIеялъе гIоло гIемераб хIалтIи гьабурал, рацIцIадал 
гIалимзабазул хIакъалъулъ хабар бицинги. Цебесеб 
мажлисалда бицунеб букIана МахIмуд-афандиясул 

гIумруялъул хIакъалъулъ. ТIоцебесеб ноябралда «Ком-
сомолец» совхозалъул имам ГIабдурахIман-хIажияс 
иргадулаб мажлисалда бицана Сайфуллагь-Къадиясул 
хIакъалъулъ. 

Буйнакск шагьаралъул имам ГIабдулкарим-хIажияс 
бицана лъай тIалаб гьабиялде кIвар кьезе ккеялъ-
ул ва гьелъул даражаялъул. Нечаевкаялъул имам 
ГIабдулгъапурил МухIамад-хIажияс кIалъай гьабуна 
руччабазде хитIаб гьабун. Унго-унгояй бусурманчIужу 
кинай йикIине кколей ва гьелда тIадаб хьвада-
чIвадиялъул бицана. 

Гъизилюрт районалъул имам МухIамад-хIажияс би-
цана «Ассалам», «Нурул-Ислам» газетазул кIваралъул 
хIакъалъулъ ва бачIунеб соналде гьел хъвазе за-
ман щун букIиналъул. Мажлис бачунев вукIарав 
МухIамадвакил СултIанмухIамадовас бичIчIизабуна 
жакъа дагIваталъул, гIадамазда бацIцIадаб исламалъул 
бициналъул бугеб кIваралъул хIакъалъулъ. «Гьелъие 
гIоло кинабниги нилъехъан бажарарабщинаб хIалтIи 
гьабизе ккола нилъеца, – ян абуна гьес. – Мажгитаз-
да лъималазеги чIахIиязеги дин-исламалъул бицине 
рес кьолел, Къуръан цIализе малъулел, как-диналъул 
бицине санагIатал бакIал гьаризе ккола нилъеца. Къа-
сиги къадги гIисиназеги чIахIиязеги исламалъул дар-
сал кьеялъе мисаллъун буго МахIачхъалаялда бугеб 
МухIамад-ГIариф афандиясул цIаралда бугеб исламияб 
университет». 

ГIалимзабазул кIалъаязда гьоркьор мавлидал 
ахIизе цере рахъана  Дагъистаналдаго лъикI лъалел, цIар 
рагIарал, нашидал ахIулел гIолохъабазул къокъабиги.

КIучIалиб рохалилаб данделъи

Совхоз «Комсомолецалда» гIалимзабазул мажлис

АДАМИЛ ЛЪИМАДУЛ КИНАБНИГИ КАЛАМ ГЬЕСИЕ ЗАРАЛАЛЪЕ БУГО, ЛЪИКIАЛДАЛЪУН АМРУ 
ГЬАБИГИ КВЕШАЛДАСА НАХЪЕ ЧIВАЙГИ ХУТIИЗЕГIАН ЯГИ АЛЛАГЬ  РЕХСЕЙ ХУТIИЗЕГIАН

МухIамад САГИТИЛОВ

ЛАГЪАС ГЬЕРЕСИ БИЦАРАБ МЕХАЛЪ ГЬЕСДАСА МАЛАИКЗАБИ РИКIКIАЛЪУЛА МИЛАЛЪУЛ 
МАНЗИЛАЛЪ, ГЬЕСДАСА БАХЪАРАБ КВЕШАБ МАХIАЛЪЕ ГIОЛО (Тирмизи ва Ибну Аби-Дунья)

ЦIИЯЛ ХАРБАЛ

Нилъер тарихалъулъ 
кIочонарел ва заманалъул 

гьороца росун унарел 
лъалкIал тарал цIар рагIарал 
гIадамазул бицине, гьезул 
хIакъалъулъ хъвазе, гьел 
кIодо гьаризелъун ЛъаратIа 
районалъул Гьиндиб 
росулъ 20-абилеб июлалда 
тIобитIана мажлис. 

Халкъалда лъана цебесеб тарих, 
бахIарзал, гьезул гьунарал, цIиял цIарал. 
Гьадинал мажлисал кидаго даимлъаги Ал-
лагьас  нилъее.

Чан батIияв чи щварав гьеб къоялъ росу 
тун къватIиве арав эбелаб ватIаналде, ро-
сулъа арал гурелги щвана мадугьалихъ 
росабалъа гIезегIанго гьалбал, рукIана рай-

оналъул цоги росабалъаги, хасго ракI раз-
ияб хIал лъугьинабуна районалъул имам 
МухIаммад-хIажиявги, гIалимчи Ибрагьим-
хIажиявги, ХIабибуллагь-хIажиявги, ГIизра-
ил-хIа жиявги щведал.

Мажлис тIобитIулаго ракIалде щвезаву-
на Шамил имамасул божарав наиб ШагIман-
шайихги, Дагъистаналда жиндир цIар бор-
харав Исрапил-хIажиявги, Шамил имам 
сверун гIурусаз ккведал, имам ворчIизелъун 
«Аллагьу акбар» абун гIурусазда тIаде 
кIанцIарав ТIинамухIаммадги, гIалимчи-
гIарабист Къамал-хIажиявги, лъебе-
рабилел соназ Сибиралде витIун арав 
гIалимчи Муса-хIажиявги, жиндилъ ка-
рамалъи букIарав ШагIман-шайихасул 
вас АхIмад-дибирги, ватIанияб рагъдаса 
тIадруссинчIел 22 бахIарчиги, ТIадросулъ 
хварал 13 бахIарчиги, гьитIинабго ро-
сулъа, Дагъистаналда гуребги Россиялда-
ги, гьел тун къватIирехунги бергьенлъи 
спорт-къецазулъ босарал 12 чемпионалги, 
«БагIараб цIваялъе» жив мустахIикълъун 
халкъазда гьоркьосеб налъи цIунулаго 

рухI кьурав МухIаммадгIалиев МухIаммад-
гIалиги. 

Гьелъие хIукму ва кIудияб квербакъи 
гьабуна Къебедов ХIабибил вас ГIизраил-
хIажияс, Къебедов Ражабил вас ГIабасица, 
МахIачев ГIабидил вас МухIаммадица ва 
цогидазги. 

Мажлисалде рачIун рукIана росабазул 
дибирзаби, мадрасабазул мугIалимзаби, 
Динияб идараялъул хIалтIухъаби, ЛъаратIа 
районалъул гIолилазулаб комитеталъ-
ул председатель ГIалибег. Гьес жиндир-
го кIалъаялдаса хадуб гIарцулаб сайгъат 
ва реццалъул грамотаби кьуна мавлид 
бачунел гIисинал ясазе ва росдал щуго 
гIолиласе. 

Мажлис ана вагIза-насихIат гьабулаго, 
гьоркьо-гьоркьор мавлидалги рачунаго. 
Мавлидал ахIана исламияб институталъул 
мутагIилзабаз. Мажлисалъул ахиралда бер-
цинаб кIалъай гьабуна ГIизраил-хIажияс ва 
гIарцул ханжарги такъияги сайгъат гьабуна 
гьеб мажлис гIуцIарав ГIама Асадулаевасе. 
ЖамагIаталъул рахъалдасан гьеб мажли-

салъе квербакъи жидеца гьабурал гьалмагъ-
забазе Къуръанал сайгъат гьаруна ГIамаца.

Гьединго, дагьаб бугониги, жаниб 
гIарацги лъун конвертал кьуна росулъ 
бищунго гIумруялъ кIудияй Умукусумие 
ва бищунго гьитIинай Хадижатие, ки-
даго мажгиталъе хIажаталъув ватулев 
КъурбанмухIаммад Къадировасе, росдал 
дибир МахIмуд-апандиясе, херлъизегIан 
будунлъи гьабурав СагIдулагьие ва гьан-
жесев будун Шагьабудиние. 

Мажлисалъе квербакъи гьабуна росдал 
администрациялъул бетIер ГIабдурахIман 
МухIаммадовас. ТIаде рачIаразе лъикIаб 
гьоболлъи гIуцIана росу бакьулъ бугеб 
минаялда жаниб.  Росдал лъималаз жига-
раб хIалтIи гьабуна мажлисалъул хIалтIулъ, 
гьезда цIидасан лъана росдал тарих, маш-
гьурал росуцоязул гIумруялъул баянал, гье-
зул гьунарал, гьез гьарурал сахаватал ишал 
ва хIалтIаби. ГIун бачIунеб гIел исламияб 
диналде буссунеб буго. Росулъ лъималаз 
4 классги мадрасаги цадахъ лъугIизабула. 
Нагагьги гьечIо устарасухъе, хIежалде ва 
батIи-батIиял лъикIал бакIазде зияратазде 
инчIел чагIи. Аллагьас къабулаб мажлис-
лъун гьабеги гьеб. Амин.

Президентасул гьа

Гьал къояз Россиялъул Президент Д. 
Медведевасул бихьизабиялда рекъон 

Ингушетиялъул президент М. Зязиков 
хIалтIудаса ватIа гьавуна ва гьесул бакIалде 
Халкъияб Собраниялъ тасдикъ гьавуна Юнус-
Бек Евкуров.

 
Ц I и в и щ а р а в 

Президентас гье-
нибго гьа бана 
ва «инаугурация» 
абун байрам гьа-
биялдаса инкар 
ккуна. 

Гьелдаса ха-
дув Юнус-Бек ана 
мажгиталъуве ва 
Къуръаналда гьа 
базе бугин абуна 
ватIаналъе гIоло 
кIвараб хIалтIи 

гьабизе. 
Амма гьенир рукIарал харабаз гьесие изну кьечIо 

гьа базе, гIемераб калам-хабар гьечIого букIине. Юнус-
Бекица гьениб маркIачIул как бана жамагIаталда ца-
дахъ.

Буйнакск районалъул ЧIикIаб 
росулъ 25 октябралда  

маркIачIул какдаса хадуб 
тIобитIана щукруялъул мажлис. 
Нилъеда кIочене бегьуларо 
гьабгонияб рикIкIен гьечIого 
гIемераб лъикIлъи, гьарзалъи 
нилъее кьурав ТIадегIанав 
Аллагьасе щукру гьабизе. 
Гьесул баракат тIадеги 
цIикIкIине бокьани, нилъеца 
гьоркьоса къотIичIеб щукру 
гьабизе ккола. 

ТIадегIанав Аллагьас Къуръанал-
да абулеб буго (магIна): «Нужеца 
Дие щукру гьабуни, Дица нужер 
ризкъи цIикIкIинабичIого теларо 
(баракат цIикIкIинабила), щукру 
гьабизе лъачIони, нигIматалъе 
нуж капурлъани, хIакълъунго, 
Дир тамихI кьварараб букIине 
буго», – ян (Сурат «Ибрагьим», аят 
7).

Кидаго ЧIикIаб мажлис тIобитIулеб 

бугин рагIидал тIолго Дагъистанал-
дасаго гIемерал гьалбал рачIуна гье-
нире. 

Чвахун балеб цIадахъ балагьи-
чIого, гьеб къоялъги ЧIикIаре рачIун 
рукIана гIемерал гIадамал. 

ГIахьаллъана гьенир Да-
гъис та налъул гIалим за биги, 
гIу   цIа   рухъабиги: муфтиясул 
заместитель АхIмад-хIа жи 
МухIамадов, Ма хIач  хъа-
лаялъул «Новый поселокал-
да» бугеб мажгиталъул имам 
Магьди-хIажи ГIабидов, 
«Ну  рул-Ислам» газета лъул 
ре дак тор МухIаммад-
хIа  жи ХIажиев, «Нурул 
Иршад» исламияб уни-
вер  си те талъул мугIалим 
Му  хIа м мад-хIажи ГIабдул-
гъа  фуров, Динияб идара-
ялъул пресс-секретарь Му-
хIа мад-Расул ГIумаров ва 
цо ги  далги. Мажлис бачу неб 
букIана муф тиясул ку мекчи 
МухIа мад вакил СултIан-
му хIа ма довас. 

Мавлидал ахIизе цере рахъана 
Заур СалихIов, «Дилим», «Нашидуль 
ислам» къокъаби, Лаваша районалъ-
ул Къакъамахиялдаса  гIолохъаби ва 
цогидалги.

Надирбегов АхIмадица исана 
анцIила ункъо сон бана 

Динияб идараялъ витIун Южно-
Сухокумск шагьаралда имамлъи 
гьабулелдаса. Гьел соназда жаниб 
хIалтIи гьабулаго цIакъ гIемерал 
захIмалъаби дандчIвана АхIмадида. 
Амма тIад вугесеги мутIигIав 
Аллагьасде таваккалги бугев чиясул 
иш рагIалде бахъуна. Гьединавлъун 
вихьулев вуго Надирбегов 
АхIмадги. 

  «ТIоцеве дун хIалтIизе вачIараб мехалъ 
цIакъ захIматаб хIал букIана нижер маж-
гиталъул какичурулел бакIазулги хIажат-
ханабазулги, – абун бицунеб буго АхIмадица, 
– амма жамагIаталъ, рацIцIалъиялъул бугеб 
кIвар бичIчIидал, гьел бакIал гьаруна жиб-
го ГIарабиялъги гьечIел гIадинал. Щибаб 
къотIелалда жаниб хIажатханаги буго чвер-
дезе ресги буго.  АлхIамдулиллагь, гьанже, 
гьобол- гьудул вукIа, какде вачIарав чи 
вукIа, цIакъ рази-ракиго уна нижер мажги-
талдаса».

Гьелдаго аскIоб бан буго санагIалъабиги 
ругеб хварал чурулеб рукъ. АхIмадица би-
цунеб буго: «Нижер шагьар Дагъистаналъул 
северияб гIорхъода бугеб букIиналъ, кинал-
ниги сапаралда къварилъи ккарал тIуразе 
нижеде ккола. ЦIакъ гIемер ккола авария-
би. БукIуна заман цадахъго чанго чи чуризе 
ккараб. Абизе бегьила гьеб рахъалъги Став-

рополь ва цогидал ракьалги нижеца тIуран 
ругилан. Киналго рачIуна нижехъе. Гьелъ 
ниж тIамуна  гьединаб рукъ гьабизеги. Гьан-
же нижер шагьаралъул бетIерас рагIи кьун 
буго мажгит базе ракь бихьизабизе. Гьебги, 
жамагIаталъ хIукму гьабун, цодагьаб трас-
саялде гIагарда гьабизеян ракIалде ккана, 
нухлулазеги какие санагIалъаби рукIине. 
Ниж гIадин рекъон хIалтIулел цогидал 
чагIиги рукIани, Дагъистан цебего тIегьалеб 
букIинаан». 

  КIудияб гьечIониги, цIакъ гIодобе бич-
чараб, киназулго гьоркьорлъаби лъикIаб 
шагьар буго Южно-Сухокумск. Гьезие битIги 
ккун буго АхIмад имамлъун вачIун, гьесул 
вагIза-насихIатазул хIасилалда битIаралдаса 
къуркьичIого хутIиялъе. Жакъа Динияб ида-
раялъул нухмалъи цIакъ рази буго АхIмадил 
хIалтIудаса. Аллагьас  гьесие кумек-
квербакъаги жеги-жеги исламалъе хIалтIизе.   

ЧIикIаб щукруялъул мажлис

Гьиндиб мажлис тIобитIана
ГIама АСАДУЛАЕВ

КIУДИЯБ ГIИД

ЩИВ ЧИ ВУГОНИГИ РАКI РАЗИГО ЖИНЦА КЪУРБАН ХЪУРАВ, КИРИ ЩВЕЗЕ БУКIИНАЛДА РАКIГИ ЧIУН, АЛЛАГЬ 
РАЗИЛЪИЯЛЪУЛ  МУРАДАЛДА, ГЬЕБ КЪУРБАН ГЬЕСИЕ ЖУЖАХIАЛДА ЦЕБЕ ПАРДАВЛЪУН ЧIОЛА

Аллагьасул  Ра-
суласул  гIемерал 

хIадисал рачIана къурбан хъве-
ялъул хиралъиялъул бица-
рал. Гьаниса гъоркьехун цо-цо 
хIадисазул магIнаби хъвалел 
руго, гьел хIадисал рихьизе, лъа-
зе бокьарав чи ваккизе бегьула 
хIадисазул машгьураб тIехь "Кан-
зуль гIуммалалде".

1. "Къурбан къоялъ Адамил лъи-
малаз гьарурал лъикIал гIамалазул 
бищун Аллагьасе бокьулеб гIамал 
би гIодобе тIей буго (ай къурбан 
хъвей буго). ХIакълъунго гьеб 
(къурбаналъе хъураб жо) Къия-
масеб къоялъ бачIине буго жин-
дирго лълъурдулгун, расалгун, 
щинкIилалгун, хIакълъунго гьелъ-
ул би (къурбаналъул) ракьалде 
тIинкIилалде Аллагьасда  аскIоб 

кIудияб бакIалде бахуна, гьедин-
лъидал нуж гьелдаса (къурба-
налдаса) рохун рукIа", - ян. (Гьаб 
хIадис Абудавудицаги, Тирмизияс-
ги, ХIаки ми  цаги бицана Аллагь  
рази лъаяй ГIаишатидасан). 

2. "Щив чи вугониги ракI 
разиго жинца къурбан хъурав, 
кири щвезе букIиналда ракIги 
чIун, Аллагь разилъиялъул  му-
радалда, гьеб къурбан гьесие 
жужахIалда цебе пардавлъун 
чIола". (Гьаб хIадис бицана Аллагь 
 разилъаял ГIали-асхIабасул вас 
ХIасанидасан).

3. "Къурбан къоялъ бищун Ал-
лагьасе  гIарац хвезабизе бо-
кьулеб бакI къурбаналъе хъве-
зе жо боси буго". (Гьаб хIадис 
ТIабараниясги Байгьакъиясги би-
цана Аллагь  жидедаса разилъаял 
ГIаббасил вас ГIабдуллагьидасан). 

4. "Къурбаналъе хъолел 
хIайваназул бищун хири яб хIай-
ван – жиндир багьаги цIикI-
кIараб, бищунго жиб ги кьарияб 
буго". (Гьаб хIадис АхIмадицаги 
ХIакимицаги бицана). 

5. "Бищун Аллагьасе  бокьу-
леб къурбаналъул хIайван би-
щун багьа тIадегIанаб ва бищун 
кьарияб буго". 

6. Хирияв Аварагас  жиндирго 
яс ФатIиматида абуна (магIна): "Я 

ФатIимат, дудаса къурбан хъолаго 
мун гьелда аскIой яхъун чIа, дуда 
лъаларищ, гьелъул тIоцебесеб 
бидул тIири ракьалде тIинкIараб 
сагIаталъ, дуца гьабурабщинаб 
мунагь чурулеблъи, дуда лъала-
рищ, гьеб къурбан Къиямасеб 
къоялъ жиндир гьангун, бигун 
цадахъ бачIунеблъи лъабкъо-
ялда анцIго нухалъ цIикIкIинеги 
гьабун, ва гьеб дур гIамал цIалеб 
цIадироялда тIадги лъолеблъи", – 
абун. АбусагIидил Худрияс абуна: 
"Я Аллагьасул  Расул , гьаб жо 
МухIаммадил (ай дур) агьлуялъе 
хасаб жойищ, хасаб батани, нуж 
гьелъие мустахIикъалги руго, яги 
МухIаммадил  агьлуялъеги цоги-
дазеги гIаммаб жойищ?" – ан. 

Гьес абуна: "Гьеб буго 
МухIаммадил  агьлуялъеги цо-

гидазеги гIаммаб жо", – ян. (Гьаб 
хIадис Ибну Абуддуньяцаги цоги-
дазги бицана). 

7. "Зайд бину Аркъамица би-
цана: «АсхIабзабаз гьикъана: "Я 
Аллагьасул  Расул , гьеб къур-
бан хъвей щиб жо кколеб?" – ан. 
Гьес абуна: "Нужер эмен Ибрагьи-
мил дин буго",– ян. Гьез гьикъана: 
«Гьелдаса нижее щиб букIунеб?» – 
илан. ТIагьаяс  абуна: "Щибаб рас 
рикIкIун, лъикIлъи хъвала", – абун". 
(Ибну Занжавиятицаги Ибну Мажа-
гьицаги бицараб хIадис). 

8. Дайламияс бицараб хIади-
салда абулеб буго: «Аллагьасул  
Расулас  абуна: "Нужеца къур-
баналъе хъолеб хIайван кIудияб 
хъве, Къиямасеб къоялъ нужги 
тIад рекIун, гьеб алжаналде ине 
буго". 

9. Байгьакъияс бицараб 
хIадисалда буго: "Къурбаналъе 
хъураб хIайваналъул бидул щи-
баб тIири рикIкIун, гьеб жиндаса 
хъурав чиясе лъикIлъи хъвала", 
– абун. ("ИтхIаф", т. 4, гь. 746). 

Суннатаб къурбан хъвей сунна-
таб садакъаялдасаги хирияб буго, 
ай къурбанги садакъаги бащадаб 
къадаралъ бугони, гьечIони – гьечIо. 
Масала, садакъаде чIегIерхIайван 
кьей хирияб буго къурбаналъе 
гIиялъажо хъвеялдаса. 

Къурбан хъвей ШафигIиясдаги, 
АхIмадидаги, Маликидаги аскIоб 
муаккадаб суннат ккола, ай кIвар 
кьун тIадчIей гьабизе кколеб сун-
нат. АбухIанифатида аскIоб къур-
бан хъвей шагьаразда, росабалъ 
гIумру гьабун ругел гIадамазда 
тIадаб буго ("РахIматул уммат", гь. 
84.). Амма АбухIанифатида аскIоб 
гьеб тIалъизе ккани, закат бахъи-
зе гIураб бечелъи букIине кко-
ла. ГьечIони, суннатлъула гьесул 
мазгьабалдаги. Гьединго гьесда 
аскIоб къурбан хъвей суннатлъула 
сапаралда вугев чиясеги. ("Фикъ-
гьул ислами ва адиллатугь", т. 4, гь. 
2706).

ШафигIиясда аскIобги къурбан 
хъвей паризаяблъун лъугьуна 
кIиго жоялдалъун. ТIоцебесеб, цо 
чияс абуни «Дица къурбан хъвезе 
назру гьабуна», –  абун яги «Дица 
Аллагьасе  гIоло къурбан хъвезе 
тIаде босана», – ян абун. КIиабилеб, 
къурбаналъе хъвезе бегьулеб жин-
дирго хIайваналде ишараги гьабун, 
яги гьебги бихьизабун, гьелъул 
бетIергьанас абуни «Гьаб дир къур-
бан буго» яги «Гьаб дица къурба-
налъе хъвезе буго», – ян, гьеб хъве-
зе тIадаблъун лъугьуна. ("Фикъгьул 
мангьажи", т. 1, гь. 232.).

Цо чияс абуни «Дица Аллагьасе 
 гIоло гьаб жо къурбаналъе би-
хьизабуна», – ян, гьебги тIалъула, 
батIалъи гьечIо цо балагь нахъе 
чIваялда яги нигIмат щвеялда хурхи-
набуниги хурхинабичIониги. «Гьаб 
жо къурбаналъе дица хъвезе буго», 
– ян абуни, гьебги тIалъула Алла-
гьасе  гIолоян абичIонигицин. 
ЧIегIерхIайван хъвезе бугилан тIаде 
босани, гьеб хъвезе тIалъула, гьелъ-
ул бакIалда гIиялъажо хъвезе бегьу-
ларо. ГIиялъажо къурбаналъе хъве-
зе тIаде босани, гьелъул бакIалда 
чIегIерхIайван яги варани хъвезе 
бегьула. Амма, килищги битIун, гьаб 
гIиялъажо дица къурбаналъе хъве-
зе бугилан абуни, гьелъул бакIалда 
чIегIерхIайван хъвезе бегьуларо. 
«Гьаб жо дир къурбан буго», яги 
«Гьаб жо дица къурбанлъун гьабу-
на», – ян абуни, гьеб хъвезе ний-
йат букIун батичIонигицин, гьеб-
ги къурбаналъе хъвезе тIалъула. 
КIалалъ абичIого, «Гьаб жо дица 
къурбаналъе назру гьабуна», – ян 
ракIалъ абуни, гьеб къурбаналъе 
хъвезе тIалъуларо. Ай кIалалъ 
абуни, тIалъула, ракIалъ абу-
ни, тIалъуларо. Масала, цо-цояз 
цо гIиялъажо яги чIегIерхIайван 
лъагIалил авалалда бичун босула 
яги хьихьизе байбихьула, гьанже 
цояс гьесда гьикъани «Гьаб щиб 
хIайван?» – абун, бетIергьанас абу-
ни «Гьеб буго къурбаналъе хъвезе 
босараб яги хьихьулеб жо», – абун, 
гьебги тIадаб къурбанлъун сверула. 
Гьедин, ай «Гьаб къурбаналъе хъо-
леб жо буго, гьаб дица къурбаналъе 
хъвезе босана», – ян абиялдалъун 
гьеб тIадаб къурбанлъун сверули-
лан абун хъвалеб буго гIемерисел 
гIалимзабаз. Гьедин тIадаблъун 
лъугьараб къурбан хъвезеги ккола, 
щибго нахъе жо течIого, кваначIого, 
кинабго мискинзабазе  бикьизеги 
ккола. АзругIияс абулеб буго: "Гьаб 
къурбан бугилан абиялдаса му-

рад суннатаб къурбан букIанилан 
абуни, гьеб суннатаб къурбанлъун 
букIуна", – ян. Булкъиниясги Ма-
рагъиясги абулеб буго «Гьаб дир 
къурбаналъе хъолеб жо буго», – ян 
абуни, гьеб назрулъун сверулилан 
(паризаяблъун сверулилан). "Бугъ-
яталдаги" хъвалеб буго АзругIияс 
абуралде ракI цIикIкIун гьетIулеб 
бугилан. (гь. 423). "ШархIул маф-
рузалда" хъвараб Къудукьа Муса-
ласул каламалдасанги бичIчIулеб 
буго гьаб дир къурбан бугилан 
абураб мехалъ, гьеб хъвезе тIаде 
босизе  яги назру гьабизе гьесул 
ниййатги букIун батичIони, гьеб 
тIалъуларилан абулеб жо (гь. 204). 
ХIасил: къокъ гьабун абуни, къур-
баналъе хъвезеян босараб яги 

хьихьулеб хIайван бугони, гьелъ-
ул хIакъалъулъ абизе ккола «Гьаб 
дир суннатаб къурбаналъе хъолеб 
хIайван буго», – ян, «Гьаб сунна-
таб къурбаналъе хъвезе босараб 
яги хьихьулеб хIайван буго», – ян. 
Ай «суннатаб» абураб рагIи гьор-
кьоб рехсезе ккола къурбаналъе 
хъолеб хIайваналъул бицуна-
го. ХурхизабичIони, гIемерисел 
гIалимзабаз абулеб буго, гьеб 
тIадаблъун сверулин, тIадаблъун 
сверараб яги къурбаналъе назру 
гьабураб хIайваналъе гьабулеб жо 
гьелъиеги гьабизе кколин, гьелъул 
хIакъалъулъ дагьаб хадуб бицина. 
Амма тIаде босизе яги назру гьа-
бизе ниййатго гьечIого «Гьаб дир 
къурбан яги къурбаналъе босараб 
жо яги къурбаналъе хьихьулеб 
жо буго», – ян абуни, гьеб сунна-
таб къурбанлъун букIунилан абу-
лел цо-цо гIалимзабиги ругелъул, 
цIакъ рес къотIарав чияс яги сабру 
гIоларев чияс гьелъие суннатаб 
къурбаналъе гьабураб жо гьаби-
зеги бегьула. Къурбан хъвеялъул 
шаргIияб магIна бичIчIичIого гьаб 
къурбаналъе хъолеб жо бугилан 
абуни, гьеб тIадаб къурбанлъун 
сверуларо. 

ШафигIиясул мазгьабалда рекъ-
он, къурбан хъвезе хIалкIолев чия-
се гьеб хъвечIого тезе карагьатаб 
буго. Къурбан хъвезе хIалкIолев 
чилъун рикIкIуна къурбан къоялъ-
ги хадусел ташрикъалъул лъабабго 
къоязги кваназе гIураб жоги бугев, 

гьелда тIадеги къурбаналъе хъве-
зе бегьулеб жо (чIегIерхIайван, 
гIиялъажо) босизе ресги бугев 
гIадан. Гьединав чиясе къурбан 
хъвезе суннатаб буго, хъвечIого 
тезе карагьатабги буго. 

ШафигIиясул мазгьабалда цо 
чияс жиндирго рукъалъул агь-
луялъул, ай жинца хьихьизе кко-
лел гIадамазул цоясдаса къур-
бан хъуни, киназдасаго суннат 
тIубараблъун рикIкIуна. Цо чи гу-
рони рукъалъул ватичIони, гьесие 
жиндиегоги суннатлъула къурбан 
хъвезе. Масала, цо чиясул рукъ-
алъул агьлуялда жанив анцIго чи 
ватани, гьез цо гIиялъажоги хъуни, 
гьел киназулго суннат тIубала. Цоги 
анцIго рукъ бугони, щибаб рокъов 

цо-цо чиги вугони, ай жидер агьлу 
гьечIел гьезул суннат тIубазе кка-
ни, гьез анцIго гIиялъажо хъвезе 
ккола. Рукъалъул киназулго суннат 
тIубалилан абураб рагIул магIна 
кколаро рукъалъул щивав чияс цо-
цо гIиялъажо къурбаналъе хъураб 
гIадин гьезие кири щолилан абу-
раб. Нужеца щай суннат тIубачIебан 
гьезда кIал гьикъизе гьечIилан 
абураб магIна ккола гьелъул. Ай 
къурбан хъвечIого теялъул кара-
гьалъиялдаса гьел рорчIула. Щай 
абуни, гьеб рукъалъул агьлуялъ 
исламалъул гIаламат загьирлъулеб 
жо гьабун бугелъул. Гьединлъидал, 
рукъалъул агьлуялъул щивав чи-
ясдаса къурбан хъвезе рес бугони, 
щивасдаса цо-цо гIиялъажо хъвезе 
суннатаб буго. Рукъалъул агьлуялъ 
цо гIиялъажо хъолеб бугони, ний-
йат цоясдаса хъвезеян гьабизе кко-
ла, амма кириялъулъ киналго тIаде 
бокьарал гIахьал гьаризе бегьула. 
Гьаб суалалъулъ цо рукъалъул агь-
луйилан абураб жоялдаса мурад 
буго: цо чиясул чIужу, гIисинал лъи-
мал, гIажизал эбел-эмен, балугъ-
лъарал, амма гIажизал, гIантал лъи-
мал, ай гьев чиясда шаригIаталъ 
хьихьизе тIадаллъун гьаруралщи-
нал гIадамал абураб. 

Къурбан хъвезе бокьарав чияс 
зулхIижаялъул цебесеб анцIабго 
къоялъ, ай къурбан хъвезегIан 
жиндирго черхалдаса рас, малъ 
тIаса инабизеги карагьатаб буго. 

Къурбан 

хъвеялъул хиралъи

Къурбан 

хъвеялъул хIукму

КъурамухIаммад-хIажиясул рухIияб ирсалдасан
www.k-muhamad.ru

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ЩИВ ЧИ ВУГОНИГИ БУСУРМАНЧИЯСУЛ БОЦIИ-МАЛ ГЬЕРЕСИ-ГЬЕДИЯЛДАЛЪУН ЖИНДИЕГО 
ТIАЛАБ ГЬАБУН, ГЬЕВ ЧИЯСДА АЛЛАГЬ ДАНДЧIВАЛА ЦЦИМ БАХЪАРАВЛЪУН (Бухари, Муслим)

ГIАКЪИДАЛЪУЛ ИМАМ

ГIакъидалъул мазгьабал гIуцIи
Авараггун  дандчIвая-

лъул баракаталъги гьесул 
заманаялъ рукIиналъги асхIабзабазулги 
хадусеб гIел табигIиназулги игIтикъадал 
рукIана тIокIкIарал ва рацIцIадал. Гьеб 
сабаблъун гIадамазда гьоркьоб пикру 
дандеккунгутIиги дагIба-рагIиги цIакъ 
дагь гурони кколароан.  Ккананиги, би-
щунго божарал, БетIергьанас Къуръанал-
даги Аварагас  жиндирго хIадисаздаги 
жал реццарал гIадамазда гьеб гьикъи-
зе рес букIиналъ, гьезул заманаялъ 
рекIелчIеязулги черхалъул гIамалазда 
хурхаралги гIелмаби гIуцIиялде хIажат 
ккечIо. Гьелдаса хадуб батIи-батIиял пи-
краби раккана. 

Бусурманаб диналде гъорлъе жидер-
го къосарал пикраби ругIизе хIаракат 
бахъулеб букIана цо рахъалдасан кIал бу-
сурманлъун, ракI тIубан бусурманлъичIел 
жугьутIалгун насранияз, кIиабилеб рахъ-
алдасан гьединабго къеркьеялда рукIана, 
жидеего бокьухъе Къуръаналъе магIнаби 
гьарулел, жалгоги жидерго пикруги 
берцин бихьарал рикьалаби, лъабаби-
леб рахъалда хIалтIулел рукIана жиде-
да лъалебги лъаларебги, бичIчIулебги 
бичIчIуларебги «гIакълуялдалъун» бор-
цине лъугьарал купруялъул нухда ру-
гел философал ва суфастIаиял. Гьелъ 
тIамуна битIараб нух ккурал гIалимзаби 
асхIабзабазул заманаялъ букIараб 
гIакъида щула гьабизе ва нахъе цIунизе. 
Къуръаналъ бицунелъулги хIадисазда бу-
гелъулги лъикIаб халги гьабун, жигарал-
далъун гьениса рахъана мекъалщинал 
пикраби къватIир чIвазарурал далилал. 
АсхIабзабазул игIтикъадалда жанир ругел 
къагIидабиги кьучIалги гьез загьир гьа-
руна, щибаб рекIелчIеялъе далил-хIужа 
бихьизабуна, шубгьаялъе жаваб кьуна, 
масъалабазулъ бусурбабазул ккарал хи-
лафалги рехсана ва киналъулго бабал ва 
фаслаби гьарун, тартиб гьабуна. Гьединаб 
хIалтIи рагIалде щвезабурал чагIи ккола 
АбулхIасан АшгIариги Абу-Мансур Мату-
ридиги. 

Абу-Мансурица рагIалде щвезабу-
на Абу-ХIанифатицаги гьесул чIахIиял 
мутагIилзабазги гьабураб хIалтIи. 
АшгIарияс кинабго хIалтIи гьабуна жин-
цаго. Матуридиявги АшгIариявги цо за-
маналда рукIана, амма гIакъида мухIкан 
гьабиялъул хIалтIи кIияздасаго ккана цо-
гидасда бачIого. Гьезул кIиясулго мазгьа-
балда хилаф бугеб масъала анлъго гурони 
ккечIо: «Инша-аЛлагь, дун бусурманчи 
вуго», – ян абизе бегьиялъулъ, капурчия-
се дунялалда щолеб лъикIлъи нигIматищ 
кколеб яги истидражищ (гукки) абураб 
суалалъулъ ва цогидалги гьездаго релъ-
лъарал, аслиял гурел суалазулъ. 

Щибаб къосараб къокъаялъ агьлу-
суннат (бацIцIадго Аварагасул  нух 
ккураб агьлу) жал кколин дагIба балеб 
букIин хIисабалдеги босун, гьездаса 
ратIа рахъизе АшгIариясги Матуриди-
ясги агьлу-суннаталъул гIакъида щула 
гьабизе гьабураб хIалтIиги хIисабалде 
босун, гьезда нахърилълъарал чагIазда 
цIар тана ашгIариял ва матуридиял абун. 
Ункъабго мазгьабалда ругел гIемерисез 
гIакъидаялъулъ жидерго имамлъун кку-
на АбулхIасан АшгIари, гьелъие нугIлъи 
гьабула шафигIияб мазгьабалъул бер-
гьарав гIалимчи, «гIалимзабазул хан»-
илан жиндие тIокIцIар кьурав ГIиззу бину 
ГIабдуссаламица бицаралъги, маликияб 

мазгьабалъул машгьурав гIалимчи Ибну 
ХIажибица бицаралъги, хIанафияб мазгьа-
балъул къуватав гIалимчи ХIасирияс бица-
ралъги. 

АшгIариясул гIумру
АбулхIасан гьитIинго вукIаго хвана гье-

сул эмен ИсмагIил. ХвезегIан цебе гьес 
жиндирго васасул тIалаб гьабизе тIадкъана 
фикъгьиялъулги хIадис гIелмуялъулги 
имам Закария Сажиясда. Сажияв вукIана 
ШафигIияв имамасул мазгьабги ккурав, 
гIелму бацIцIадав, варагI камилав, гъва-
ридго хIадисал лъалев чи. Имам АшгIарияс 
гьесдасан гIемерал хIадисал рицана жин-
дирго кIикъоялда анцIго жилд бугеб таф-
сиралъул тIехьалдаги. АбулхIасан ГIали 
гIуна гIадамазда гьоркьоб сиясиябги пи-
криябги дандеккунгутIи ва къец бищун 
тIасияб даражаялда бугеб заманаялда. 
ГIабасиюназул анкьабилев халиф Маъму-
нил кумек щваралдаса нахъего бутIрул 
рорхун рукIана мугIтазилитаз (къосараб 
рикьи). Гьез тIоцебе гIуцIун букIана жи-
дерго мазгьаб ва жал гурезде гьезул цIакъ 
хъачIаб бербалагьи букIана. 

ХIабашияз (неграз) гьабуна инкъилаб, 
БахIрейналдаги Шамалдаги гьоркьоб 
бакIалда вахIшилъи гьабулел рукIана 
къурмутIал. (КъурмутIал ккола шигIиязул 
бищун ракьан ккураб къокъа). 

МугIтазилатаздаса вуссин
Жиндирго гIумруялъул санал 

кIикъойиде гIагарлъизегIан АбулхIасан 
вукIана мугIтазилатазда гъорлъ, гьезул 
имамлъун. Гьезда гъорлъе гьев ккана 
Абу ГIали Жабаиясда нахъвилълъун. Жа-
баияв вукIана мугIтазилатазул кIудияв 
гIалимлъун, гьес ячун йикIана АшгIариясул 
эбел. Гьезда гъорлъ вугеб мехалдаго имам 
АшгIари вукIана бахIс гьабизе цIакъ леба-
лав чи. Жабаиявин абуни бахIсалъе кута-
кав вукIинчIо. Гьесул букIана хъвадари-
ялъе гьунар. Жабаиявгун бахIс гьабизеян 
чи вачIиндал, гьес жиндирго бакIалда ви-
хьизавулаан имам АшгIари.

Имам АшгIариясдалъун дин тIадегIан 
гьабизе ва хIакъаб нухалде гьев вуссина-
визе Аллагьасе  бокьидал Гьес рекъеза-
буна хадусеб сабаб. Живго вуссина лъул 
хIакъалъулъ имам АшгIарияс бицунеб 
буго гьадин: «Цо къоялъ дарсида вукIаго 
дидаго ричIчIуларел суалал дица Абу ГIали 
Жабаиясда гьикъана ва гьес дие ракI пара-
халъизабулел жавабал кьечIо. Гьеб сордо-
ялъ дирго рекIелчIеязде рокьукълъиялъ-

ул гIадаб асар баккана дир. ТIадеги вахъун 
дица как бана ва Аллагьасде  гьардана 
дун битIараб нухде тIовитIейилан. Цинги 
кьижана. Гьеб букIана рамазан моцIалъул 
байбихьи. Макьилъ дида вихьана Бичасул 
Расул , гьес дида абуна: «Ле ГIали, дидасан 
рицунел рекIелчIеязе кумек гьабе дуца, 

гьел ритIарал руго», – ян. Дун макьидаса 
ворчIана ва диде кIудияб ургъел бачIана, 
бихьаралъул гIемераб пикру гьабуна. Ра-
мазан моцI бакьулъе гIадин щведал, дида 
Авараг  цIидасан макьилъ вихьана ва 
гьес дида гьикъана: «Дица дуда амру гьа-
бураб жоялда щиб гьабураб дуца?» – ян. 
Дица жаваб кьуна: «Щиб гьабилебали лъа-
ларо дида, дудаса рачIунел рекIелчIеял 
рицунел, жидеда мугъчIвалел чагIиги 
хун руго», – ян. Аварагас  дида абуна: 
«Дир рахъалдасан рачIарал рекIелчIеязе 
кумек гьабе, гьел руго ритIарал», – ян. 
Гьебмехалъ дун макьидаса ворчIана ва 

тIаде кIудияб пашманлъи бачIана. Дир 
щулияб къасд ккана калам гIелму жибго 
тезе ва Къуръаналдагун хIадисазда тIад 
чIезе. (Калам гIелму ккола гIакълиял да-
лилаздалъун рекIелчIеял ритIарал рукIин 
чIезабулеб гIелму). Рамазан моцIалъул 27-
абилеб сордо тIаде щведал диде квешго 
макьу бачIана. Нижер шагьаралъул (Багъ-
дадалъул) гIадат букIана гьеб сордоялъ 
рогьинегIан мажгиталда чIун, Къуръан 
цIалун, какал ран гIибадат гьабулеб. ТIаде 
бачIараб макьуялъ гIибадаталда чIезе 
кIолареблъиги лъан, дун мажгиталдаса 
рокъове вилълъине ккана. Сордо борчIизе 
гьечIеб ресалда ракIги бухIун, дун кьижана 
ва нахъеги Авараг  макьилъ вихьана. Гьес 
дида гьикъана: «Дица дуда тIадкъараб жо-
ялда щиб гьабураб дуца?» – ян. Дица жаваб 
кьуна: «Дица калам гIелмуги жибго тана 
ва Къуръаналдагун хIадисазда тIадчIана», 
– ян. Аварагас  дида абуна: «Дица дуда 
калам-гIелму теян амру гьабичIо, дица 
амру гьабуна дидаса гIадамаз рицунел 
рекIелчIеязе кумек гьабеян, гьел руго 
ритIарал», – ян. Дица гьикъана: «Я Бичасул 
Авараг, гIицIго бихьараб макьуялъе гIоло 
лъеберго соналъ жиндир масъалабиги 
масъалабазе далилалги лъазе тIалаб гьа-
бураб (мугIтазилатазул) мазгьаб кин дица 
рехун телеб?» – ан. Аварагас  дие жаваб 
гьабуна: «Аллагьас  Жинцаго дуе кумек 
гьабизе букIин дида лъаларебани, дун 

гьаниса вахъинароан, битIараб нухалъул 
къагIидаби дуда малъичIого. Дун духъе 
вачIин макьулъун рикIкIунев вугев гIадин 
вуго мун, гьедин батани дида макьилъ 
ЖабрагIил малаик вихьиги макьулъун 
кколинищ дуца рикIкIунеб? Гьелдаса ха-
дуб гьаб магIнаялда тIокIав дуда дун ви-
хьуларо. Гьединлъидал дица тIадкъараб 
жо гьабиялъулъ дуца хIаракат бахъе, Жив-
го Аллагьас  дуе кумек гьабизе буго», – 
ян. Дун макьидаса ворчIана ва бичIчIана 
макьу хIакъикъат букIин ва Аварагас  
шапагIат гьабизе букIиналъул, ахиратал-
да бераздалъун Аллагь  вихьиялъул 
хIакъалъулъ ругел хIадисазе далилал ра-
лагьизе лъугьана. Аллагьас  дие рагьизе 
байбихьана мугIалимасги малъичIел, цо-
ниги тIехьалдаги рихьичIел жал».

 Гьелдаса хадуб 15 къоялъ имам 
АшгIари рокъоса къватIиве вахъинчIо. 
16-абилеб къоялъ кIудияб мажгиталдеги 
вачIана ва, гьениб букIараб гьитIинабго 
бакIуялда тIадеги  вахун, гьес ахIана: «Дун 
лъалев чиясда дун лъана, лъаларесда лъа-
зе бицунеб буго, дун вуго ИсмагIилил вас 
ГIали АбулхIасан, дица гьанжелъизегIан 
абулеб букIана Къуръан бижараб буги-
ланги бераздалъун Аллагь  вихьизе 
кIолариланги, квешал гIамалал дицаго 
рижулиланги, гьанже гьелдаса дица тав-
бу гьабуна ва мугIтазилатазул киналго 
рекIелчIеяздаса дун къватIиве вахъунев 
вуго гьаб ратIлидаса вахъунев гIадин», 
– илан абуна ва жиндаго тIад букIараб 
халгIат тIаса рехана ва тIаде жубана: «Гьал 
цересел къояз битIарабги тIекъабги батIа 
бахъизе кIвечIого дун хутIидал дица Ал-
лагьасда  битIараб нухда тIовитIеян гьа-
рана ва Гьес дун асхIабзабазул букIараб 
битIараб нухде тIовитIана, дица гьеб нух 
дирго гьал тIахьаздаги баян гьабуна», – ян 
ва гIадамазухъе кьуна жиндирго «ЛумагI» 
абураб тIехьги «Кашфул асрар ва гьаткул 
асрар» абураб тIехьги. 

Абу Сагьл СугIлукияс бицунеб буго: 
«Дун имам АшгIаригун цадахъ щвана 
Басраялда бугеб ГIалавиясул мажлисал-
де ва гьениб АшгIарияс бахIс гьабуна 
мугIтазилитазулгун. МугIтазилитазул гье-
нире гIемерал чагIи ракIарун рукIана. 
Имам АшгIарияс байбихьана гьезулгун 
бахIс гьабизе. Имамас цояв къезави-
дал, гьесул бакIалде цогидав вачIунаан, 
ахиралда цонигиясул абизе жо хутIичIо. 
КIиабилеб гьединаб мажлисалде ниж ин-
дал, мугIтазилитазул цониги чи гьениве 
вачIинчIо», – ян. 

Абубакр Сайрафияс абулаан: «Абул-
хIасан АшгIари ваккизегIан мугIтазилитал 
рукIана бутIрулги рорхун, цинги АшгIарияс 
гьел гIонкIкIол картIинир чIезаруна», – ян. 

Ал-хIафиз Ибну ГIасакирица жиндир-
го «Табйинул кизбил муфтара» абураб 
тIехьалда хъвалеб буго: «Цониги чияс 
абуни гIемерисеб гIумруялъ бидгIаялда 
гъорлъ вукIарав чияс гьеб толищ абун, яги 
гьединав чиясул тавбу Аллагьас  къабул 
гьабулищ, гьабуниги Аллагьасда  цебе 
гьесул даража гIодобегIан ккараблъун 
букIунарищилан абун, нилъеца гьесда аби-
ла: «Гьел руго жидее далил-хIужа гьечIел 
рагIаби, гьедин абулев чиги цониги жо 
мухIкан гьабун бажаруларев чи вуго", - ян. 
Щаян абуни, бидгIаялъул мунагь ширкалъ-
ул мунагьалдаса кIудияб гьечIо, бу-
гилан чIаравги гьересичи вуго. 

АшгIариясул гIумруялда жанир 
хисана ГIабасиюназул анлъго 
халиф:

1. АлмугIтамид ГIалаллагь 
  (256 – 279),
2. АлмугIтазид (279 –288),
3. Алмуктафи Биллагь 
  (288 – 295),
4. Альмукътадир Биллагь 
  (295 – 320),
5. Алкъагьир (320 – 322),
6. Аррази (322 – 332. 

АбулхIасан ГIали АшгIари

ТIАДЕГIАНАВ АЛЛАГЬАС ВИТIУЛА ГЬАБ УММАТАЛЪЕ ЩИБАБ НУСГО СОНИЛ БЕТIЕРАЛДА 
ИСЛАМИЯБ ДИН ЦIИ ГЬАБИЗЕ ЧИ ЯГИ ЧАГIИ (АхIмад)

ПАРИЗАЯБ ГIАМАЛ

БетIергьанас жугьутIазул-
гун насраниязулги, исла-

малдаса вуссун купруялде арасулги, ку-
пруялда гIурасулгицин исламалде вачIин 
къабул гьабула, бусурманаб диналдаса 
къватIиве инчIев бидгIачиясул Гьес тавбу 
къабул гьабийищ букIине рес гьечIеб жо 
кколеб?!

БетIергьанас Къуръаналда абулеб буго 
(магIна): «ХIакълъунго, Аллагьас  мунагь 
чуруларо Жинде ширк гьабурасул (гьел-
даса хадув гьев чи вуссинчIони), гьелде 
щвечIеб жо чурула Жиндиего бокьара-
сул». Жинца чурулареб мунагь-ширкги тун 
инсан вуссин къабул гьабулев 
Аллагьас  Жинде купруги ширк-
ги гIунтIизабуларев бидгIачиясул 
тавбу кин нахъчIвалеб?! 
ГIемерисел гIалимзабаз абула 
ургъунго дин биххизабизеян 
хIалтIулев вукIарав зиндикъа-
сулги тавбу къабул гьабулин 
Аллагьас . Зиндикъги вуго Ал-
лагьги  гьечIин, Къиямасеб 
къоги букIинарилан чIарав, жин-
дир ракIчей цIакъ хъубав чи, 
бидгIачиян абуни вуго Аллагьа-
сул  тIадегIанлъиялде инкар 
кколарев, жиндирго тохлъиялъ 
ва бичIчIунгутIиялъ тIадал жал 
жагъал гьарулев чи. Церехун 
рукIарал чIахIиял гIалимзабазул 
чанги чи лъала нилъеда мекъаб 
пикруялда рукIарал, цинги рус-
сарал, руссун хадуб жидер дара-
жаги гIодобегIан ккечIел, цере 
бидгIаялда рукIаниги. 

ХIакъикъаталдаги гIемерисел 
асхIабзаби рукIана хъанчазе 
лагълъи гьабулеб диналда рукIарал чагIи, 
цинги исламалъул церехъабилъунги 
имамзабилъунги лъугьарал. Гьезда нахъ 
рукIарал гIалимзабазулги ккана гьелдаго 
релълъарал лъугьа-бахъинал. Мисалалъе, 
Абу-Саврица бицунеб буго: «Дицаги, 
ИсхIакъ бину Рагьавиятицаги, ХIусайнул 
Карабисиясги (гьел лъабалго гурелги, 
ГIиракъалъул гIалимзабазул жамагIат рех-
сана гьес) нижерго бидгIа тун букIинчIо ни-
жеда имам ШафигIи вихьизегIан», – абун. 
ГIабдуллагьил Фасавияс бицунеб буго 
Абу-Саврица бицанилан: «Имам ШафигIи 
ГIиракъалде щведал, дихъе вачIана 
ХIусайнул Карабиси, ниж рукIана хилап 
ккараб бакIалда Къуръан-хIадисалдаса 
гIакълу цебе ккезабулел чагIазул пикру-
ялъул чагIи ва абуна: «Дида рагIана нилъ-
ер гьаниве дин лъазабизе вачIун вугилан 
хIадисазда гурони мугъчIваларев чи, гьев 
махсароде кквезе вилълъа», – йилан. Ниж 
щвана ШафигIиясухъе ва ХIусайница гье-
сие цо суал кьуна, ШафигIияс «Аллагьас 
 абуна», «Аварагас  абуна», «Аллагьас 
абуна», «Аварагас  абуна», – ян бицунаго 
дунял бецIлъана, нижерго бидгIаги жибго 
тун, ниж гьесда нахърилълъана», – ян. 

Щибаб нусил бетIералда дин 
чIаго гьабизе гIалимчи кьола

Абугьурайратидасан кьучIаб иснадал-
далъун АхIмад  имамас бицараб Аварагасул 
 хIадисалда буго: «ТIадегIанав Аллагьас 
витIула гьаб умматалъе щибаб нусго 
сонил бетIералда исламияб дин цIи 

гьабизе чи яги чагIи», – ян. Ай гIадамазе 
суннат щиб, бидгIа щиб баянги гьабулев, 
жиндир даражаялде ишара гьабулевгIан 
гIелму бергьарав, диналъул загьириялги 
батIиниялги гIелмабиги лъалев ва жиндир 
гIелмуялдаса бусурбабазе пайда гIаммав, 
бидгIаялъул агьлу гIодобегIан гьабулев, 
жив чIаго вукIаго нусил бетIерги тIубалев 
чи яги чагIи. 

Гьединав гIалимчи цо гурони 
вукIунарилан бичIчIула цо-цо гIадамазда 
гьаб хIадис. Гьеб битIараб гьечIо, щай-
гурелъул гIараб мацIалда «ман» абураб 
рагIиялъул магIна букIуна «гьев чи»-йилан 

абурабги, «гьединал чагIи»-йилан абураб-
ги. Гьелде мугъчIван, гIалимзабаца абула, 
мужаддид, ай дин цIи гьабулев чи, цо гу-
рони чаналигоги вукIине бегьулин. Загьа-
бияс хъвалеб буго гьел кидаго гIемерал 
рукIунилан. Гьаб хIадисалъул халги гьабун, 
гIалимзабаца хъвалеб буго тIоцебесеб 
нусил бетIералъул мужаддид ГIумар бину 
ГIабдулгIазиз вукIанилан, кIиабилеб нусил 
мужаддид вукIанила имам ШафигIи. Гьез-
да цадахъ цоги чагIи рихьизарун гьечIо. 
Лъабабилеб нусил  бетIералъул – имам 
АшгIари, гьес бищунго кIвар бугеб, диналъ-
ул кьучI – гIакъида цIи гьабиялъе гIоло. 
Гьесдаго цадахъ хIадис гIелмуялъулъ Наса-
иги, шафигIияб мазгьабалъул фикъгьиялъ-
улъ Ибну Сурайжги рихьизарун руго. Ун-
къабилеб нусил – бетIералъул шафигIияб 
мазгьабалъул мужаддидзаби ккола: Исфи-
раниги, СугIлукиги, Бакъиланиги, Ширази-
ги. Щуабилеб гIасруялъул мужаддидлъун 
вихьизавун вуго имам Гъазали.

Къокъго абуни, имам АшгIари вихьиза-
вун вуго лъабабилеб гIасруялъул бищун 
бергьарав, бищун цIикIкIун исламалъе 
пайда гьабурав, суннат цIи гьабиялъулъги 
бидгIа гIодобегIан гьабиялъулъги жинде 
цоги чи вахинчIев гIалимчилъун.

Имам АшгIариясул 
Жабаиясулгун ккараб бахIс

Аллагьас  инсан вижун вуго ва ракьалде 
виччан вуго лъикIаб гьабизеги, квешаб гьа-
бизеги, пасалъи гьабизеги, тIагIаталда чIезеги 

ресги ихтиярги кьун. ЛъикIаб-квешалъул пи-
кру гьабун яги гьабичIого бокьараб тIаса бищи-
зе инсанасухъе ихтияр щун букIиналъе гIоло 
лъикIаб гьабурасе Жиндирго цIобалдалъун ал-
жан кьезе ва квешаб тIаса бищарав Жиндирго 
гIадлуялдалъун жужахIалде витIизе къотIиги 
гьабун буго. 

Инсан квешлъиялдаса цIунизе тIаде бо-
сун гьечIо Аллагьас , щайгурелъул гьедин 
цIуниялъулъ хIалбихьиялъул магIна букIунаро. 
МугIтазилатазин абуни рикIкIуна гIадамазе 
маслихIатаб, гьезие пайдаяб жо цIунизе Алла-
гьасда  тIадаб бугилан. Гьедин абулев Абу ГIали 
Жабаиясда гьикъана АбулхIасан АшгIарияс: 

«Дуца щиб абулеб лъабго чиясул 
хIакъалъулъ: цояв – гьитIинго 
хварав, кIиабилев – балугълъун 
хадув купруялда хварав, лъа-
бабилев – балугълъун хадув 
иманалда хварав?» – абун. Жа-
баияс жаваб гьабуна: «ГьитIинго 
хварав алжаналде витIула, 
кIудияв, капуравлъун хварав 
жужахIалде витIула, кIудияв, 
бусурманавлъун хварав алжа-
налъул тIадегIанал даражабаз-
де вахуна», – ян. АбулхIасаница 
гьикъана: «ГьитIинасеги бокьа-
ни тIадегIанал даражабазде ва-
хине, гьелъие рес бугищ?» – ан. 
Абу ГIалица абуна: «Гьесде абула 
муъминчи тIадегIанал даража-
базде вахуна Аллагьасе  тIагIат 
гьабиялдалъун, дуе гьединаб 
щоларо», – ян. 

АбулхIасаница гьикъана: «Ну-
жеца (ай мугIтазилатаз) абулелда 
рекъон, гьитIинав васас абуни: 
«Я дир БетIергьан, дие маслихIат 

цIикIкIараб букIана дун кIудияв гIезегIан тезе, 
дицаги тIагIат гьабилаан ва тIадегIанал даража-
базде вахинаан», – абун. 

Жабаияс жаваб гьабуна: «Аллагьас  гьесде 
абила: «Дида лъалаан, мун чIаго хутIаравани, 
мун къосине вукIараблъи ва жужахIалде кке-
зе вукIараблъи, гьединлъидал дуе маслихIат 
букIана гьитIинго хвезе, гьитIинго дица мун 
хвезеги гьавуна», – ян. 

«Я дир БетIергьан, дир ккезе букIарабги 
лъалаан гурищ дуда, дунги щай гьитIинго хвезе 
гьавичIев?» – абун гьикъани балугълъун хадув 
капурлъун хварас, кинха ккелеб?» – абун суал 
цIи гьабуна АшгIарияс. Жабаиясда абизе жо 
батичIо. Цинги АшгIарияс абуна: «ТIадегIанав 
БетIергьан Аллагьасул хIукмаби мугIтазила-
тазул цIадироялъ цIан дуда бажариларо», – ян. 

Имам АшгIарияс данде 
гьарурал тIахьал

Имам АшгIарияс данде гьабуна лъаб-
нусгоялдасаги цIикIкIун тIехь. Рехсезин 
гьезул цо-цоял: «Ал-гIамду фи рруъяти», 
«Ал-фусулу фи ррадди гIалал мулхIидин», 
«Алмужиз», «Имамату-Ссидикъ», «Халкъул 
агIмал», «Ал-иститIагIат», «Ассифат», «Ар-
руъят», «Ал-асмау вал-ахIкам», «Аррадду 
гIалал мужассимат», «Ал-изахI», «АллумагIу 
ссагъир», «АллумагIул-кабир», «АшшархIу 
ва ттафсил», «Алмукъаддимат», «Аннакъзу 
гIалал Жабаи», «Аннакъзу гIалал Балхи», 
«Макъалатул муслимин», «Макъалатул 
мулхIидин», «Арраду гIала рраванди» … 
Имам АшгIарияс данде гьабун букIана 50 
жилд бугеб тафсиралъул тIехьги.

«Нужеда гьоркьоса цо къо-
къа букIа жидеца лъи кIалде 

ахIулеб, лъикIалдалъун амруги гьабулеб, 
квешалдаса нахъеги гьукъулеб ва гьел кко-
ла ахираталда жидер кверщел батарал» 
(«Алу-ГIимран», 104). Гьаб аяталда жаниб бу-
сурбабазул цо къокъаялда амру гьабулеб 
буго лъикIалдалъун амру гьабеян ва квешал-
даса нахъчIвайилан. Ахираталда кверщел 
батиги хас гьабулеб буго гьелда тIадчIарал 
гIадамазда. 

ЦIоб гIатIидав Аллагьас гьаб хадусеб ая-
талда, Давуд аварагасдеги Марямил вас ГIиса 
аварагасдеги капурлъараб Бану Исраилазул 
агьлуялъе нагIанаги кьун, гьелъие гIиллалъун 
бачунеб буго гьез лъикIалдалъун амруги кве-
шалдаса нагьюги тей. 

МагIна: «Гьел (Бану исраилал) рукIана 
жидер цояз цогидал гьабулеб квешлъиял-
даса нахъе чIваларел, гьез гьабулеб пиша-
ялъул къабихIлъи» («Маидат», 78–79 аят).

Жиндир рахIмат-цIоб гIатIидав Алла-
гьас  нилъер умматалъе рецц гьабулаго, 
«лъикIалдалъун амру гьабулел ва квешал-
даса нахъе чIвалел» абураб сипат гьабулеб 
буго (магIна:) «Нуж руго Дица гIадамазул ри-
жарал умматазул бищун лъикIаб, жидеца 
лъикIалдалъун амруги гьабулел квешалдаса 
нахъеги чIвалел» («Алу-ГIимран», 110).  Цоги 
аяталда Жиндир къудрат камилав Аллагьас 
абулеб буго: «Нужеца цоцазе лъикIлъи гьа-
биялъе ва квешлъи теялъе кумек гьабе. 
Нужеца цоцазе кумек гьабуге мунагьал 
гьариялъе ва Аллагьас лъурал гIорхъаби 
рахъиналъе» («Маидат», 2 аят). 

Бичасул Аварагас  гьелъул хиралъиялъ-
ул хIакъалъулъ абулеб буго: «Киналниги 
лъикIал гIамалал, Аллагьасе гIоло жигьад 
гьабиялде дандеккун, кIудияб ралъадалде 
данде хIацIугIан дагьал жал руго. Гьел ки-
налго лъикIал гIамалал, Аллагьасе  гIоло 
жигьад гьабигун цадахъ, кIудияб ралъа-
далде данде хIацIугIан дагьал жал руго 
лъикIалдалъун амру гьабиялде ва кве-
шалдаса нахъчIваялде дандеккун», – ян. 
ГьедигIанги жиндир кири гIемераб гIамал буго 
гьеб. Кинха букIунареб гьеб хирияблъун нилъ-
ер Аварагас  лъикIалдалъун амруги гьабулев 
квешалдаса нахъги чIвалев чи, хасго гьанже 
гIадин халкъ пасалъараб заманалда, релъ-
лъинавун вуго бухIараб тIурччи кодоб ккурав 
чиясда. Нилъеда лъала гьеб бухIараб тIурччи 
кодобе боси бигьаяб иш букIунареблъи. 

Аварагас  асхIабзабаздехун абулеб буго: 
«Нуж нухазда гIодорчIеялдаса цIуне», – 
ян. Цинги асхIабзабаз абулеб буго нижее 
гьенир гIодор чIечIого чара букIунаро, гьеб 
бугин нижер хабар бицунеб ва нижер мажли-
сал рукIунеб бакIилан. «Нуж гьенир гIодор 
чIечIого рукIунарел ратани, гьеб нухалъе 
гьелъул хIакъгIаги кьеха», – ян абулеб буго 
Аварагас . АсхIабзабаз гьикъулеб буго щиб 
кколеб нухалъул хIакъилан. Бичасул Аварагас 
 жаваб гьабулеб буго: «Нухалъул хIакълъун 
ккола балагьизе бегьулареб бакIалдаса бер 
цIуни, зарал нахъе чIвай ва лъикIалдалъун 
амру гьабиги квешалдаса нахъе чIвайги», 
– ян. 

Цоги хIадисалда хирияв Аварагас  абулеб 
буго: «Адамил лъимадул кинабниги калам 
гьесие заралалъе буго, лъикIалдалъун 
амру гьабиги квешалдаса нахъе чIвайги 
хутIизегIан яги Аллагь  рехсей 
хутIизегIан». 

АбулхIасан ГIали АшгIари

ЛъикIалдалъун амру 
гьаби ва квешалдаса 
нахъе чIвай

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

Гьаб хIадисалда жаниб нилъее 
Ава рагас  баян гьабулеб буго 

лъикIалдалъун амру гьабиялъул рагIа-
ракьанде щвараб хиралъи, хIатта гьебги Ал-
лагь  рехсейги тун батIияб калам нилъее 
заралалъе букIинги. Абубакр-асхIабас  Ава-
рагасда  цIехана: «Я Бичасул Авараг , муш-
рикиналгун рагъи тун батIияб жигьад бугищ?» 
– ан. Аварагас  абуна: «ТIадегIанав Алла-
гьасул руго мужагьидзаби (ай гъазаватал-
да ругел гIадамал) жал чIагоял, ракьалда 
тIад хьвадулел, жидее ризкъиги кьолел, 
мушрикиналгун рагъда хварал мужагьид-
забаздасаги хириял, жидедалъун Аллагьги 
чIухIулев золабазул малаикзабазда цеве. 
Гьезие алжанги къачIала Бичасул Расуласе 
 Уммусаламат къачIарай гIадин». Абубакр-
асхIабас гьикъана: «ЩалгIаги гьел, я Бичасул 
Расул ?» ТIагьаяс  абуна: «Гьел руго жидеца 
лъикIалдалъун амруги гьабулел, квешалда-
са гIадамал нахъеги чIвалел, жидее гIицIго 
Аллагьасе  гIоло щиб бугониги жоги бо-
кьарал ва, Аллагьасе  гIоло щибго батIияб 
мурад гьечIого, щиб бугониги жоги рихарал 
чагIи», – ян. Гьалде тIадеги Бичасул Расулас  
абуна: «Дир нафс кодоб бугев АллагьасхIаги 
гьездаса цо Аллагьасул  лагъ вукIуна ал-
жаналъул рукъзабаздаги тIад бугеб рокъ-
ов, гьеб рукъги шугьадаазул рукъзабазда 
тIад бугеб. Гьесул рокъобе букIуна 300 000 
нуцIа, жинда якъут-маржан бекьараб ва 
щибаб нуцIида нурги балеб. Гьезул цоя-
се ячуна лъабнусазарго хIурулгIин, берал 
гIодоре риччарал  (ай нечарал) гьезул цо-
нигиялде балагьидал, гьелъ ракIалде щве-
забула: дуда ракIалда бугищ пуланаб къо, 
пуланаб бакI дуца лъикIалдалъун амруги 
квешалдалъун нагьюги гьабураб», – абун». 

Пикру гьабе, кигIан гIемераб хиралъи, 
даража нилъее Аллагьас бихьизабун бугеб 
битIаралде халкъ тIобитIиялъухъ ва квешал-
даса гьукъиялъухъ. ХIакъикъаталдаги гьеб 
кутакалда захIматаб ишги ккола. Хасго ахираб 
заманалда нилъеда гIезегIан рихьулел руго, 
лъикIалдалъун амру гьаби ва квешалдаса 
нахъчIвай сабаблъун къурбанлъарал бусур-

баби, гIалимзаби. Жидедаса Аллагь разилъаял 
СайидмухIаммад-хIажи, КъурамухIаммад-хIажи, 
НурмухIаммад-хIажи, ГIалишаев ГIабдуллагь-
хIажи гIадал ва гьезда цадахъ рукIарал ис-
ламалъул бахIарзал. Гьез гьаб панаяб дунял 
теялъе аслияб сабаблъун ккана гьез гьабулеб 
букIараб хIалтIи – лъикIалдалъун амру гьаби 
ва квешалдаса нахъе чIвай. РачIа балагьизин 
Аллагьас  гьединазе кинаб даража-макъам 
бихьизабун бугебали. 

ХIасанул Басриясдасан бицунеб буго хири-
яв Аварагас  абунилан: «Дир умматалъул 
шагьидзабазул бищун хирияв ккола жив 
залимав хIакимасде, ханасде аскIовеги ун 

(ай жиндирго нафсалда хIинкъичIого) гьес-
да лъикIалдалъун амру ва квешалдаса на-
гьюги гьабурав чи, цинги залимав ханас 
живги гьелъие гIоло чIварав. Гьев шагьида-
сул алжаналда жаниб даража ХIамзатидаги 
ЖагIфаридаги гьоркьоб буго», – ян.

Гьебго магIнаялъул хIадис бицунеб буго Абу-
ГIубайдат бину ЖаррахIица. Гьес бицана жинца 
гьикъанилан: «Я Бичасул Расул, кинал шагьид-
заби Аллагьасе  бищун хириял ругел?» Бича-
сул Аварагас  жаваб гьабуна: «Шагьидзабазул 
бищун хирияв вуго, жив залимав ханасухъеги 
ун гьесда лъикIалдалъун амруги квешалдаса 

нахъчIвайги гьабурав, гьев ханас живги чIварав 
чи. Нагагь чIвачIого хутIани, гьес гьабураб жо 
хъвазе къалам билълъанхъуларо, (ай гьесул 
гIиси-бикъинал мунагь-хатIаби хъваларо) гьел-
даса хадуб гьес кигIан заманаялъ гIумру гьабу-
ниги». ГьедигIан тIадегIанаб даража гьелъухъ 
кьеялъул хIикмат буго гьеб кутакалда захIматаб 
хIалтIи букIин. ХIузайфатица абуна: «ГIадамазде 
тIаде бачIина цо замана, хвараб хIама, балкан 
жидее цIикIкIун бокьулеб лъикIалдалъун амру-
ги квешалдаса нагьюги гьабулев муъминчияс-

даса», – ян. ГьедигIанги гьев чи рихарав вукIине 
вугила. ХIакъикъаталда гьединав чи гIадамазе 
цIакъ рихаравги вукIунев вуго хасго нилъер 
гIадаб, пасалъи цIикIкIараб заманалда. 

КагIбул АхIбар абурав кIудияв валияс Абу-
муслим Хуланиясда цIехон буго: «Кинаб бугеб 
дур къадру-къимат дурго халкъалда гьоркьоб?» 
– ан. Гьес жаваб гьабун буго лъикIаб бугилан. 
Цинги КагIбул АхIбарица абулеб буго: «Тавра-
талда гьедин гьечIоха», – абун. Кинха бугеб Тав-
раталдаян цIехон буго гьесда Абумуслимица. 
КагIбул АхIбарица абун буго: «ЛъикIалдалъун 
амруги квешалдаса нагьюги чияс гьабураб 
мехалъ, жиндир къавмалда гьоркьоб гьесул 

къадру-къимат гIодобе кколаян (ай гьев хал-
къалъе рихун) буго Тавраталда», – ян. Тавра-
талда битIун бугин, Абумуслимил гьереси бу-
гин жаваб гьабунила гьес. ХIакъикъаталдаги 
букIинчIеб куц буго гъосул къадру-къимат 
жиндир къавмалда жаниб, гьес лъикI бугин 
абун тун букIаниги. 

ЛъикIалдалъун амруги квешалдаса нагьюги 
гьабиялъе рихьизарун руго шурутIал ва дара-
жаби. Нилъеда бихьизабураб къагIидаялда гу-
реб (ай шурутIал-даражабазул хал гьабичIого) 
нилъеца гьеб иш гьабизе лъугьани, нилъер 
гьеб цебехун билълъунаро ва гьелъухъ цебе 

нилъеца бицараб ажру-кириги щоларо. Кинаб 
бугониги жоялде инкар гьабизе ккани, нилъе-
ца гьелъул лъабго шартI цIунизе ккола. 

ТIоцебесеб: Нилъеца инкар гьабулеб жо 
букIине ккола шаргIалда мункараблъун (ай 
мунагьлъун). БатIалъи гьечIо кIудияб букIа 
гьитIинаб букIа. ШаргIалда мункараб гуреб (ай 
мунагьлъун кколареб) жо нахъчIвазе лъугьине 
нилъер ихтияр букIунаро.

КIиабилеб: Гьеб мункараб иш букIине ккола 
гьев чияс загьир гьабулеб. Загьир гьабулареб 
мунагьалда хадурги лъугьун жасуслъиги гьа-
бун, гьеб нахъе чIвазе лъугьине нилъер ихтияр 
букIунаро. Аллагьас  Къуръаналда абун буго 
(магIна): «Нужеца жасуслъи гьабуге», – абун 
(«Ал-ХIужурат», 12 аят).

Лъабабилеб: Гьеб мунагьаб иш букIине 
ккола ижтигьадалдалъун гуреб, машгьураб 
мунагьлъун. Масала, имам ШафигIил мазгьа-
базда вугев чиясе ихтияр букIунаро имам 
Абу-ХIанифал мазгьабалда вугев чиясде инкар 
гьабизе кIиявго имамасул ижтигьад (пикру) 
батIи-батIияб бугеб суалалъулъ. Амма гьеб му-
нагьлъун бугони, киналго мазгьабазда рекъон, 
гьеб нахъчIвазени ихтияр букIуна. Мункараб 
жо нахъчIваялъеги буго ункъо батIияб къагIида 
(даража). 

ТIоцебесеб даража: Мунагь гьабулев чи-
ясда гьеб жо мунагь букIин берцинго лъазаби 
буго. Гьаб даража буго гьев чиясда жинца гьа-
булеб жо мунагь букIин лъалареб мехалъ. 

КIиабилеб даража: Гьев мунагь гьабулев 
чи нахъе чIвай буго вагIза-насихIаталдалъун, 
Аллагьасукьа хIинкъиялде ахIиялдалъун. Гьаб 
даража буго гьев чиясда жинца гьабулеб жо 
мунагь букIин лъалебги букIаго гьабулеб буго-
ни. 

Лъабабилеб даража: «РагIулъ цодагьаб 
хъачI гьабун мункар нахъе чIвай буго. Гьаб 

даражаги букIуна берцинго гьабураб вагIза-
насихIат къабул гьабичIони ва гьеб балъар-
гъани. Гьаб даражаялъе гьелда жаниб цIунизе 
кколеб жеги кIиго адабги буго. 

ТIоцебесеб: Гьадин хъачIаб рагIиялдалъун 
нахъе чIваялде жив вачIунгутIи жиндир рес 
къотIун гурони (ай кIиабилеб даражаялдалъун 
нахъчIвазе кIвечIони гурони). 

КIиабилеб: Гьеб нахъчIваялъулъ жинца 
битIараб гурони абунгутIи, хъачIлъиялъулъ 
рекъараб къадаралда къокълъун чIей.

Ункъабилеб даража: Мункар кверал-
далъун, къуваталдалъун хисизаби. Гье-
дин нахъчIвазе гIадатиял гIадамазе ихтияр 
букIунаро питна ккеялда хIинкъун. Гьеб даража 
буго гIицIго тIадтарал чагIазда хасаб. 

Хириял диналъул вацал! Нилъеца цебе 
бицараб жоялда тIасан нилъер суал баккизе 
бегьула гьеб лъикIалдалъун амру гьабиги кве-
шалдаса нахъчIвайги гьабичIого тани щибин, 
бицараб жо бичIчIулеб хIал гьаб халкъалъулги 
гьечIин, нилъеего зарал бахин гурони тIокIаб 
пайдаги гьечIин, руцIцIун рукIинго лъикI бу-
гин абун. Гьелъие жаваблъун бачине бегьу-
ла ГIаишатица бицараб Аварагасул  хIадис: 
«Цо росдае (ай киназего) гIазаб гьабунила 
гьенир жанир аварагзабазул гIадаб гIамал-
хасият бугел 18000 лъикIал чагIиги ругеб». 
АсхIабзабаз цIеханила кинила гьедин букIунеб, 
сундуе гIолойилан. Цинги ТIагьаяс жаваб гьа-
буна: «Гьезул Аллагьасе гIоло ццим бахъунеб 
букIинчIо ва лъикIалдалъун амруги квешалдаса 
нахъчIвайги гьабулеб букIинчIо», – ян. Гьалеха 
нилъер суалалъе жаваб. 

Ибну ГIаббасица  бицунеб буго цо ну-
халъ Аварагасда  цIехана: «ТIубараб росу-
го гьалаг гьабулищ жанир лъикIал чагIиги 
ругеб?» «Гьабула. Цояз, Аллагьасе  гьа-
булеб гIасилъиялда руцIцIун чIун, миллат 
гьабичIолъиялъухъ цогидазеги гIазаб гьа-
була», – абун жаваб гьабуна Хирияс . 

Ибну МасгIудица  бицана Аварагас  абу-
нилан: «Нужеца лъикIалдалъун амру гьа-
бичIого тоге, нужеца квешалдаса нахъе 
чIвачIого тоге, гьедин гьабичIони Аллагьас 
 нужер квешал нужеда тIаде тIамила ва 
нужер лъикIал дугIа гьабизе лъугьина ва 
гьезул дугIа къабул гьабиларо». 

Аллагьас  нилъ цIунаги гьедин нилъеде 
балагь бачIиналдаса. Аллагьас  нилъее тав-
фикъ кьеги лъикIалдалъун амруги гьабизе ва 
квешалдаса нахъги чIвазе.

ГIабдуллагь МУХIАММАДОВ

НУЖЕЦА ЦIУНИ ГЬАБЕ ГЬЕРЕСИ БИЦИНАЛДАСА, ХIАКЪЛЪУНГО, ГЬЕРЕСИЯЛЪ ЧИ ВАЧУНА КЪОСИНАЛДЕ, 
КЪОСИНАЛЪ ИНСАН ВАЧУНА ЖУЖАХIАЛДЕ, ЧИЯС ГЬЕРЕСИ БИЦИН ТОЛЕБ ГЬЕЧIОНИ, АХИРАЛДА ГЬЕВ ЧИ БЕТIЕРГЬАНАС 

ЖИНДАГО АСКIОВ ГЬЕРСИХЪАНЛЪУН ХЪВАЛА» (Бухари, Муслим) 

Муса аварагас Аллагьасда  цIехана цо чиясул мунагьалъе 
гIоло кинабго агьлу гьалаг кин гьабулебилан. Аллагьас  
гьесде вахIю гьабунила дуца цо цIунцIрабазул гохIалда тIад 
хIетIе чIайилан. Муса аварагас гьелда тIад хIетIе лъунила. 
ГIемерал цIунцIраби тIаде рахунги рачIун, цо цIунцIраялъ 
хIанчIун буго гьесда. Цинги Мусаца квер бахъун гIемерал 
цIунцIраби хвезарун руго. Цинги Аллагьас  гьесда абун буго: 
«Гьедининха Дицаги гьалаг гьарулел» – абун.

ПАРИЗАЯБ ГIАМАЛ

ЛъикIалдалъун амру гьаби ва 

квешалдаса нахъе чIвай

Муса аварагас Аллагьасда  
цIехана цо чиясул мунагьалъе гIоло 
кинабго агьлу гьалаг кин гьабулеби-
лан. Аллагьас  гьесде вахIю гьабу-
нила дуца цо цIунцIрабазул гохIалда 
тIад хIетIе чIайилан. Муса аварагас 
гьелда тIад хIетIе лъунила. ГIемерал 
цIунцIраби тIаде рахунги рачIун, 
цо цIунцIраялъ хIанчIун буго гьесда. 
Цинги Мусаца квер бахъун гIемерал 
цIунцIраби хвезарун руго. Цинги Алла-
гьас  гьесда абун буго: «Гьедининха 
Дицаги гьалаг гьарулел» – абун.

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

НИЧ БУГО ИМАНАЛДАСА, ИМАНГИ АЛЖАНАЛДА БУКIИНЕ БУГО, НИЧ БАХЪИ БУГО АДАБ 
ГЬЕЧIОЛЪИЯЛДАСА, АДАБ ГЬЕЧIОЛЪИГИ ЖУЖАХIАЛДА БУКIИНЕ БУГО

ЧIУЖУГIАДАН ВА РЕТIА-КЪАЙ

Жиндие кьураб нигIматги 
жиндасаго кколеб такъсирги 

инсанасда бихьулеб гьечIони, 
гьесда инсаниланги кинха абилеб? 
НигIмат лъаялдасаги такъсир 
бихьиялдасаги баккулаха нич. 
БатIиял рагIабаздалъун абуни, 
нич ккола инсанасда къабихIаб-
сурукъаб пиша тезабулеб, 
кколеб хIакъ тIубаялъулъ такъсир 
ккеялдасаги цIунулеб хасият. 

Гьелдаса лъикIабги хириябги жо къанагIатги 
букIине рес гьечIо. Абу-Гьурайратидаса бица-
раб Аварагасул  хIадисалда буго: «Нич буго 
иманалдаса, иманги алжаналда букIине буго, 
нич бахъи буго адаб гьечIолъиялдаса, адаб 
гьечIолъиги жужахIалда букIине буго», – ян. 
Ничалъул тIадегIанаб къиматалда дагIбаги 
баларел, амма къаркъала къватIиб лъун хьва-
дулезул бищун бокьулеб рагIи букIуна: «Нич 
ратIлилъ гуро букIунеб»-илан абураб. Нич 
ратIлилъ гьечIониги, ничалъ толаро чи къар-
къала къватIиб лъезе. Яги гьезие бокьухъе гьел 
рагIабазул магIна гьабуни, ретIелги бахъун 
хьвадизе ккела – гьелъулъ гурелъулха нич бу-
геб. ГIолохъанай ясалъ яслъиги нахъе рехизе 
ккела – гьелда жанибги нич бахчун гьечIелъул. 
Гьелдаго релълъун  – чилъиги.

Нилъеде гIемерисел балагьал руго нич 
гьечIолъиялдалъун щолел. Нечезе ккола 
тIоцебе Аллагьасдасан. ХIадисул къудсиялда 
БетIергьанас абулеб буго: «…ле, Адамил лъи-
мер, мун нечана ва хIинкъана гIадамаздаса,  
мун нечечIо ва хIинкъичIо Дидаса»-ян. Мунагь 
гьабизе бокьидал, ахиратги тун, дунялалде 
гьетIизе гьесидал Аллагьасдаса нечезе ккола. 
Нечезе ккола гIадамаздасаги гьезие заралияб 
жо яги тIатун мекъаб пиша гьабизе бокьидал. 
Жиндасагоги нечезе ккола чи гьечIелъуб квеш-
лъиялдаса цIунизе.

Нич буго иманалъул хасият, гьелъул цо 
гIаркьел, гьелъул хъал. Нич гьечIони, сунца 
кквелев инсан мекълъи гьабиялдаса?! Гьебги 
лъан, ургъунго гIадин, цIибаккараб модаялъул 
агьлуялъ нич рогьобаб жолъун бихьизабулеб 
буго, гьелда «комплексы» – ян цIарги лъун. 
Гьедин гьаби дида релълъун бихьула Гитлерил 
машгьурал рагIабазда: «Совесть – это химера, 
я освобождаю вас от нее»-йилан абурал. («ЯхI-
нич буго жиндир хIакъикъат гьечIеб анищ, дица 
нуж гьелдаса тархъан гьарулел руго»).

Гьижрияб тарихалъул щуабилеб соналъ, 
чанго аятги рещтIун, ТIадегIанав Аллагьас тIад 
гьабуна чIужугIаданалъул черх чияр чиясул 
балагьиялдасаги квешлъиялде рачунел ну-
хаздасаги цIунулеб, квералги гьумерги хутIун, 
тIолабго черх бахчараб ретIел – хIижаб.

Инсан гIакълуялъул даражаялда вугелда-
са нахъе гьес ретIел ретIунеблъи балъголъи 
гуро. РетIел ретIуна цIорой-багIари нахъчIвазе, 
къачIадизе, жиндирго чилъи цIунизе ва, жакъа-
себ гIелалъул бербалагьиялда рекъон, жидер-
го тIокIлъи ва хаслъи бихьизабизе.

Тарихалдаса суратал
Адам авараг  ХIава эбелгун цадахъ алжа-

налъур рукIараб мехалъ гьезул гIаврат нуралъ-
улаб ретIелалъ бахчун букIана. ШайтIаналъ, 
жинца нужее лъикIлъи гьабулеб бугиланги 
гьедун, гьезда алжаналъул пихъ кваназаби-
дал гьезул гIавратал цере лъуна, гьел гьел-
даса нечана, гьеб бахчизе гIамал гьабуна. 
Гьезул гIаврат загьирлъиялъ мухIканго би-

хьизабуна гьел шайтIаналъ гуккун рукIин. 
Аллагьас  гьезда гIайиб гьабуна мухIканаб 
тушманалъухъ гIенекканилан ва алжаналдаса 
ракьалде рещтIинаруна. Ракьалде ритIулаго 
ретIелги ретIун ритIана. Гьезул къисаги рехсон, 
БетIергьанас гIадамазда малъулеб буго:

МагIна: «Ле, Адамил лъимал, Дица нужее 
ризкъилъун кьуна нужер гIаврат бахчулеб 
ретIелги, берцинлъиялъе ретIунебги, Алла-
гьасдаса  хIинкъиялъул ретIелги. (Аллагьас-
даса  хIинкъиялъул ретIелин абун гьелда цIар 
тана щайгурелъул Аллагьасдаса  хIинкъиялъ 
инсан мунагьаздаса цIунула, ратIлица къар-
къалаялъул гIаврат бахчулеб гIадин). Гьеб 

(Аллагьасдаса  хIинкъиялъул ретIел) бищун 
лъикIаб буго (щаян абуни, квешав чияс ретIел 
ретIаниги, гьелъ гьесул квешлъи нахъчIваларо). 
Гьедин ретIел ризкъилъун кьей Аллагьасул 
 аятаздасан (гIаламатаздасан) буго Адамил 
лъималаз пикру гьабизе букIине». Ва тIадеги 
жубалеб буго: МагIна: «Ле, Адамил лъимал, 
нуж шайтIаналъ гуккизе чIоге алжаналъуса 
къватIире рахъинарурал нужер эбелги эменги 
гIадин, гьездаса ретIелги бахъун (ай гьеб тIаса 
инабулеб пихъ кваназабиялдалъун) гьезул 
гIавратал загьир гьаризе рукIине. ХIакълъунго 
гьелдаги (шайтIаналдаги) гьелъул къокъаялда-
ги нуж рихьула, нужеда гьел рихьуларо»… Гьал 
аятазда Халикъас бичIчIизабулеб буго нилъеда 
бихьулареб шайтIаналъ яхI бахъулеблъи инса-
насдаса ретIел бахъинабизе ва, шайтIаналда 
нахъвилълъани, инсан жиндиего щварал пай-
дабаздаса махIрумлъулевлъи Адам аварагги 
ХIава эбелги махIрумлъарал гIадин. Аллагьас 
 тавфикъ кьеги гьелъул питнаялдаса цIунизе. 
Амин.

ХIижаб ва чIужугIадан къварид 
гьайи

Гьаб темаялда гьоркьоб гьаб суал тIубан 
рагьизе захIмалъила, кин бугониги бичIчIулезе 
букIине цо-кIиго рагIиниги абизинха.

Нужеца пикру гьабунищ, жиндирго къар-
къалаги бахчун килисаялда монахиня чIун йи-
гони, гьей кIодо гьаюла «жийго БетIергьанасе 
къурбанлъиялъухъ», амма, лъиениги зарал 
гьабиялдасаги лъил букIаниги заралалдаса-
ги цIунулеб хIижабги ретIун хьвадулей гIадан 
йихьани, гьелде хIангутIиялъул бералдалъун 
балагьула, бичIчIукъай ва къварилъуда чIарай 
гIаданалде гIадин? Ялъуни цо-цо пачалихъ-

азда гIаврат бахчун хьвадулей гIаданалъе 
цIализеги хIалтIизеги квал-квал гьабиялъул, 
ретIел дагь ретIаразе яги ретIичIого танигицин 
щибниги квалквал букIунгутIиялъул. КIочон 
батиларо жеги гьединаб хIал чанго соналъ 
цебе цIикIкIунисеб халкъ бусурбабилъун кко-
леб Турциялда букIараблъиги. ЧIужугIаданалъ 
жийго яхчараб ретIел ретIин гьей къварилъи-
ялъулъ йикIинлъун кколин абулел исламал-
даса рикIкIадал чагIазда гьикъизе бокьилаан: 
щиб жо кIодо гьайилъун кколеб ва лъица гьей 
кIодо гьаюлейилан рикIкIунеб нужецаян. Ан-
лъабилеб гIасруялда, жидерго гIалимзабиги 
ракIарун, чIужугIадан инсанищ яги батIияб 

хIайванищ абун къацандулел рукIарал 
христианацайищ, къудусиял тIахьазде 
яккизе ва хIатта жийго хIалтIун щва-
ралъе бетIергьанлъи гьабизе бегьула-
ро чIужугIаданалъилан жидер ханзабаз 
хIукму къотIулел рукIарал англичана-
зищ, вабаъги, хвелги, жужахIалги, бор-
хьалги чIужугIаданалдаса лъикIилан 
рикIкIунел индусазищ, бихьинчияс 
гьабурабщинаб хIалтIи руччабацаги гьабизе 
кколин бихьизабурал коммунисталгун демо-
кратазищ, яги холеб мехалъгицин: «Нуж ручча-
базде лъикI рукIа, нуж руччабазде лъикI рукIа», 
– ян малъарав Аварагас  васият гьабураб 
исламалъищ? Исламалъ цIунана чIужугIадан 
гьелда жанир чIужугIаданалъулал сипатал 
хутIуледухъ. ЧIужугIадан яхчиялдалъун гьей 
унтизейищ унтулей, гьелдалъун бусурбабийищ 
нахъе кколел, лъикIлъиялъул нухалищ рацун 
унел, бусурбабазул боялищ къолел, хъизана-
лищ риххулел, лъималищ гIантал лъугьунел?! 
Щиб зарал бугеб чIужугIаданалъ черх бахчи-
ялъулъ ва сундалъун гьей къварилъиялъулъе 
ккарайлъун рикIкIуней йигей?!

Жакъа анищ гьадинал…
Цере рукIарал гIалимзабазул цояв 

гIолохъанаб заманаялъ гIумруялдаса кеп бо-
сулев чи вукIана. Бищун берцинаб ретIелги 
ретIулаан гьес, живгоги берцинаб сураталъул 
чи вукIана. Цо къоялъ Басраялъул къватIазда 
сверулаго, гьесда йихьана берцинаб лага-
сураталъул гIадан ва гьелда хаду-хадув вилъ-
лъана. ЧIужугIадан гьесде юссана ва абуна: 
«Мун нечоларищ?» – ан. «Лъидаса?»  – ян гьикъ-
ана гьес. «Балъго гьабураб балагьиги рекIелъ 
бахчарабги бихьулесдаса», – ян жаваб гьабуна 
чIужугIаданалъ.

ГIолохъанчиясул рекIелъе хIинкъиялъул 
дагьабго асар бачIана, кинниги сабру 
гьечIолъиялъ гьелда хадув вилълъин къотIизе 
течIо. ЧIужугIаданалъ, цIидасан гьесдеги юс-
сун, гьикъана: «Мун щай дида хадув вачIунев 
вугев?» – ан. Бихьинчияс жаваб гьабуна: «Дур 
бераз дун питнадулъе ккезавун вуго», – абун. 
«Гьедин батани, гьанив къватIив чIа, дица дур 
мурад тIубазегIан», – илан абуна чIужугIаданалъ. 
ГIолохъанчиясда ракIалде ккана гьелъул 
ракIалда гьесулалдаго гIадин рокьиялъ квер-
щел гьабун бугилан. Гьенив гIодов чIун гьев 
вукIаго, гьесда аскIое ячIана гъараваш, тIад 
жо тIамураб пандузги кодоб ккун. Пандузалда 
тIад тIамураб жо гьес нахъе босидал, гьениб 
тIад бугоан кIиго бер. Гьасдехунги юссун гъа-
равашалъ абуна: «Дир кIудиялъ абуна цониги 

чи питнадулъе ккезавулел бе-
рал рокьун гьечIин жиндиеян». 
ГIолохъанчиясул тIом букIкIана, 
расал рахъун чIана. Жиндирго 
мегежги ккун, гьес жиндего абу-
на: «Пу мегеж, чIужугIаданалдаса 
яхI дагьаб!» – илан. Инсанасул 
мацIалда бицине бажарулареб 
пашманлъигун, тIад-тIад вуссун 
тавбу гьабулаго, гьев рокъове 
щвана ва къасимех щвезегIанги 
щун хадуб рогьинегIанги гIодулев 
хутIана. Хадусеб къоялъ радалго 
гьев ана чIужугIаданалъул дове 
гьелдаса хIалаллъи тIалаб гьа-
бизе. Рукъалда аскIове щведал, 
гьесда гIодулел руччабазул гьа-

ракь рагIана ва, гьей гIаданалъул хIакъалъулъ 
цIехедал, гьесда бицана гьей хванилан. Гьесул 
пашманлъи тIадеги цIикIкIана ва рокъовеги ун 
гIодана, гьедин гIодулаго ана лъабго сордо-
къо. Цо сордоялъ гьесда гьей макьилъ йихьа-
на алжаналъул ахикь гIодойчIун ва гьес гьелда 
гьарана жиндие хIалаллъи кьеян. Гьелъ жаваб 
гьабуна: «Кьуна, кьуна, мун сабаблъун дие Ал-
лагьас  гIемераб лъикIлъи кьуна!» – ян. «Дие 
вагIза гьабе», – ян гьарана гIолохъанчияс. «Чи 
гьечIеб бакIалда хутIидал, дуца Аллагь ракIалда 
ккве ва радалги бакъанидаги тавбуги гьабе», – 
ян. Гьелдаса хадуб гьев чи кутакалда диналдаги 
гIелмуялдаги тIадчIана ва дунялалдаго машгьу-
рав гIалимчиги вахъана.

Нич ратIлилъ букIунищ?

РУБРИКА БАЧУНЕБ БУГО

АхIмад-хIажи
ГIАБДУРАШИДОВАС

Ahmadza@mail.ru

Къурбаналъе хъвезе бегьулел 
рукъалъул хIайваназул 
тайпаби

Рукъалъул хIайваназул къурбаналъе хъола варанабиги, 
чIегIерхIайваналги, гIиги. Ай ункъабго мазгьабалда рекъон, 
рукъалъул хIайваназул гьал тайпаби гурого, къурбаналъе хъо-
ларо. Вараниги чIегIерхIайванги анкьго чиясдасан хъвезе бегьу-
ла, гIиялъажо цо чиясдасан хъвезе бегьула. Аллагь разилъаял 
ГIаббасил вас ГIабдуллагьида аскIоб рукъалъул хIайваназул щиб 
хIайван хъунги, хIатта гIанкIо-хIелеко хъунги хъвезе суннатаб 
буго къурбан. Гьединлъидал варани, гIачи, гIиялъажал хъвезе 
рес гьечIел гIадамаз, гьесда нахъги рилълъун, гIанкIу-хIелеко, 
ордек, хъаз, гургур – щиб бугониги хъвезе лъикIаб буго. (Бала-
гье: "Бугъятул мустаршидин", гь. 422 ва "ШархIул мафруз", гь. 
203). Бажуриясги хъвалеб буго жидер шайихасги мискинчиясда 
абулаанила: Ибну ГIаббасида такълидги гьабун, гIанкIу-хIелеко 
бугониги хъвеян ва къурбаналдаго борцун гIакъикъги хъвезе 
бегьулилан. 

Къурбаналъе хъолеб 
хIайваналъул гIумру щиб 
букIине кколеб?

Къурбаналъе хъолеб варани щуго сон тIубараб букIине кко-
ла, гьелдаса гъоркьехун гIумруялъул бегьуларо. ЧIегIерхIайван 
(гIачи-гамущ) кIиго сон тIубараб букIине ккола, гьединго 
цIаназул кIиго сон тIубазе ккола, квасул жоялъул абуни, цо 
лъагIел тIубараб букIине ккола. Квасул гIиялъажоялъул анлъго 
моцI тIубан бугони ва гьелъул цабиги рортун ругони, гьебги 
къурбаналъе хъвезе бегьула. Къурбаналъе хъолеб хIайваналъул 
гIумруйин абуни гьеб бичулев чияс абиялдалъун лъала. "Мав-
гьибату зилфазли", т.4, гь. 685.

Къурбаналъе хъвезе 
бегьулелги бегьуларелги 
хIайваназул сипатал

Къурбаналъе хъолеб хIайван букIине ккола гьан дагьлъиза-
булел яги гьеб хвезабулел гIайибаздаса бацIцIадаб. Лълъурдул 
гьечIеб яги лълъурдул рекараб хIайван къурбаналъе хъвезе 
бегьула, цо-цо цаби камурабги бегьула, киналго яги гIемерисел 
цаби камураб бегьуларо, цаби гьечIого бижарабги бегьула. 
("ШархIул мангьаж"). Канлъи загIипабги бегьула, гIин хъвалхьа-
рабги бегьула, гIин бихъарабги бегьула (тIун гьечIони), гванзабги 
бегьула, цIуябги бегьула (гIемер къинлъараб батаниги), гIундул 
гьитIинабги бегьула, дагьаб унтарабги бегьула, дагьаб рекъабги 
бегьула, дагьаб хIалакъабги бегьула. Къинаб бегьуларо, цIакъго 
хIалакъабги бегьуларо, цIакъ унтараб, цIакъ беццаб, цIакъ рекъ-
абги бегьуларо. ("ШархIул мафруз", гь. 201-202). Ай рекъаб бегьу-

ларо, рехъадаса нахъе кколедухъ рекъдулеб батани, яги лъикIаб 
хариде сахал гьелдаса цере кколел ратани. Къурбаналъе хъола-
го бох яги цоги лага бекани, гьебги бегьуларо, гIантлъарабги 
бегьуларо, цо бер беццабги бегьуларо, берал чвахдолеб бе-
гьула, мугьру чIварабги бегьула, къаси – канлъи бихьулареб, 
къад – бихьулебги бегьула, дагьаб бугониги гIин къотIараб, мацI 
къотIарабги, гъвари къотIарабги, рачIчI къотIарабги бегьуларо. 
Гъвари гьечIого, рачIчI гьечIого, магъ гьечIого бижарабги бе-

гьула.  Лълъурдул рекарабги бегьула, рекун хадуса ракканиги, 
гьелъ гьан хвезабичIони. Амма лълъурдул рекараб яги лълъур-
дул гьечIеб карагьатаб буго. Абу ХIанифатида аскIоб гIиналъул 
лъабил бутIаялдаса дагьаб къотIун батани, гьеб къурбаналъе 
хъвезе бегьула. 

Абуюсуфица абуна бащдалдаса дагьаб гIин къотIарабги къур-
баналъе бегьулилан. ШафигIиязе имам Къази ХIусейницаги фат-
ва кьолаан бащдалдаса дагьаб гIин къотIараб къурбаналъе хъве-
зе бегьулин, щай абуни сахал гIундул ругел жал щвезе захIмат 
бугелъул абун. ("Бугъят", гь. 423). Дагьаб рачI къотIарабги рекъ-
абги бегьула ХIанафиясда аскIоб. ГIин къотIичеб хIайван щвезе 
захIмалъулеб бугони, шафигIиязеги ХIанафиясда нахърилълъун 
лъабил бутIаялдаса дагьаб гIин къотIараб жо къурбаналъе хъве-
зе бегьула. Амма ХIанафиясда нахъвилълъун къурбан хъолев 
чияс ташрикъалъул къоязул ахирисеб къоялъ гьединаб, ай да-

гьаб гIин къотIараб хIайван къурбаналъе хъвезе бегьуларо, гьеб 
къоялъ къурбан хъвей гьесда аскIоб кватIун букIунелъул. Гьел-
даса цересел къояз хъвезе бегьула. ("Бугъят", 423). 

Къурбан хъвеялъе 
бихьизабураб гIуж

Къурбан хъвеялъул гIуж байбихьула гIидалъул къоялъ ра-
далиса, бакъги баккун, къокъабго кIиго ракагIатги бан, къокъ-
абго кIиго хутIба цIализегIанасеб заман арабго. Гьеб гIуж халат 
бахъуна гIидалъулги гьелда хадусел ташрикъалъул лъабалго 
къоязулги ахирисеб къоялъул бакъ тIерхьинегIан. Гьаб цебе 
рехсараб гIужалдаса къурбан хъвей цебе яги нахъе ккани, гьеб 
къурбанлъун рикIкIунаро. Амма къурбан хъвеялъе бищун хири-
яб гIуж абуни, бакъги баккун, анкьго натIалъул къадаралда гьеб 
эхедеги бахун, цинги гIидалъул какги бан хутIба цIалун бахъа-
ралдаса къалъизегIан гьоркьоб бугеб гIуж буго. Ункъабго маз-
гьабалда рекъон къурбан хъвезе бихьизабураб бищун хирияб 
гIуж гьеб ккола. АбухIанифал мазгьабалда рекъон къурбан хъве-
ялъул гIуж щола къурбан къоялъул (гIидалъул) къо рогьаралда-
са байбихьун ва ташрикъалъул къоязул кIиабилеб къоялъул 
маркIачIул гIуж щвезе цодагьаб заман хутIараб мехалъ гIуж уна. 
Лъабавго имамасда аскIоб гIидалъул къо малъичIого ташрикъа-

зул кIиабилеб къоялъул бакъ тIерхьунеб гIужалъ къурбан хъве-
ялъул гIуж лъугIула, гьединлъидал шафигIиязеги хилафалдаса 
рахъун ккезе гьеб гIуж борчIилалде хъолеб жо хъуни, лъикIаб 
буго. Амма хадусеб къоялъул бакъ тIерхьинелде хъуниги, 
ШафигIиясул мазгьабалда бегьула. ШафигIиясул мазгьабалдаги 
сардилъ къурбан хъвезе карагьатаб буго. Къурбаналъе хъвезе 
цебеккун назру гьабураб хIайван хвани, тIагIани, ШафигIиясда 
аскIоб щибго тIалъуларо. Амма жинцаго гIарцухъ бичани, яги 
хъунани, яги тIагIинабуни, назру гьабураб хIайваналъул багьаяб 
хIайванги бичун босун, гьеб хъвезе ккола къурбаналъе бихьи-
забураб гIужалъ. (Балагье: "Альфикъгьул ислами", т. 4, гь. 2714-
2718, "ШархIул мафруз", "Мавгьибату зульфазли").

Къурбан хъолев чияс цIализе   
суннатаб "такбир" : 

"Аллагьу Акбар, Аллагьу Акбар, Аллагьу Акбар ва лиллагьиль 
хIамду. Бисмиллагьи ррахIмани ррахIим. Инна салати ва нусуки 
ва махIяя ва мамати лиллагьи раббиль гIаламина, ла шарика ла-
гьу ва бизалика умирту ва ана миналь муслимина". Цинги ссалат 
битIила: "Аллагьумма салли гIала саййидина МухIаммадин 
ва гIала али саййидина МухIаммадин ва саллим". (Гьаб сса-
латалъул бакIалда "кама салайта" цIалани, дагьабги хирияб 
буго). Аллагьу Акбар, Аллагьу Акбар, Аллагьу Акбар. Алла-
гьумма гьаза минка ва илайка фатакъаббаль минни". Гьаб 
буго цIализе хирияб ва суннатаб жо. Амма "Бисмиллагьи. Ал-
лагьу Акбар" абун таниги гьелдалъунги суннат тIубала. МагIна: 

"Аллагь сундасаго кIудияв вуго. Щибаб реццги Аллагьасе  
буго. Дица Аллагьасул  цIаралдалъун хъолеб буго, Жив ду-
нялалда муъминчиясдаги капурасдаги гурхIулев, ахираталда 
муъминзабазда гурони гурхIуларев. Дир какги, дир гIибадатги, 
дир чIаголъиги, дир хвелги – кинабго Аллагьасул кверщаликь 
буго, тIолго гIаламалъул БетIергьанлъун Жив вугев. Гьесдехун 
гIахьаллъи гьабулеб щибго жо гьечIо, гьелдалъун (ай Аллагь  
цо гьавиялдалъун) дида амруги гьабуна, дунги бусурбабаздаса 
ккола. Я дир Аллагь , Дуца ссалатги саламги лъе МухIаммад 
аварагасдаги, гьесул агьлу-асхIабзабаздаги. Аллагь  сундасаго 
кIудияв вуго. Я дир Аллагь , гьаб къурбаналъе хъолеб жо Ду-
дасан бачIана, Духъе битIулебги буго, Дуца гьеб дидаса къабул 
гьабе». 

Бокьун "Бисмиллагьги" бахъичIого хъураб хIайван лъа-
бавго имамасда аскIоб кваназе хIарамаб буго, гьединлъидал 
шафигIиязги рес букIаго "бисмиллагь" бахъичIого хIайван 
хъвезе лъикIаб гьечIо. "Бисмиллагь" бахъизе кIочон тун хъураб 
хIайван кваназе бегьула. 

ШафигIиясул мазгьабалда къурбаналъе хъвезе бугеб 
хIайваналда тIад рекIине бегьула, гьелъул рахь бечIчIизеги 
бегьула, рахьалъ гъвариялъе къварилъи гьабулеб бугони, ун-
тун ва гь.ц. Квас къунцIиялъул гьеб хIайваналъе мунпагIат ба-
тани, гьеб къунцIизеги бегьула. Масала, ихдал-риидал квасги 
чIахIалъун батани, къурбан хъвезе гьоркьоб гIемер заманги 
батани, щай абуни квас къунцIун хадуса гьеб кьаралъула, гьелъ-
ул гьан лъикIлъула. Квас къунцIиялъул мунпагIат батичIони, 
къунцIичIого тела. КъунцIараб квасги садакъаде бикьила. ("Аль-
фикъгьул ислами ва адиллатугь", т. 4, гь. 2732-2738). 

Бокьун "Бисмиллагьги" бахъичIого хъураб 
хIайван лъабавго имамасда аскIоб кваназе 
хIарамаб буго, гьединлъидал шафигIиязги 
рес букIаго "бисмиллагь" бахъичIого хIайван 
хъвезе лъикIаб гьечIо 

ГЬЕРЕСИЯЛЪ РИЗКЪИ МУКЪСАН ГЬАБУЛА (Асбагьани)

МАЦIАЛЪУЛ МУНАГЬ

Щибаб атом рикIкIун, махлукъат рикIкIун, 
гIорхъи-роцен гьечIеб щукругун-рецц буго 

БетIергьанасе, нилъер гьунарги гьечIого нилъее 
рикIкIен гIемерал нигIматал кьурав. 
Ссалат-салам лъеги Аварагасда, гьесул агьлуялда, 
асхIабзабазда. 

Цо нухалда нилъер мугIалим, хирияв Авараг  вукIун вуго 
лъикIал гIамалазулги гьезул хиралъиялъулги бицунев. Гьелда 
хадубго Аварагас  абуна: «Дица дуда бицинищ, МагIаз, гьеб 
бицараб киналдаго кверщел батулеб жо», – абун. Дица абуна: 
«Бицея, я Аллагьасул  илчи », – ян. 

Аварагас  ккуна жиндирго мацI ва абуна: «Гьаб ккве дуца 
квешлъиялдаса», – абун, ай мацI цIуне, гьеб буго квешлъиялъул 
бетIер абураб магIнаялда. Дица абуна: «Я Аллагьасул  Авараг , 
хIакъикъаталда, нилъ гIакъуба кьолеллъунищ ругел, нилъ жин-
далъун кIалъалеб мацIалъ бицараб жоялдалъун, ай гIажаиблъи 
гьабун, гьелъухъгийищ гIакъуба букIунеб?» – абун. Аварагас  
абуна: «Мун эбелалда ватугеяв, вилаяв (гьединаб махсародул 
хьами буго гIарабиязул), гIадамал жужахIалде бетIералъул рахъ 
цебе гьабун, гьурмал кIалагъоркье, ялъуни кIалал гIодорчIван 
ккезего кколелищ, жидерго мацIалъ бицараб жоялдалъун гуро-
ни», ай мацIалъ гьабураб квешлъиялъ: гьереси, гъибат, бугьтан, 
ракI бахъараб рагIи, тIасан ккараб махсаро, рогьо бай, мацI гьа-
би, хьандей, гьересияб нугIлъи гьаби, къабихIаб калам ва гьел 
гурел цогидалги мацIалъ рекьулел балагьал сабаблъун гурони 
абураб магIнаялда. Гьал киналго балагьазул, мунагьазул жакъа 
нилъеца бицинаро, кинниги муъминчиясда лъала гьал цояздаса 
цоял кIудиял мунагьал рукIинги, гьел сабаблъун жив жужахIалде 
ккезе бегьулеблъиги, гьединлъидал гьев кIванагIан рикIкIалъула 
гьал мунагьазде жив вачунебщинаб жоялдаса. 

Гьаниб бицине бокьун буго гьересиялда хурхарабщинаб жо, 
БетIергьанасул кумекалдалъун.

Щибаб жоялъулъ инсанияталъе мисаллъунги гьавурав, 
мекъаб, къосараб нухдасан битIараб хвасарлъиялъул нухалде 
халкъги бачунев нилъер хирияв Аварагас  щибха бицунеб бу-
геб гьересиялъул хIакъалъулъ?

1. Хирияв Аварагасда  гьикъун буго: «Муъминчи гьер-
сихъанлъун вукIунищ?» – ан. «ВукIунаро», – ян жаваб гьабун 
буго Аварагас  (Малик). 

2. Цойги бицун буго Аварагас : «ЦIакъ кIудияб хиянат кко-
ла, дуца дур вацасда хабар бицунелъул, гьес мун ритIухъги 
гьавулев вукIаго, мун гьесде гьереси бицунев вугони» 
(АхIмад). 

3. «Лагъ камилаб иманалде щоларо, гьес махсарогун гье-
реси тезегIан» (Абу ЯгIла).

4. «Лагъас гьереси бицараб мехалъ гьесдаса малаикзаби 
рикIкIалъула милалъул манзилалъ, гьесдаса бахъараб кве-
шаб махIалъе гIоло» (Тирмизи ва Аби Дунья). 

5. «Нужеца цIуни гьабе гьереси бициналдаса, хIакълъунго, 
гьересиялъ чи вачуна къосиналде, къосиналъ инсан вачуна 
жужахIалде, чияс гьереси бицин толеб гьечIони, ахиралда 
гьев чи БетIергьанас Жиндаго аскIов гьерсихъанлъун хъва-
ла» (Бухари, Муслим). 

6. «ЖужахIалъул кIкIал буго гьев чиясе, жинца гIадамал 
релъанхъизаризеян гьереси бицунев» 

7. «Гьересиялъ ризкъи мукъсан гьабула» (Асбагьани).
Гьал киналго руго хирияв Аварагас  рицарал хIадисазул 

магIнаби.

Кинаб асар гьабулеб букIараб Аварагасе  гьересиялъги 
гьерсихъабазги? 

Аварагасул  лъади ГIаишатидасан бицунеб буго: «Хирияв 
Аварагасул  цо бицараб гьересиялъ ццим бахъунаанила 1 
моцIалъ, 2 моцIалъ жеги цIикIкIунги». Гьанже нужецаго пикру 
гьабе, кигIанго къабихIаб гIамал гьеб букIине кколеб, гьедигIан 
тIабигIат берцинав Аварагасул  гьедигIан халатбахъун ццим 
бахъинабизе ккани…

Цойги, АхIмадицаги Ибну ХIиббаницаги бицараб хIадисалда 
буго: «Аварагасе  гьереси бициналдаса рихараб тIабигIат 
букIинчIо. Гьесда лъани цониги чияс гьереси бицун букIин, 
гьеб жо Аварагасда  рекIелъа унароан дов чияс тавбу гьа-
бун букIин Хириясда  лъазегIан". Нилъеда лъалеб жо буго 
АвараггIан  ракI лъикIав, гIамал берцинав инсан БетIергьанас 
вижичIеблъи, гьебго заманалда нилъеда бихьулеб буго хи-
рияв Аварагасе  гьеб квешаб гIамал инсанас хIалтIизаби 
захIмалъулеб букIараб куц.

СССР букIана кутакалда гучаб пачалихъ, цоги хутIаралщинал 
жиндаса хIинкъулеб. Ахир кинаб гьелъул ккараб киназдаго лъа-
ла. Щайха гьединаб гучаб пачалихъ щущан, бихх-биххун араб, 
азарго сон бараб басрияб мина гIадин? Щайгурелъул гьелъул 
кьучI букIана гIадамалги гуккун, гьересиялдаги зулмуялдаги 
тIад эхетараб. Доб малгIун иблисалъ нилъер эбел-эмен гуккарал 
гIадин, гьеб малгIуналъул тIанчIи – Ленин, Маркс, Энгельсица 
гIемер гьерсал рицун гIадамалги гуккана, биялги гIодоре тIуна, 
вац-вацасде, вас – инсуде данде рагъизе гьусана, халкъалъ-

ул тушбаби абун диниял чагIиги 
тIагIинаруна, цоял чIван, цоял 
Сибиралде ритIун. КIудияб питна 
багъарана.

Халкъалъул хирияв МухIаммад 
аварагас  бицунеб буго: «Цо сор-
доялъ дихъе вачIана кIигояв, гьез 
цадахъ дунги вачана, гьедин уна-
го нижеда ватана ракьалда тIад 
кIалагъоркье рехарав цо чи, гьес-
да тIадги вукIана кодоб цо гъанцIа 
яги гъалмахъ гIадаб жоги ккурав 

цоги чи. Гьав тIад вугес гъоб гъанцIа къалеб букIана вегарасул 
кIалдибги, бадибги, магIарзулкъалазда жанибги, хадуб цIан 
бихъулаан гъванщихъе щвезегIан, ай габуралъухъе щвезегIан, 
хадуб байбихьулаан гьумералъул цояб рахъалдаги гьебго жо 
гьабизе. Цояб бихъулаго цогидаб рахъ седон унаан, гъобго жо 
нахъеги такрарлъулаан. Гьеб мехалъ дица гьикъана цадахъ 
вукIарасда: «Гъов щив чи?» Гьесги абуна: «Гъов вуго гьереси 
тIибитIизабулев вукIарав чи ва гьеб гIазабги гьесие Къиямасеб 
къо чIезегIан букIине буго» (Бухари). Аллагьас цIунаги гьединаб 
къисматалдаса. Амин. 

Цоги нилъ хIинкъизе ккараб жо буго нилъ гьеб гьересиялде 
ругьунлъи, гьеб гIадатияб жолъун лъугьин. Инсанасул хасият 
буго дагь-дагьккун цо сунде вугониги ругьунлъулеб, гьедин-
лъидал нилъеца нилъерго нафсазул хал гьабизе ккола щибаб 
къоялъ, нагагьлъун гьеб квешлъиялде ругьунлъулеб батани – 
гьелъие данде кколеб дару-дарман хIалтIизабизе ккела. Гурони 
– цо квешлъиялде ругьунлъизе нафс биччан тани, хадусеб квеш-
лъи гьабизе ва гьелда даимлъизе гьелъие бигьа букIуна.

Цойги гьаниб бицинчIого гIеларо, МухIаммад аварагас  му-
нафикъзабазул сипатал рехсарал киналго хIадисазулъ рехсон 
буго гьезул гьереси бицунеб тIабигIат букIунин. Гьел мунафикъ-
забиги руго даимго жужахIалда рукIунел чагIи.

Аварагасул  цо хIадисалъул магIна буго гьадинаб: «Дуца 
битIараб бице, гьелдалъун дуе зарал кколеб бугониги, дуца 
гьересиги бицунге, гьелдалъун дуе пайда-хайир кколеб бу-
гониги», – ян. 

Илагьияб нуралъ ракIги гвангъарал, гьелдалъун жидер иман-
ги камиллъарал гIадамаз щулаго ккола Аварагасул  нух, гьелъ-
ул баракатги гьезие кидаго камуларо. Гьале гьелъие мисалги. 

ГIабдулкъадир Гиланиясда, жиндир баракат нилъее щваяв, 
гIелму тIалаб гьабун сапаралъ вахъунев жеги гьитIинав чиясда 
эбелалъ васийат гьабун буго: «Вореха, дир вас, щиб кканиги 
гьереси бицунге», – ян. «Бицинаро», – ян гьасги рагIи кьун буго 
эбелалъе. 

Нухда унаго гьазул къапилаялде тIаде хъачагъалги кIанцIун 
гьасул гьалмагълъи талавур гьабун буго. Хадуб, васасде ирга 
щведал, бандазул цояс гьасда гьикъун буго: «Духъ щиб бугеб?» – 
абун. Гьасги бицун буго жиндихъго бугеб гIарцул къадарги гьеб 
бугеб бакIги. Гьесда божичIого гьав хъачагъас вас вачун вуго 
жидерго кIудиясухъе. Дов цевехъанасе гьадабго жаваб гьабун 
буго ГIабдулкъадирица. БожичIониги, балагьидал батун буго 
битIун дос абураб къадар гIарцул. 

Гьелда тамашалъарав хъачагъас гьикъула щай дуца гьеб 
бахчичIого, къватIиб загьир гьабурабилан. Васас абула жин-
ца эбелалъе рагIи кьун букIанин кидаго битIараб бицине. Гьел 
рагIабаз дозул бетIерасе гIажаибаб асар гьабула. Хадуб гьес 
абула гьедигIан гьитIинав дуца эбелалъе гьабураб къотIи хве-
забулеб гьечIин, жиндир гIумру унеб бугин жив вижарав ва 
нигIматалги кьурав БетIергьанасдеги гIасилъун. Гьев кутакалда 
пашманлъула ва, тавбуги гьабун, рехун тола гьеб чорокаб пиша-
ги, вуссуна битIараб нухдеги. Гьесдаса мисал босун, гьесул гьал-
магълъиги, жидерго квешаб «махщелги» рехун тун, шаргIияб 
нухги ккун хIалалаб яшавалде руссуна, алхIамдулиллагь. Бала-
гьеха, гьанже БетIергьанасул цо лъикIав лагъ сабаблъун, гьесул 
баракаталъ чан чиясе хвасарлъи щвараб ва кигIан берцинаб, 
маслихIатаб иш ккараб. 

Гьелъулго гIаксалда, цо гьерсихъанас яги цо чанго къадарав 
чияс тIубараб гIаламалде тIадеги цIала балагь, къварилъи; жин-
далъун аза-азар чиги чIвала, аза-азар чиясул ракIги лъукъула, 
миллиардал долларазул заралги ккола, гIадамазул цоцаздехун 
божилъиги тIагIуна, рокьукълъиги бижула. 

Гьаб кинабгоги, жеги гьаниб рехсечIебги квешлъи бекьана 
дунялалдаго, хасго Дагъистаналда вагьабизмалъул бетIер, ди-
налъул балагь Багьавудиница ва гьес бетIер сверизабурал гье-
сул чукъбуз дандчIваралщиназе гьересиги бицун. Гьезул гьер-
сазул рахас жакъаги къотIун гьечIо, гьес нахъа толеб биялъги, 
магIуялъги, нагIанаялъги буцараб лъалкIги къотIизе гьечIо 
малгIун Дажал вахъинегIан. Гьезул ахирисевги гьесдаго цадахъ 
чIвазеги вуго. Аллагьу акбар!

ТIадегIанав Аллагьас Къуръаналда абулеб буго: «Ле гьал 
иман лъурал гIадамал! Нужехъе вачIани кинав вугониги 
пасикъав чи, цо хабарги босун, нужеца гьесул хабаралде 
мугъчIвай гьабуге, цIеха-рехон, баян тIалаб гьабун, гьеб 
уяб букIин лъан хадуб гурони, гIайибго гьечIеб къавмалъе 
хIакъикъатго лъачIого гьабураб ишалдалъун нужедасан 
заралги ккун, цинги нужго гьелдалъун пашманлъиялде 
ккечIого рукIине». 

Аллагьасул  илчиясги абуна: «Щив чи вугониги бусурман-
чиясул боцIи-мал гьереси-гьедиялдалъун жиндиего тIалаб 
гьабун, гьев чиясда Аллагь дандчIвала ццим бахъарав-
лъун» (Бухари, Муслим).

Аллагьас  цIунаги дагьа-макъаб жо сабаблъун кIуди-кIудиял 
балагьал тIаде цIалеб хасияталдаса. 

Гьереси бицине бегьулел нухалго гьечIищха?
Руго. Бегьула, рос-лъади рекъезаризе, ракI хварал гьудул-

гьалмагълъиялъул рекъел гьабизе, питна-кьалалда ругел чагIи 
маслихIаталде рачине ва гьединго рагъда тушман гуккизе. 

Аллагьас  рацIцIад гьареги нилъ киналго мунапикъзабазул 
хасиятаздаса. Амин.

Гьереси бицин – Гьереси бицин – 

мунапикъасул тIабгIмунапикъасул тIабгI
Садрудин-хIажи МУХIАММАДОВ 

Аварагасул  лъади ГIаишатидасан бицунеб буго: «Хирияв 
аварагасул  цо бицараб гьересиялъ ццим бахъунаанила 
1 моцIалъ, 2 моцIалъ жеги цIикIкIунги». Гьанже нужецаго 
пикру гьабе, кигIанго къабихIаб гIамал гьеб букIине кколеб, 
гьедигIан тIабигIат берцинав Аварагасул  гьедигIан 
халатбахъун ццим бахъинабизе ккани…



11Аcсалам
ХI

АД
И

С

№21-22 (267-268), ноябрь  2008 г./ зуль-къагIида 1429 г.

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ЛАГЪ КАМИЛАБ ИМАНАЛДЕ ЩОЛАРО, ГЬЕС МАХСАРОГУН ГЬЕРЕСИ ТЕЗЕГIАН (Абу-ЯгIла)

НИЛЪЕР ГIАЛИМЗАБИ

НИКАХI

Жиндир хIакъалъулъ 
бицунелъул МохIоса 

Дамаданил цIаралда 
сверухъ кидаго цо 
балъголъи букIунаан, 
ва гьесул гIумруялъул 
гIемераб бичIчIулареб бакI 
хутIулаан. КигIан цIех-рех 
гьабизе лъугьаниги гьеб 
бицунеб я хIалтIи, я цоги 
тарихчиги кколароан. 
Нилъер заманалъул 
бугеб гIузру буго диниял 
гIалимзабазда аскIоре 
ун дунялиял гIалимзабаз 
хIалтIи дандбан гьабунгутIи. 
Гьедин букIиналъ гIелмуги 
цебе тIолеб гьечIо. Гьаб 
пикруялде дун вачана 
МохIоса Дамаданил тарих 
лъазабизе лъугьиндал. 
Кинниги дидаго лъараб 
жо бицина, гьев валиясул 
гIумру лъазабулезе 
дагьабниги кумекги 
цIалдолезе цоги цIар 
рагьизеги букIине. 

МохIоса Якъупил вас Дамадан 
(апанди) гьитIинго цIализе ана 
ГIарчи (Гъуниб  район) росулъе 
гIалим МухIаммад Аминида (Хъа-
захъиласда) цеве. ГIезегIан соназ 
гьесухъги цIалун, Дамадан цоги- 
цоги бакIаздаги цIалун вуго. Цадахъ-
го гьес жинцагоги лъолел рукIана 
дарсал. 

Дамаданица тIадчIей гьабуна 
тIабигIаталъул гIелмаби лъаза-
риялда. Гьесда камилго лъалаан 
астрономия, математика, химия, 

геометрия ва гь. ц. Цояз абулеб 
буго Дамаданил жиндирго мадраса 
букIанила гьел гIелмабазде кIвар 
кьолеб. Дамаданил мутагIил Куриял-
даса МахIадица (хв. 1734 с.) хъварал 
ва нилъехъе щварал хIалтIабаз би-
цуна кинаб лъай мадрасалда кьолеб 
букIарабали. Гьесул руго гIемерал 
арифметикаялъул, геометриялъул, 
алгебраялъул хIалтIаби. МахIадица 
хасал хIисабалги гьарун Куриял-
да балеб мажгиталъе берцинаб ва 
мухIканаб проект бахъана. 

Живго Дамаданил абуни нахъе 
хутIун руго квадратный уравне-
ниязул, лъабабилел, ункъабилел 
ва щуабилел степеназда решение 
бугел уравнениязул, пропорци-
ялъул хIисабал. Тригонометриял-
да гьес хордазул бакIазда синусал 
хIалтIизарулаан. 

Дамаданица Дагъистаналда 
тIибитIизабуна химиялъул гIелму. 
Гьесул малъиялда рекъон тIоцебе 
хIалбихьана гьаниб цоги батIиял 
элементаздаса махх бацIцIад гьаби-
зе, ххамал ва къехь белъине. 

Дамаданида лъикI лъалаан ме-
дицинаги. Гьесул нахъе хутIарал 
тIахьазул хал гьабидал нилъеда 
бихьулеб буго Ибн Синал (Ави-
ценна), Абул Къасим Загьравил, 
Ибнул Байтарал, Закарья Рразил 
ва цогидазулги гIелмиял хIалтIаби 

гьесда лъикI лъалел рукIараллъи. 
Дамадан кколев вуго тIоцебе Дагъи-
станалда гьеб медицинаялъе бакI 
бахъарав гIалимги. Гьес гIадамал 
ахIулел рукIун руго тохтурзабахъе 
ун сахлъи тIалаб гьабиялде, бица-
бицаралда божун жидецаго «дара-
би» гьаричIого.

Дамаданица перс мацIалдаса 
гIарабалде буссинабуна цIакъ къима-
таб медицинаялъул тIехь «ТухIфат ал 
муъминин» ("Муъминзабазе сайгъ-
ат") абураб. ГIарабалде буссинаби-
ялъул мурад букIана Дагъистаналда 
перс мацI тIибитIун букIинчIолъи 
гIараб мацI гIадин. Гьелъ персазул 
гъваридаб культура дагъистаниязул 
кумекалдалъунги лъана гIараб мацI 
тIибитIарал бакIазда. Доб тIехьги 
цIакъ къанагIатаб, гIадамазухъе 
щвезе захIматаб тIехь букIун буго. 
Цо-цо тарихчагIаца абулеб буго 
Чулак Сурхай-ханасухъе Шемахи 
бахъун гьениб талавурчилъи гьабу-

лаго  щвараб букIанилан гьеб. Гьес, 
медицина бокьулев чи вукIун, Дама-
данихъе кьун буго гIарабалде бусси-
набизеги.  Гьеб тIехьалъул цо бутIа 
лак мацIалда хъварабги батана. 
Абула гьеб Сайфуллагь-къадиясул 
эмен ХIусеница гIарабалдаса бусси-
набун бугилан, живго Сайфуллагь-
къадиясул хIалтIи букIинеги рес 
буго гьеб. 

Киналго тарихчагIи цолъун 
руго Дамадан жиндир заманаялъ-
ул бищун лъай кIудияв астроном 
вукIиналда. Гьесда лъикI лъалаан 
Насруддин ТIусиясул ва Улугъбе-
кил хIалтIаби.  Дамаданица парс 
мацIалдаса гIарабалде буссинабуна 

Улугъбекил «Мукъадамат» абулеб 
тIехьалъе  ал-Буржанияс хъвараб 
баян. Гьесул рукIана хасал алатал 
ва гьездалъун бакъ-моцI, цIваби 
хьвадиялъул хIисабал гьарулаан. 
Гьединго гьес бахъана моцI бихьи-
тIерхьиналъул мухIканаб таблица, 
какил гIужазул рузнамаби.  

Астрономиялъул ва матеметика-
ялъул хIалтIабазулъ Дамаданица та-
рихазул бакIалда хIарпаздаса пайда 
босулеб буго. 

Гьел гурелги, Дамаданица Хъа-
захъиласул мадрасалда вукIаго 
хъван букIана физикаялъул тIехь. 
Доб мехалъ гьеб гIелму филосо-

фиялда гъорлъе малъулаан. Дама-
данил пикру цебе тIуна Ибн Сина, 
ал-Фараби, Ибн Рушди гIадал гIараб 
философазул хIалтIабаз. 

Дамаданил лъикIал гьоркьор-
лъаби рукIана доб заманаялъул 
гIалимзабазулгун. Къудукьа Муса-
лавги гьевги Йеменалда СалихIихъ 
цIалана. Дамаданица абулеб букIун 
буго ТIадегIанав Аллагьасул цIарал 
рагьарав чиясе щибго балъгояб жо 
букIунарилан. Дамаданил кинабго 
гIелму тIарикъаталъул макъамалъ 
камиллъараб букIинеги рес буго. 
Нилъецаго кIвар кьечIолъиялъ на-
хъе цIуничIого хутIун буго гьеб. 
ГIумруялъул гIемерисеб мех Да-
маданица Дагъистан тун къватIиб 
банин абула. Гьев гIемер вукIунаан 
бусурбабазул бакъбаккул пача-
лихъазда – Сириялда, ГIиракъалда, 
Азербайджаналда ва цогидаздаги. 
ГIалимзабаз Дамадание «энцикло-
педист» абураб цIар кьолеб буго ва 
Дагъистаналде бусурманаб-гIараб 
адабият бачIаразул бищун цевесев-
лъунги рикIкIунев вуго. Дамадан 
(гьесул цIаралда цадахъ «апанди» 
абунги рехсолеб буго) хун вуго 
1721 абилеб, цогидаб баяналда 
рекъон 1726 абилеб соналъ Азер-
байджаналъул Гянжа шагьар бахъ-
изе туркал тIаде кIанцIидал. Гьеб 
рагъулъ чIвангицин ватизе бегьула 
гьев.   Дамаданил гIемерал гIелмиял 
хIалтIаби рукIараллъиялъе нугIлъи 
гьабула цогидал гIалимзабаз гьес-
де мугъчIвай гьабиялъ. Жеги гье-
сул хIалтIаби тIуранго кодоре щун 
гьечIо, иншааллагь, щвезе ратила. 

МохIоса 

ДАМАДАН

НикахI гьаби аварагасул  суннат тIубай буго, 
гьелда жанир дунял-ахираталъул пайдабиги 

руго. НикахIалде гьесизарулаго Аллагьас  
Къуръаналда абулеб буго (магIна): «Нужеца 
гьел руччаби гьукъуге росасе иналдаса», – 
абун. 

Абулеб буго Аллагьас  Къуръаналда рехсарал аварагза-
баздасан цонигиял рукIинчIилан хъизан гьабурал гурого. ГIиса 
аварагасги ракьалде рещтIун хадуса чIужу ячине йиго лъи-
мерги гьабизе буго. Хъизан гьабиялдалъун жамгIияталъе пай-
да букIинчIебани, Аллагьас  ва аварагзабаз гьелде гьедигIан 
цIакъ гьесизарилароан бусурбаби. 

Аварагас  абуна: «НикахI гьаби – гьеб дир суннаталда-
сан буго, щив чи вугониги дир суннаталдаса вуссун, гьев чи 
дидаса вуссарав чи вуго», – ян. Цоги хIадисалда буго: «НикахI 
буго дир суннат, щив чи вугониги дир суннат бокьун, гьев 
чи дир суннаталда нахъвилълъаян абе». Нилъеца гьесул сун-
нат ккураллъун рукIине ригьин гьабизе лъикIаб буго, хьихьизе 
кIолароян абун тезеги бегьуларо. 

Хирияс  абулеб буго: «Щив чи вугониги жинца никахI тун, 
хъизан хьихьиялдаса ва мискинлъиялдаса хIинкъун, гьев 
чи дидаса гуро», – ян. 

Халгьабе, бусурбаби, ригьин гьабиялде Аварагас  кьолеб 
кIваралъул. Ибну ГIаббасица абулеб буго: «Чиясул гIибадат ка-

миллъуларо чIужу ячинегIан, чиясул шагьватаздасан 
ракI бацIцIалъуларо чIужу ячиналдалъун гурого, 
ракI шагьватаздаса бацIцIалъун гурого гIибадатги 
камиллъуларелъул», – абун. Ибну МасгIудицаги 
абуна: «Дир гIумруялдасан 10 къо гурого хутIун 
гьечIониги, дие бокьила чIужу ячине, чIужуги 
ячинчIого Аллагьгун  дандчIвазегIан». МугIаз-
асхIабасул кIиго чIужу хванила унтуца, гьевги 
унтун вукIанила, гьеб хIалалда вугониги, гьес абу-
леб букIана жиндие чIужу ячеян, жиндие бокьун 
гьечIин Аллагьгун  дандчIвазе чIужуги гьечIого. 

Гьал асараздасан бичIчIула, шагьват къинаби-
зе гуребги, ригьиналда жаниб хиралъи бугеблъи. 
АсхIабзабазул цояв вукIана Аварагасе хъулу хъалъе чIун. 
Аварагас  гьесда абуна: «Дуца чIужу щай ячунарей?» – 
абун. Гьес жаваб гьабуна: «Я Бичасул Авараг , дун мискинав 
чи вуго, дир щибниги жо гьечIо, дихъан дуе хъулухъ гьабун 
бажаруларо, дица чIужу ячани», – абун. Нахъеги такраралъана 
гьебго суалги гьебго жавабги. Цинги асхIабас пикру гьабуна Ра-
суласда  цIикIкIун лъалин дун Аллагьасде  гIагар гьавулеб жо. 
Хадубги Аварагас  гьикъидал, асхIабас абуна: «Яче дие чIужу», 
– ян. Аварагас  гьесда абуна: «Мун а пуланазухъе ва нужер 
гIолохъанай яс дие кьеян абе». Дица бицана Аварагасда  
дир боцIи гьечIеблъи, амма Аварагас  асхIабзабазда абуна: 
«Нужерго вацасе боцIи-мал бакIаре», – ян. Дун ана ясалъул 
чагIазухъе, гьелги разилъана. Аварагас  абуна: «Гьанже бер-
тин (шаргIияб) гьабе», – ян. Аварагас  ригьин гьабиялъул 
суал гIемер такрар гьабиялдаса никахI гьаби хирияб иш букIин 
бичIчIулеб буго. Жеги хIужаби руго шаригIаталъ нилъ никахIалде 

гьесизарулеб. Дунялалда гьелъул пайдабаз-
дасан ккола бищун захIматаб шагьват 

гьелдалъун къинаби.
Халгьабе, бусурбаби, жакъасеб 

къоялъул гIолохъаби, саунабазде-
ги хьвадун, гьеб 5-10 минуталъул 
шагьваталъе гIоло зинаялъул 
хIакъикье кколеб куц.

Васал рукIа, ясал рукIа, гьел 
нилъер наслаби гурищ кколел? 
Бегьиларищ эбел-инсуца лъи-
малазе кколеб тарбия жиндир 

заманалда кьезе. Яс хъами, зи-
наялде ин тарбия кьунгутIиялъул 

хIасил кколарищ? ГIуралго вас-яс 
ригьнаде руссинаризе тIадаб буго 

эбел-инсуда. Лъимал цIалун рахъине 
кколаян рукIуна умумул, амма лъимал 

гьава-напсалда хадур лъугьун рукIуна, 
цинги рачIуна дибирзабазухъе, жиндир ясалъ-

ул, васасул магьари бухьун бугилан, гьарулел чагIи ругин, ригь-
наде унел гьечIин абун. Инищха ясал ригьнаде, бокьухъе рукIине 
ресги букIаго, батIалъи гьечIо васазулги, гьебго хIал буго. 

Чанги гIолохъанав вас вуго ригь арай гIаданалда цадахъ 
гIумруги гьабун, гьей йокьиялъ гуро, магIишатги гьабичIого 
вукIине ресги вуссине минаги букIиналъ, гьелдаса хадубги бо-
кьухъе хьвадизе. Пикру гьабе, бусурбаби, гьаб буго жиндир за-
манаялъ эбел-инсуца лъимал ригьнаде регIунгутIиялъул балагь.  
Ясал, бечедав чи вачIинегIан течIого, мискинчи вачIаниги, хехго 
росасе кьезе ккола. Инсуе рекъон букIунаро дир яс ячеян абун 
гIолохъабазда гьаризе, амма гьесие ва гьединго тухумалъего 
рогьолъун букIуна гьей зина-хатIаялъулъе ккани.  Аллагьас  
ригьнае талихI бугел кьеги лъимал ва эбел-инсуеги тавфикъ 
кьеги шаргIалда рекъон лъималазе тарбия кьезе. Амин.

НикахI гьабиялъул баракат

Гьев гIемер вукIунаан бусурбабазул бакъбаккул 
пачалихъазда – Сириялда, ГIиракъалда, Азербайджаналда 
ва цогидаздаги. ГIалимзабаз Дамадание «энциклопедист» 
абураб цIар кьолеб буго ва Дагъистаналде бусурманаб-
гIараб адабият бачIаразул бищун цевесевлъунги 
рикIкIунев вуго.

КIУДИЯБ ГIИД

Къурбаналъул гьан капурчия-
се кьезеги гьесда кваназабизеги 
хIарамлъула. Бечедал бусурба-
базда кваназабизе бегьула, амма 
гьел бетIергьабилъун рахъина-
ризе бегьуларо (масала, гьезие 
чIобого кьун). Бечедалин абула 
жидей закат кьезе хIарамлъулел 
гIадамазда. Сайгъат хIисабалда 
бечедазе къурбаналъул гьан 
битIизе бегьула. Къурбан хъурав 
чияс къурбаналъул гьан, рокъоб 
течIого, бикьизеги суннатаб буго. 
Бищунго хирияб буго, барака-
талъе цо чанго лукъмаги кванан, 
хутIараб мискинзабазе кьезе. Гьел 
лукъмабиги тIулалдаса кваназе 
хирияб буго. 

Аллагьасул  Расуласги  гье-
дин гьабуна. ТIулалдаса квана-
ялъул хIикмат абуни, алжаналда 
тIоцебе ччугIил тIул кваналилан 
буго. Гьеб кваназе щвеялъул хьу-
лалда къурбаналъулги тIул квана-
зе суннатаб буго. Гьелдаса хадусеб 
хиралъи буго, гьелъул цо лъабил 
бутIа рокъобги тун, цоги лъабил 
бутIаялъул мискинзабазе садакъа 
гьабизе, цоги лъабил бутIа – 
сайгъат гьабизе. КьучIаб рагIиялда 
бан, цодагьабниги жо гьелдаса 
мискинзабазе гIатIгояб гьаналъ-
ул кьезеги гьел бетIергьабилъун 
рахъинаризеги тIадаб буго. ТIом, 
тIул, бакьал, хъвата, рачIчI, тIатIи 
гIадаб жо кьеялъ гIей гьабуларо. 
Мискинасе кьолеб бутIа гьесухъе 
рокъобе битIун тарабги гIоларо, 
«Дица мун гьалъул бетIергьанлъун 
гьавуна», – ян абизе ккола ("Мав-
гьибату зул фазли"). ЦIакъго да-
гьаб жо кьунани, гьелъги гIей 
гьабуларо. Ай бащдаб кило яги цо 
килогIанасебгIаги жо кьезе ккола. 
Мискинчияс, бетIергьанлъун вахъ-
ун хадуса, гьеб кваназе, бичизе, цо-
гидасе кьезе, ай жиндие бокьараб 
жо гьеб гьаналда гьабизе бегьула. 
Амма капурчиясда кваназабизе 
бегьуларо. Мискинчиясе гIатIгояб 
гьанал бутIаго кьечIого, къурбан 
хъурав чияс кинабго кванани, 
гьесда мискинзабазе кьезе кко-
леб гьанал къадар гьезие бецIизе 
тIадаб буго. Къурбаналъул нахъе 
хутIараб гьан нахъе цIунизеги бе-
гьула, бакъвазабизеги бегьула. 
Суннатаб къурбанги, паризаябго 
гIадин, хъураб росулъа яги шагьа-

ралдаса цоги бакIалде къватIибе 
босизе бегьуларо. 

Къурбаналъе хъураб жоялъул 
гьан, тIом яги щибниги жо гIарцухъ 
бичизе хIарамлъула, мунпагIат 
босизелъун тIом жиндиего тезе 
бегьула, садакъаялъе кьезеги бе-
гьула. ХIайван хъурав чиясе мухь 
хIисабалда тIом кьезе хIарамлъула. 
Гьеб хъурасе яги тIом ччукIарасе 
мухь бетIергьанчияс цоги 
бакIалдаса кьезе ккола, гьес гьеб 
мухьдахъ хъун батани. Дагьаб ми-
скинзабазеги тун, гIемерисеб яги 
лъабил бутIа, яги чамалиго лукъма 
жинцаго квананиги, тIубараб къур-
бан хъураб гIадин кири щола, амма 
садакъаде цIикIкIун кьурабгIан, 
гьелда рекъон, садакъаялъул 
кириги цIикIкIун щола, суннат 
тIубаравлъунги вукIуна. Жиндаса 
къурбан хъолев вугеб росулъ, ша-
гьаралда къурбан хъвейги шартI 
гьечIо. Гьев цо росулъ вукIун, 
гьесдаса къурбан цоги росулъ яги 
хъутаналда хъвезе чи вакил гьави-
зеги бегьула. ХIежалде унев чияс 
жиндаса къурбан хъвезе изну кьун 
таниги бегьула.  Хъураб бакIалдаса 
цоги росулъе къурбан босизеги 
хIарамлъула. Къурбан хъураб ро-
сулъ мискинчиго ватичIони, закат 
гIадин, бищун гIагарда бугеб ро-
сулъа мискинчиясе кьела. ГIатIгояб, 
мискинчиясе кьолеб бутIа, цо ми-
скинчиясе кьуниги, тIубала. Хъу-
раб бакIалдаса къватIибе босизе 
суннатабги тIадабги - кIиябго къур-
бан хIарамлъула. Амма суннатаб 
къурбаналъул мискинчиясе кьезе 
тIадаб гIатIгояб гьанал бутIа хъураб 
бакIалда вугев мискинчиясе кьун 
хадуса, хутIараб суннатаб къурба-
налъул гьан росу тун къватIибеги 
босизе бегьула. Къурбаналъе хъо-
леб жо жиндирго рукъалда аскIоб 
хъвезе суннатаб буго, агьлуялда 
бихьуледухъ хъвезеги суннатаб 
буго, гьел рохун рукIине. Къурбан 
тIоцебесеб къоялъ хъвезеги сун-
натаб буго. Жив бетIергьанлъун 
вахъараб гьан бичизеги, цогидазе 
кьезеги, кваназеги, цогидазда ква-
назабизеги мискинчиясул ихтияр 
буго. 

Бечедав чиясе сайгъатлъун 
битIараб къурбаналъул гьан жин-
цаго кваназеги цогидазда квана-
забизеги гьесул ихтияр буго, амма 
цогидасе кьун, бичун, цогидав чи 
гьеб гьаналъул бетIергьанлъун 
вахъинавизе ихтияр гьечIо. Гьаб 
суннатаб къурбаналъе гьабизе 
кколебщинаб жо босана "ШархIул 
мафрузалдасаги", "Нигьаятул 
мухIтажалдасаги", "ШархIу ман-
гьажиялдасаги", "Мавгьибатул 
зил фазлиялдасаги", "Мукъа-
даматул хIазрамияталдасаги", 
"Мингьажул къавималдасаги". 

«Дица гьаб хIайван къурбаналъе 
хъвезе назру гьабуна яги тIаде 

босана», – ян абуни, яги «Гьаб хIайван 
къурбаналъе хъвезе босараб буго», 
– ян абуни, яги къурбаналъе хъвезе 
хьихьулеб бугилан абуни, яги «Дица 
гьаб къурбаналъе хъвезе буго», – ян 
абуни, цадахъ «суннатаб» абураб рагIиги 
хIалтIизабичIони, гьеб хIайван къурбаналъе 
хъвезе тIалъула. 

Гьеб, къурбан хъолеб гIуж щварабго, нахъбахъи-
чIого хъвезеги ккола. Гьеб къурбаналъе тIалъараб 
хIайван хъураб мехалъ, кинабго садакъаде ми-
скинзабазе кьезеги тIалъула. Гьелдаса щибниги 
жо жинцаго кваназе хIарамлъула, жинца хьихьизе 
тIадал гIадамазе кваназе кьезеги хIарамлъула ("Аль-
фикъгьул ислам ва адиллатугь", т. 4, гьум. 2742). 

Балугъал, мискинал, касбу (хIалтIун бетIербахъи) 
гьабизе рес бугел, гьас хьихьизе тIалъуларел лъи-
малазе гьеб кьезеги бегьула. Назру гьабураб, хъве-
зе тIалъараб хIайваналъе гьабизе кколебщинаб жо 
гьелъул ургьиб батараб тIинчIалъеги гьабизе ккола. 
Къурбаналъе хъвезе назру гьабураб яги тIалъараб 
хIайван бетIергьабазул гIайиб гьечIого гIузрулъани 
яги хвани, тIагIани, билани, бикъани, гьесда щибго 
жо тIалъуларо, ай  бетIергьанасул гIайибалдалъун 
тIагIун батичIони. 

Къурбаналъе хъвезе тIалъараб хIайван бичизе 
хIарамлъула, нагагь бичун батани, нахъе буссина-
бизе ккола. Гьеб хIайван бичун хадуса босарав чияс 
тIагIинабун батани, гьелъул бищун цIикIкIараб ба-
гьаги хал гьабун, гIарац нахъе тIалаб гьабила, цинги 
гьеб гIарцухъ цебесебго гIадаб тайпаялъул ва гьелъ-
ул гIумруялъул хIайванги бичун босун, гьеб къурба-
налъе хъвела. Къурбаналъе хъвезе назру гьабураб 
яги тIалъараб хIайван Къурбан къо тIаде щвелалде 
гьелъул бетIергьанас хъунани, гьелъул кинабго 
гьан садакъаде кьезе тIалъула, тIадежоялъе Къур-
бан къо тIаде щвараб мехалъ гьелдаго релълъараб 
хIайванги бичун босун, гьебги хъун, мискинзабазе 
гьебги бикьизе тIалъула ("Мугънил мухIтаж", т. 4, 
гьурм. 362-364). 

Назру гьабураб, тIалъараб хIайваналъул щибни-
ги жо бечедал гIадамазда кваназабизе бегьуларо, 
ай хIарамлъула. ТIадаб къурбаналъул щибниги жо 
кванани, кванараб жоялъул къимат мискинзабазе 
бецIизеги тIалъула ("Мавгьибату зил фазл"). Къур-
баналъе назру гьабураб жо хъвечIого хутIани, 
гьелъул гIужги борчIани, гьеб хIайван бецIун 
хъвезеги мискинзабазе гьелъул кинабго гIатIгояб 
гьан бикьизеги тIадаб буго ("ШархIул мангьажи"). 
Къурбаналъе бегьулареб, гIайибияб хIайван къур-
баналъе хъвезе назру гьабуни (ай гIияздасаги, 
чIегIерхIайваназдасаги, варанабаздасаги), гьебги 
Къурбан къоялъ хъвезеги тIалъула кинабго мискин-
забазе бикьизеги тIалъула. Гьелъул бакIалда сахаб 
хIайван хъуни, гьелъ гIей гьабуларо ("Бужайрими", 
т. 4. гьум. 455). 

Садакъаде кьезе тIалъараб жо гьеб хъураб ша-
гьаралдаса яги росулъа цоги бакIалде босизеги 
хIарамлъула ("Бужайрими", т. 4. гьум. 457). 

Къурбаналъе тIалъараб хIайван тIоцебе гIуж щва-
рабго, ай радалисаго хъвечIони, цинги гьебги хва-
ни (гIидалъул как балаго хваниги батIалъи гьечIо), 
гьелда релълъараб цоги хIайванги бичун босун, 
гьеб къурбаналъе хъвезе тIалъула. Къурбаналъе на-
зру гьабураб хIайваналде гIузру-гIайиб ккани, къур-
баналъе хъвезе бегьиялдаса гьебги бахъун ккани, 
бетIергьанасул гIайибго гьечIого, гьебго хIайван 
хъун тела ("ХIашиятул жамал", т. 8, гьум. 215). 

Къурбаналъе назру гьабураб яги тIаде боса-
раб хIайван гьасул такъсир гьечIого цоги чияс 

тIагIинабуни (хъуни, чIвани), гьесда тIадаб буго 
гьеб тIагIинабураб хIайваналда релълъараб хIайван 
щолеб багьа бетIергьанасе кьезе ва бетIергьанас, 
гьеб багьаялъухъ тIагIараб хIайваналда релълъа-
раб, цоги хIайванги бичун босун, гьеб къурбаналъе 
хъвезе ккола ("ШархIу мангьажи тIтIуллаб"). 

Босулаго къурбаналъе босулеб бугилан ниййат 
гьабичIони, босун хадуса ниййат гьабизе ккола. На-
гагь къурбаналъе данде кколеб хIайван жиндирго 
батани, бичун босизе кколаро, къурбаналъе малъа-
ниланги абун, гьебго хъвела. Цо чияс абуни «Дица 
къурбан хъвезе тIаде босана яги назру гьабуна», – 
ян, цинги «Гьаб хIайван хъвезе буго», – ян хас гьа-
буни, гьеб хIайван хъвезеги кинабго мискинзабазе 
бикьизеги тIалъула. 

Нагагь гьеб хIайван тIагIани гьасул такъси-
ралдалъун гуреб, гьес цоги хIайван босун къур-
баналъе хъвезе тIалъула, щай абуни, гьеб  хва-
ниги, гьесул назру хун гьечIелъул. Къурбаналъе 
хъвезе тIалъараб хIайван тIагIани, гIемер захIмат 
бихьичIого гьеб тIадбуссинабизеги кIолеб (бажа-
рулеб) бугони, гьеб тIадбуссинабизе тIалъула. Гьеб 
тIадбуссинабиялдалъун харжал холел ругони, яги 
захIмат бихьулеб бугони, тIалъуларо ("Нигьаятул 
мухIтаж", т. 8, гьум. 138). 

Цо гIиялъажо бичун босани, цинги гьеб къурба-
налъеги малъани, цинги гьелъулъ цебегосеб гIайиб 
(ай босилелдего цебе букIараб) батани, къурба-
налъе данде кколареб гьеб гIиялъажо бичарасухъе 
нахъе буссинабизе хIарамлъула, гьеб, хъвезеги 
хъун, мискинзабазе бикьизе ккола Къурбан къоялъ. 
Къурбаналъе хъвезе назру гьабураб хIайван живго 
бетIергьанас тIагIинабуни (хъуни, чIвани) яги гьесул 
такъсиралдалъун жибго тIагIани, хвани, билани  яги 
бикъани, гьеб хIайваналъул холеб къоялъ букIараб 
багьаги хал гьабун, гьеб хвараб хIайваналда релъ-
лъараб цоги хIайваналъул багьаги хал гьабун, 
кIиябго багьаялъул бищун цIикIкIараб багьаги кьун, 
гьелъухъ щвараб къиматаб хIайван босила къурба-
налъе хъвезе яги гьеб багьаялъухъ кIиго щвани, яги 
цIикIкIун щвани, къурбаналъе бегьулел хIайваналги 
росун, гьел хъвела. 

ТIалъараб яги назру гьабураб къурбан хъолеб 
мехалъ, ниййатги гьабизе шартIлъула (ай гьеб 
гьечIого тIубаларо). Назру гьабун хадуса къурба-
налъе гьаб хIайван хъвезе бугилан хас гьабуни, 
гьелъие ниййат шартIлъуларо. Гьаб жо дица къур-
баналъе малъанаян абуни, гьеб хъолаго ниййат гьа-
бизеги тIалъула. 

Цо чи гьеб хъвезе вакил гьавулев вугони, ваки-
ласухъе кьолеб мехалъ ниййат гьабизе ккола яги 
вакилас хъолеб мехалъ ниййат гьабизе ккола. Цо 
чи къурбан хъвезе вакил гьавулев вугони, хъолаго 
дуца ниййат гьабеян гьесдего тIамун тезеги бегьу-
ла. ("Аль фикъгьул исламиййу ва адиллатугь", т. 4, 
гьум. 2739).

КъурамухIаммад-хIажиясул рухIияб ирсалдасан
www.k-muhamad.ru

Суннатаб къурбаналъе 

гьабизе кколеб жо

Назру гьабун тIалъараб 

къурбаналъе гьабизе кколеб жо

 АЛЛАГЬАСУЛ  РАСУЛАС  АБУНА: "НУЖЕЦА КЪУРБАНАЛЪЕ ХЪОЛЕБ ХIАЙВАН КIУДИЯБ ХЪВЕ, 
КЪИЯМАСЕБ КЪОЯЛЪ НУЖГИ ТIАД РЕКIУН, ГЬЕБ АЛЖАНАЛДЕ ИНЕ БУГО" (Дайлами) 

Суннатаб къурбаналъе хIайван хъурав чиясе гьеб хъураб 
жоялъул гьан кваназе бегьула, хIатта суннатабцин буго.

КIУДИЯБ МУНАГЬ

Инсан хIайваналдаса 
ватIа вахъулеб жо 

ккола гIакълу. ГIакълу 
ккола Аллагьас  инсанасе 
кьурал бищун чIахIиял 
нигIматаздаса цояб. Гьеб 
гIакълуги тIаса инабун, 
инсан хIайваналъул 
даражаялде вортизабулеб 
жоги ккола гIаракъи 
гьекъей. ТIокIаб жо 
гьечIониги, гьеб гIезе ккола 
гIакълу бугев чиясе гIаркъил 
зарал бичIчIизеги, гьелдаса 
живго рикIкIалъизеги. 
Гьедин бугониги, дагьа-
макъаб жо рехсела гьеб 
гIаракъи гьекъей хIарамаб 
букIинги гьелъул зарал 
кIудияб букIинги нилъеего 
баянлъизе.

Жа гьекъей ккола бищун чIахIиял 
мунагьаздасан цо мунагь. Къуръа-
налда тIадегIанав Аллагьас  
гьеб рикIкIун буго шайтIаналъул 
чорокаб гIамаллъун ва гьелдаса 
рикIкIалъейилан амруги гьабун буго. 
Жидедаса Аллагь разилъаял ГIумар-
асхIабасул вас ГIабдуллагьица гьеб 
рикIкIунеб буго чIахIиял мунагьазул-
ги бищун кIудияб мунагьлъун.

Ссалат-салам лъеяв Аварагас жа 
гьекъолев чи релълъине гьавун вуго 
хъанчие лагълъи гьабулев чиясда. 
ХIадисалда буго: «ГIаракъиялда 
даимлъулев чи гьелдаса тавбуги 
гьабичIого хвани, Аллагьгун  
гьев дандчIвала хъанчие лагълъи 
гьабулев чиясда релълъун», – абун. 

Нилъеда лъалеб жо буго ширк (хъан-
чие лагълъи гьаби) бищун кIудияб 
мунагь букIин. Гьелдаго релълъине 
гьабун буго гIаракъи гьекъейги. Ал-
лагьас  нилъ гьелдаса цIунаги.

ГIаракъи гьекъей хIалалаб бугин 
абулев чи капурлъула. Щайин абуни, 
гьев ккола Къуръан-хIадис гьере-
си гьабулев чи. Къиямасеб къоялъ 
капурчиясе букIунеб жоги абадияб 
жужахI буго. Аллагьас  цIунаги.

Гьединго ссалат-салам лъеяв 
Аварагасдасан бачIун буго гьадинаб 
магIнаялъул хIадис: «Цо чияс цо ну-
халъ жа гьекъараб мехалъ гьесул 
какги, кIалги, цогидаб лъикIаб 
гIамалги кIикъого къоялъ къабул 
гьабуларо. КIиабизеги гьекъараб 
мехалъ ункъого къоялъ гьесул 
лъикIаб гIамал къабул гьабуларо. 
Лъабабизеги гьекъараб мехалъ 
нусиялда къого къоялъ къабул 

гьабуларо. Ункъабизеги гьекъа-
раб мехалъ нужеца гьев чIвай, 
гьев ккола нигIматаздехун капур-
лъарав чи. Къиямасеб къоялъ-
ги Аллагьас  гьесда «тIинатуль 
хабал» гьекъезабизе буго». 
«ТIинатуль хабал» щиб жо кколе-
бан гьикъараб мехалъ Аварагас  
абуна: «ЖужахIалъул агьлуялъул 
чвахараб рецIцIги хьвердги ккола», 

- ян. Хал гьабе, халкъалъ вищарав 
имамги шаргIияб хIукуматги бугони, 
шаргIалъул хIукмуялда рекъон гьев 
чиясе хIад гьабулеб буго, гьелдалъун 
гьев хванигицин. Гьелдаса бичIчIула 
гIаракъи гьекъей цIакъго кIудияб му-
нагь букIин. Цойги хIадисалда буго: 
«Киналниги мунагьалги квешлъа-
биги цо рокъор жанир ракIарун 
руго, гьеб рукъалъул кIуллъунги 
гьабуна гIаракъи гьекъей», – абун. 
Ай цо чияс гIаракъи гьекъараб ме-
халъ гьесие киналниги квешлъаба-
зул каваби рагьула. Нилъеда бихьула 
мехтараб мехалъ чияс гьабулебщи-
наб пасалъи. Чан чIахIиял мунагьал 
гьарулел мехтун хадуса, зина букIа, 
чIвай-хъвей букIа, зулму-хIал букIа. 
Чан рос-лъади ратIалъун хъиза-
нал риххулел гIаракъи сабаблъун. 
КигIан тушманлъи лъугьунеб вацаз-
да, гьудул-гьалмагъзабазда гьор-

кьоб гьеб сабаблъун?! ГIадада гуро 
ГIусман-асхIабас гьелда «уммуль ха-
баис», ай квешлъабазул эбелин абу-
раб.

Цо къоялъ хутIба гьабулаго Ал-
лагь  разилъаяв ГIусман-асхIабас 
абуна: «Ле гIадамал! Нужеца гIаракъи 
гьекъеялдаса цIуни гьабе, гьеб ккола 
киналниги квешлъабазул эбел». Цеве 
вукIун вуго цо гIабид, гIемер мажги-
талде жив хьвадулев. Цо къоялъ 
нухдасан унаго цо квешай гIаданалъ, 
жиндирго гъаравашги йитIун, жин-
дихъего жаниве лъугьине гьавун 
вуго гьев. Цинги, тIаде нуцIаги ра-
хан, гьелъ, жиндаго аскIоб букIараб 
гIаракъиги гьитIинаб лъимерги би-
хьизабун, гьесда абун буго: «Яги дуца 
гьаб гIаркъил цо стакан гьекъе, яги 
дида зина гьабе, яги гьаб лъимер 
чIвай, гьабичIони, дица ахIи-хIур 
багъаризабизе буго мун дида хIал 
гьабизе вачIун вугоян», – абун. Чара 
къосарав гIабидас, гьабизе жоги 
тIагIун, «Гьеб зинаги дица гьабула-
ро, лъимерги дица чIваларо, гьаб 
(гIаракъи гьекъей) бигьаяб буго» – 
янги абун, гIаркъил стакан гьекъани-
ла. Цинги дагьалъги цIикIкIун гьекъа-
нила. Ахирги, мехтизеги мехтун, гъой 
гIаданалъгун зинаги гьабунила, гъоб 
гьитIинаб лъимерги чIванила.

«Танбигьуль гъафилин» абураб 
тIехьалда хъвалеб буго: «Дуца цIуни 
гьабе жа гьекъеялдаса, гьелъулъ 
буго анцIго какараб пиша:

ТIоцебесеб: цо чияс гIаракъи 
гьекъараб мехалъ гьев гIабдал 
гIадин лъугьуна, гIисинлъималцин 
тIад релъанхъулеб хIалалъулъе кко-
ла. Ибну Абиддуня абулев кIудияв 
гIалимчияс бицунеб буго: «Дида 
Багъдадалда цо мехтарав чи вихьа-
на кIурщизеги кIурщун, жиндаго 
гьеб кIурш бахунев, какичурун ха-
дуб гьабулеб «АллгьуммажгIални 

мина ттаввабина важгIальни ми-
наль мутатIагьгьирина» – абураб 
дугIаги цIалулаго.

КIиабилеб: гьеб ккола боцIиги 
гIадада хвезабулеб, гIакълуги ине 
гьабулеб жо. Чанги гьекъолдухъан 
вукIуна, кваназе квен гьечIониги, 
доба-гьаниса гIарацги балагьун, 
гIаракъи босулев.

Лъабабилеб: гьеб ккола вацаз-
даги гьудулзабаздаги гьоркьоб туш-
манлъи ккеялъе сабаб. 

Къуръаналдаги буго «ГIаракъиял-

далъун шайтIаналъе бокьун буго 
нужеда   гьоркьоб   тушманлъиги   
цоцазда   ццим   бахъинги   ккеза-
бизе», - ян   абураб магIнаялъул аят.

Ункъабилеб: жа гьекъеялъ чи 
Аллагь рехсеялдасаги, какал раялда-
саги, цогидаб лъикIаб гIамалалдасаги 
нахъчIвала. Гьеб магIнаялда бачIараб 
Къуръаналъул аятги буго.

Щуабилеб: гIаракъи гьекъеялъ 
инсан зина гьабиялде вачуна. Щай-
ин абуни, мехтизеги мехтун жинда-
гоги лъачIого гьес чIужуялда цIар 
тIамизе бегьула. Цо асхIабас абулеб 
буго: «Щив чи вугониги жиндирго яс 
гIаракъи гьекъолев чиясе кьун, гьев 
вукIуна зина гьабизе гьей тIамурав 
гIадин» –абун. Ай мехтараб мехалъ 
гьекъолдухъанасдасан чанги цIар 
кколеб калам ккезе рес букIиналъ.

Анлъабилеб: гьеб ккола кинаб-

ниги квешлъиялъул кIул. Щайин 
абуни, цо чияс гIаракъи гьекъараб 
мехалъ гьесие киналниги гIасилъаби 
бигьалъула.

Анкьабилеб: гьекъолдухъан кко-
ла жинда цадахъ рукIунел гIамалал 
хъвалел малаикзабазе зарал гьабу-
лев чи, фискъуялъул мажлисазде гьел 
лъугьине гьариялдалъунги рокьукъ-
аб махI гьезда чIвазабиялдалъунги.

Микьабилеб: гIаракъиялъ гьеб 
гьекъарав чиясда ункъого тIил кьа-
би тIад гьабула. Нагагь дунялалда 
кьабичIого хутIани, ахираталда кьа-
була цIадул цIалалъгун кинабго хал-
къалда цебе.

ИчIабилеб: жа гьекъеялъ гьесие 
зобалазул каваби рахала, щайин абу-
ни, гьесул лъикIал гIамалалги дугIаги 
кIикъого къоялъ борхуларо.

АнцIабилеб: гьекъолдулев чиясе 
хIинкъи букIуна ахирги, мекъса ккун, 
куфруялда хвеялда. ХIатта жиндаса 
Аллагь разилъаяв Ибну МасгIудица 
абулеб буго: «ГIаракъи гьекъолев чи 
хвараб мехалъ нужеца гьевги вукъе 
дунги цо рокъов, тIаде нуцIаги ра-
хан, жанив тIаме. Цинги гьесул хоб 
цIидасан бухъе, нужеда гьев къи-
блаялдасан сверун ватичIони, дунги 
чIвай», – абун. Гьаб кинабго жо ккола 
гьесие дунялалда букIунеб гIакъубаги 
балагьги. Ахираталда букIунеб гIазаб-
гIа къуба дагьабги кутакаб, рикIкIен 
гьечIеб букIуна. Аллагьас цIунаги».

Чияй зарал гьабичIелдаса хадуб, 
дагьа-дагьаб жо гьекъани расги 
букIунароян кIалъалел чагIиги ка-
пурлъиялда хIинкъи буго. «ГIемер 
гьекъеялдалъун жинца мехти-
зарулеб жо дагьаб гьекъезеги 
хIарамаб буго», – ян абулеб буго 
Аварагасул  хIадисалда. 

КантIизари: цо-цо чи вукIуна, жин-
цаго гьеб гье къолеб гьечIониги, цо-
гиязда гьекъезабулев. 

Масала, бертинги гьабун, гьенире 
рачIарал чагIазда цебеги лъун, гьеб 

гьекъезабула, яги гьеб, жиндирго 
тукадаги лъун, гIадамазе бичула. Гье-
сиеги букIуна добго, гIаракъи гьекъа-
рав чиясего гIадаб, мунагьги хIакъги. 

Масала, цо чияс азарго чиясда 
гIаракъи гьекъезабуни, гьев азаравго 
чиясе бугеб мунагь гьесиеги букIуна. 

Ссалат-салам лъеяв Аварагас абу-
на: «НагIана буго гIаракъиялъеги, 
гьеб гьекъарасеги, гьеб гьекъе-
забурасеги, гьеб бичарасеги, гьеб 
бичун босарасеги, гьеб бахъара-
сеги, гьеб баччарасеги, гьеб жин-
дие бачIарасеги, гьелъухъ щвараб 
боцIи-мал, багьа кванарасеги», 
– абун. Ай гьеб гIаракъи гьекъе-
ялъе сабаблъун ккаравщинав чиясе 
нагIана кьун буго.

ТIадегIанав Аллагьас хвасар гьаре-
ги бусурбаби гьединаб гIамалалдаса. 
Амин.

ÃIÀÐÀÊÚÈ ÃIÀÐÀÊÚÈ 
ÃÜÅÊÚÅßËÚÓË ÃÜÅÊÚÅßËÚÓË 
ÇÀÐÀË ÂÀ ÌÓÍÀÃÜÇÀÐÀË ÂÀ ÌÓÍÀÃÜ

 Ссалат-салам лъеяв Аварагас абуна: «НагIана 
буго гIаракъиялъеги, гьеб гьекъарасеги, 
гьеб гьекъезабурасеги, гьеб бичарасеги, 
гьеб бичун босарасеги, гьеб бахъарасеги, 
гьеб баччарасеги, гьеб жиндие бачIарасеги, 
гьелъухъ щвараб боцIи-мал, багьа 
кванарасеги», – абун.

Жиндаса Аллагь разилъаяв Ибну МасгIудица 
абулеб буго: «ГIаракъи гьекъолев чи хвараб 
мехалъ нужеца гьевги вукъе дунги цо рокъов, 
тIаде нуцIаги рахан, жанив тIаме. Цинги гьесул 
хоб цIидасан бухъе, нужеда гьев къиблаялдасан 
сверун ватичIони, дунги чIвай», – абун.

ГIАРАКЪИЯЛДА ДАИМЛЪУЛЕВ ЧИ ГЬЕЛДАСА ТАВБУГИ ГЬАБИЧIОГО ХВАНИ, АЛЛАГЬГУН  ГЬЕВ 
ДАНДЧIВАЛА ХЪАНЧИЕ ЛАГЪЛЪИ ГЬАБУЛЕВ ЧИЯСДА РЕЛЪЛЪУН

МухIаммадгIариф 
РАМАЗАНОВ

№21-22 (267-268), ноябрь  2008 г./ зуль-къагIида 1429 г.

Цогидасул изну гьечIого, гьесдаса къурбан хъве-
зе бегьуларо. Жинцаго къурбаналъе бихьизабураб 
(ай тIалъараб) хIайван цогидасдаса гьесул изну 
гьечIого хъуни, жинца хъурасдаса, ай жиндасаго 
хъураблъун букIуна. 

Цо чияс живго хвелалде жиндаса къурбан хъвеян ва-
сият гьабун бугони, гьесдаса къурбан хъвезе бегьула. 
Амма гьесдаса хъураб къурбан кинабго мискинзабазе 
бикьизе ккола. Гьелъул гьаналдаса жинца хъурасги гьес 
хьихьизе кколел рукъалъул агьлуялъги щибниги жо 
кваназе бегьуларо. БатIалъи гьечIо гьеб хъвезе жинде 
васият гьабурав чи хварасул ирсилав ватаниги, цогидав 
ватаниги - киназего цо хIукму буго. Гьединго батIалъи 
гьечIо къурбаналъе хъураб жо хварасул боцIиялдаса 
хъуниги, жинде васият гьабурав яги жиндие изну кьу-
рав чиясул боцIиялдаса хъуниги, гьеб кинабго мискин-
забазе бикьизе тIалъула. Жинде васият гьабурав чияс 
хъураб хIайван хварасул варисзабазда кваназабизе бе-
гьула, гьел мискинзаби ругони, гьас гьел хьихьизе кко-
лелги ратичIони. 

Цояс къурбаналъе назру гьабураб жо гьесул изну 
гьечIого батIияв чияс хъунани, гьеб бегьула ва гьелъ-
ул бетIергьанчияс гьеб мискинзабазе бикьизеги ккола. 
БалугълъичIел лъималаздаса яги гIантал чагIаздаса гье-
зул валияс, гьезул изну гьечIого, жиндирго боцIиялдаса 
хъолеб бугони, къурбан хъвезе бегьула, гьезул боцIудаса 
бегьуларо, щай абуни гьел изнуялъул агьлу кколарелъул 
(ай балугъал, гIакъилал гIадамал гурелъул). ("ХIашиятул 
жамал", том. 8, гьурм. 222-223). Гьединго бусурбабазул 
имамас бусурбабаздаса хъвезе бегьула, гьезул изну 
гьечIониги. 

Лъимералдаса къурбан хъолев вали ккола гьесул 
эмен яги кIудияв эмен, гьевги ватичIони - эбел. Лъиме-
ралдаса хъураб къурбаналъул гьан гьеб лъимералдаги 
кваназабизе бегьула, валиясги кваназе бегьула, цогидаз-
да кваназабизеги бегьула, ай суннатаб садакъа гIадин. 
Гьелдаса мискинчиясеги гIатIгояб гьаналъул бутIа кьезе 

тIалъула. Амма кваначIого кинабго садакъа-
де бикьани, лъикIаб буго ("Фатавил чIухъи", 
гьум. 319). 

Хварав чияс васият гьабун гьечIони, гьес-
даса къурбан хъвезе бегьуларо, кьучIаб 
рагIиялда бан. Бегьулилан абулелги руго цо-
цо гIалимзаби ("ШархIул мафруз", 204гьум., 
"Уммул баян", "Мавгьибатул зил фазли", 
"Мугънил мухIтаж", "ХIамидият", "ИгIанат" ва 
цогидалги фикъгьиялъул тIахьал). Васиййат 
гьечIониги, хварасдаса къурбан хъвезе бе-
гьулилан абулез гьеб суннатаб садакъаялда 
борцунеб буго, ай васият гьабичIев хварав 
чиясдаса суннатаб садакъа кьезе бегьулеб-
го гIадин, къурбан хъвезеги бегьулилан абу-
леб буго. Бухариясул шайих МухIаммад бину 

ИсхIакъица Аллагьасул  Расуласдаса  анцIазарго ну-
халъ Къуръанги лъугIизабунила, гьедигIанго къурбан-
ги хъунилан буго ("Мугънил мухIтаж", том 4, гьум. 368). 
ГIаммаб куцалда фатва кьечIониги, жиндирго нафсалъе 
гьелда гIамал гьабизе бегьунгутIи букIинаро. Амма, хва-
рас васиййат гьабичIониги, гьесдаса хъураб къурбанги 
кинабго садакъаде бикьизе ккола, хъурасги гьесул хъи-
заналъги гьелдаса щибниги кваназе бегьуларо. 

Цогидазул изнуялдалъун яги васияталдалъун хъу-
раб къурбан гьеб хъурав чиясеги гьесул агьлуялъеги 
хIарамаб буго. Амма изну кьурав чияс яги васият гьабу-
рав чияс абуни: «Дица дуе къурбан хъвезе изну кьуна 
яги васият гьабуна дуеги дур хъизаналъеги кваназе бе-
гьиялъул шартIгун», – абун, гьебмехалъ гьез, паризаяб 
къадар гIатIгояб гьанал цо мискинчиясеги кьун, хутIараб 
кваназе бегьула. Ай изну кьолев чиясул шартIалда рекъ-
он гьабизе ккола гьабулеб жо къурбаналъе. Жиндаса 
хъураб къурбаналъул кириялъулъ хварав чи гIахьал гьа-
вуни, хварасеги гьелъул мунпагIат щола. КигIан бокьани-
ги гIадамал (бусурбаби) кириялъулъ гIахьал гьаризеги 
гьесие ихтияр буго. 

Ниййат гьабиялъул цебеккун бицун бугониги, 
кIвар цIикIкIараб суал букIиналъ, гьанибги цодагьаб 
гIатIид гьабун бицинехъин буго. Къурбан хъвеялъе 
ниййат гьабичIони, гьеб къурбанлъун рикIкIунаро. 

Щай абуни, къурбан хъвей гIибадат кколелъул, 

гIибадаталъе ниййат хIажалъула. Ниййаталъ 
батIа бахъула къурбаналъе хъураб хIайван 
кваназе хъураб хIайваналдаса. Къурбан хъо-
леб мехалъ ниййатги гьадин гьабизе ккола. 

Масала, "Дица ниййат гьабуна гьаб жо 
суннатаб къурбаналъе хъвезе Аллагьасе 
гIоло", - абун. Ниййат гьабиги хъвезе байби-
хьиги цадахъ ккезабила. "Бисмиллагь" бахъ-
иги хадур цIалулел дугIабиги ниййаталдаса 
цере ккезарила. Къурбаналъе хъвезе жо рехъадаса 
батIа гьабулаго яги цоясдаса къурбаналъе хъвезе жо 
хас гьабулаго ниййат гьабуни, хъолеб мехалъ ниййат 
гьабизе кколаро. 

Масала, «Дица ниййат гьабуна гьаб хIайван сун-
натаб къурбаналъе хъвезе», – янги абун, гьеб хIайван 
батIа гьабуни, гьеб хъолаго кIиабизеги ниййат гьаби-
зе кколаро. Амма гьабуни, лъикIаб буго. Гьаб жо дица 
къурбаналъе назру гьабунилан абуни, гьеб хъолаго 
ниййат гьабизеги кколаро. 

Жив бетIергьанал гIиязда гьоркьоса цо 
гIиялъажоялде килищги битIун, «Гьаб жо дица сунна-
таб къурбаналъе малъана», – ян абураб гIоларо, хъо-
лелъул тIадеги  ниййат гьабизеги ккола: "Дица ниййат 
гьабуна гьаб жо суннатаб къурбаналъе хъвезе", – 
янги абун. 

Ай батIа гьабулаго, яги батIа гьабурабго, яги хъо-
леб мехалъ ниййат гьабизе ккола, ишара гьабун тараб 
гIоларо. 

Гьеб цебехун ниййат гьабураб жо хъвезе цоги чи 
вакил гьавулаго, кIиабизеги къурбан хъвезеян абун 
ниййат гьабизе кколаро, «Дица мун гьаб жо къурба-
налъе хъвезе вакил гьавуна», – ян абуни гIола. Цебек-

кун ниййат гьабун гьечIони, вакил гьавулаго ниййат гьа-
била. Масала, гьес абила:  «Дица ниййат гьабуна гьаб 
жо къурбаналъе хъвезе», – ян абун, цинги абила: «Дица 
мунги вакил гьавуна гьаб жо къурбаналъе хъвезе», – 
ян абун. Ниййат гьаби вакиласде тIамун тезеги бегьула. 
Ай «Гьаб жо дидаса къурбаналъе хъвезе ниййатги дуца-
го гьабе», – ян абизеги бегьула. 

Цинги вакилас, хъвезе байбихьулаго, ниййат гьабила 
пуланасдаса гьаб жо къурбаналъе хъолеб бугилан. Къур-
бан хъолев чияс хас гьабун «Дица мун вакил гьавуна», 
– ян абиги шартI гьечIо, «Дуца гьаб къурбаналъе хъве 
яги дуе изну буго къурбан хъвезе», – ян абуни, гьебги 
гIола. Вакилас «Дица вакиллъи къабул гьабуна», – ян 
абизеги шартI гьечIо шафигIияб мазгьабалда. ХIанафияб 
мазгьабалда вакилас вакиллъи къабул гьаби шартI буго, 
гьеб хъвезеян абун. 

ГIемераз цIехола къурбаналъе хъолеб жоялъе цадахъ-
го гIакъикъалъеги ниййат гьабизе бегьулищан. Рамалияс 
абулеб буго бегьулилан ("Бугъятул мустаршидини", гьум. 
422). Амма Ибну ХIажарас гьедин гьабизе бегьуларилан 
абун буго. 

Гьединлъидал рес бугелдаса хадуб къурбан – батIа, 
гIакъикъ – батIа хъуни, лъикIаб буго.  Рес батичIони, 
кIиялъего ниййатги гьабун, цо жо хъвела. 

КIУДИЯБ ГIИД

Цогидасдаса къурбан хъвеялъул хIукму

Къурбан хъвеялъе ниййат гьабиялъул баян

КъурамухIаммад-хIажиясул рухIияб ирсалдасан
www.k-muhamad.ru

Къурбаналъе хъвезе 
бищун хириял хIайваназул баян

Къурбаналъе хъвезе бищун хирияб хIайван варани буго, 
цинги – чIегIерхIайван, цинги – квасул гIиялъажо, цинги – 
цIцIелжо буго, цинги вараниялъул анкьил бутIаялда, цин-
ги чIегIерхIайваналъул анкьил бутIаялда гIахьаллъи гьаби 
хирияб буго. Вараниялъул яги чIегIерхIайваналъул анкьил 
бутIаялда гIахьаллъиялдаса цо гIиялъажо хъвезе хирияб буго. 
Цо варани яги чIегIерхIайван хъвеялдаса анкьго гIиялъажо 
хъвезе хирияб буго. Анкьго квасул жо анкьго цIцIелжоялдаса 
хирияб буго. Кьералъул рахъалъ абуни, бищун хирияб хъахIаб 
кьералъул, цинги – тIогьилаб, цинги – хIурул кьералъул, цинги 
– багIараб, гIемер тIаде кIанцIараб хIайваналдаса, цIуяб, тIинчI 
гьабичIеб хирияб буго. 

Кьарияб хIалакъалдаса хирияб буго. Цо кьарияб куй чама-
лиго хIалакъаб куялдаса хирияб буго. Масала, гIиялъажоялъул 
бищун хирияб буго хъахIаб, кьарияб, берцинаб, лълъурдул 
чIахIияб куй. ("Аль-мангьажул къавим", "Мавгьибату зуль 
фазл", т.4, гь. 682-684). 

Багьа хирияб хIайван гьебго тайпаялъул чамалиго багьа 
учузаб хIайваналдаса хирияб буго. Масала, азарго гъурщиде 
щвараб цо куй азарго гъурщиде щолеб лъабго куялдаса хири-
яб буго.( "Мугънил мухIтаж", т. 4, гь. 360). 

КИНАЛНИГИ КВЕШЛЪАБИГИ МУНАГЬАЛГИ ЦО РОКЪОР ЖАНИР РАКIАРУН РУГО, 
ГЬЕБ РУКЪАЛЪУЛ КIУЛЛЪУНГИ ГЬАБУНА ЖА ГЬЕКЪЕЙ

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

Къуръан ккола дунялалдаги ахи-
раталдаги инсан витIун ккеялъе 
гьес хIалтIизабизе кколеб инсанасул 
устав. Гьеб уставалда рекъон инсан 
хIалтIичIони, дунялалдаги ахираталда-
ги гьев мекъса ккола. 

Халгьабизин нилъ гьеб уставалда 
рекъон хIалтIулел ругищали. Хасго 
гьаб заманалда гьеб Къуръаналъул 
ахIуда рекъон нилъеда бихьизабураб 
жо гIаксалда гьабулеб буго нилъеца. 
Гьеб гIаксалда нилъеца хIалтIизабиялъ 
кинабго къварилъиги балагьги нилъе-
да тIад басандулебги буго. 

Мисалалъе, жакъа нилъ ургъулел 
руго лъималазе ригьин гьабизе. Амма 
нилъеца цIехолеб гьечIо Къуръа-
налъул нух, цIехолеб буго кинабго 
квачIикьеги бачун бугеб шайтIаналъул 
нух, жинда цIарги гIадатилан кинацаго 
толеб. Гьел гIадатазги шайтIаналъул 
нухазги нилъ кире рачунел ругел?

ТIоцебе, яс гьаризе унаго нилъ ба-
лагьулел гьечIо шаргIалъул нухде. 
Гьелъул рагIи щварабго гьеб рагIи 
чуризе байбихьулеб буго гьекъолди-
ялдалъун. Гьелда релълъун уна хаду-
сел ишалги. Бертин гьабиялде ирга 
щвараб мехалда хIалкIвараб куцалда 
гьикъула гIадатал. Рес букIа, букIунге, 
заказ гьабула банкетный зал, ахIула 
берталъе хIалкIварал гIадамал, кучIдул 
ахIизе артистал, цебе лъола гIаракъи, 
бихьиналги руччабиги журан квана-
гьекъола, хадуб бахIаразеги тIола 
дагьа-дагьаб жо настроение бахине-
ян. Гьел рос-лъадиялда гьоркьоб лъу-
гьараб лъимер кинаб букIунеб гьелъ-
ул хIасилалда? Кин бугониги лъимер 
гьабун хадубги гьеб лъимер гьабиги 
чурула гьебго гIаракъиялъ. Гьедин 
тадбиразда лъугьарал гьел лъимал 
эбел-инсудехун, чIахIияздехун адаб та-
рал, бицунеб жоялъухъ гIенеккуларел 
лъугьунел руго. 

Инсан ккола бищун хира гьавун Ал-
лагьас  вижарав, бацIцIадаб жавгьар-
якъут гIадаб жо. Нилъецайин абуни 
гьабилелдего лъимер, эбелалъул ур-
гьибго нажасаб гIаракъиги жубазабун, 
хвезабулеб буго. Гьединал гIемерисел 
лъимал иман гьечIел, квешлъиялъ 
кверде росарал лъугьунелги руго. Гьеб 
нилъер хадусеб наслу нилъецаго хве-
забулеб буго. Гьелъул гIайибги нилъе-
да тIаса ине гьечIо. Аллагьас  бихьи-
забураб нухда нилъ хьвадунгутIиялъ 
буго кинабго балагь. 

Нилъерго боцIи-мал заралияб нух-
да хвезабичIого, исламалъ бихьиза-
бураб къагIидаялъ мавлид гьабун ри-
гьин гьабуни, нилъер рокъоб баракат 
букIуна. Гьаб заманалда ригьнал гьа-
ризе рагьун руго шаргIияб хIалалда 
квана-гьекъезе ресги бугел, мавлидги 

ахIулел исламалъул кафеял. Гьединаб 
хIалалаб хIалалда гьабураб ригьинги, 
гьелъул хIасилалда гьарурал лъималги 
иман бугел, гIакълу камилал, цIодорал 
рукIинарищ?

Цоги балагье нилъерго лъимала-
зухъ. Нилъеца лъимал кьолел руго 
цIализе институтазде. Гьел цIализеги 
ккола лъайги къваригIуна. Гьеб 
цIалиги, лъайги, гIакълуги жиндир 
хъизан хьихьизе къваригIуна бихьина-
зе. Кинаб цIали гьез гьабулеб васалги 
ясалги цо партаялда нахъа гIодор чIун 
ругеб мехалъ? «Переходный возраст» 
абулеб заманалда лъималазда бицу-
неб жоги бичIчIуларо, гьезул рекIелъ 
батIи-батIиял пикрабиги рукIуна, гьел-
даса гьел цIунизе нилъеда тIадаб буго. 
Щай бегьулареб цIалул идарабаз ва-
салги ясалги ратIа-ратIа гьарун клас-
сал гIуцIизе, гьелдасан гьезул лъайги 
борхизе бегьула.

Гьанже заманалда цоги гьадинаб жо 
буго. Эбел-инсуца, васал къватIаздаги 
тун, ясал цIализарула, цIалун ха-
дуб гьей ясалъе хIалтIиги балагьула. 
КъватIазда хутIарал васаз байбихьула 
цебеккараб гьабизе, квешабщинаб 
жоялде ругьунлъизе, мекъаб нухдасан 
ине. Васалги цIализаризе ккола. Маса-
ла, юристаллъун щай ясал цIализе кко-
лел, милициялда ясал щай хIалтIизе 
кколел? Гьедин бихьиназул посталги 
ккун хъулухъалда ругеб мехалъ, ручча-
базе бокьула россабазе команда гьа-
бизе. Жиндаго тIадаб хIалтIиги жаваб 
кьезе кколеб кинабго жоги жиндихъа 
бахъизе росасе бокьичIого кколеб 
буго гьезда гьоркьоб питнаги рокъоб 
ракIбакъвайги, гьединал гIиллабазе 
гIоло гIемерал рос-лъади ратIалъулел 
руго, лъималги бесдаллъулел руго. 
ТIадегIанав Аллагьас бихьиназдаги 
руччабаздаги гьоркьоб хъулухъ би-
кьун буго. Жиде-жидер хъулухъал-
да рекъон кьун буго гIакълу-лъайги. 
Гьанже заманалда ясал ритIула шагьа-
разде цIализеян абун. Эбел-инсул бер-
балагьиги гьечIого жидеего бокьухъе 
хьвадизе ресги щола. Гьедин тарал 
ясаз жидер гIумру цадахъ тIамизе 
кколев росасе кьезе кколеб рокьи-
ги гьайбатлъиги кьолеб буго иманги 
яхIги гьечIел къватIулазе. Гьединал 
къватIулазе кьураб рокьиги гьайбат-
лъиги нахъбуссунаро. Гьанже жин-
дир гIумруцадахъав гьудуласе кьезе 
жо гьелъухъ хутIулеб гьечIо, гьезда 
гьоркьоб щибго гьуинлъиги букIунеб 
гьечIо. Гьеб букIуна гьел рос-лъади 
цоцаздаса ратIалъиялъе гIиллалъун. 

Иман бугел руччаби руго Аллагьас 
 бихьиназе кьураб кIудияб нигIмат. 
Гьел нилъеца цIунизеги ккола, адаб 
гьабизеги ккола, гьезие гIакъуба 
кьезеги бегьуларо, инжит гьаризеги 
бегьуларо. ШаргIалъ бихьизабураб 

нухда хьвадунгутIиялъ кколеб буго 
хъизамазда гьоркьоб кьалги рос-
лъади ратIалъиги. 

ГIолохъанаб заманалда щиб жоялда 
ругьунлъаниги, гьеб жоялда гIумруги 
унеб буго, гьелда холелги руго. Гье-
динлъидал нилъеца кIвар кьезе кко-
ла лъимал кIудиял гIелалдего гьел 
битIараб нухде ккезаризе, гьезда 
лъикIаб-квешабги малъизе, гьезул 
тIалабги гьабизе. Гьел нилъер лъи-
малазе тарбия кьейги, гьел битIараб 
нухде ккезариги, гьел Къуръаналъул 
нухда куцайги, гьебги Аллагьасда  
цебе нилъер гIибадат ккола. Гьеб гье-
дин гьабулеб гьечIони, гьеб нилъер 
кIудияб гъалатIги ккола, Аллагьас  
бихьизабураб нухда хьвадунгутIиги 
ккола, нахъа нилъеего гIазабалъеги ба-
тулеб дунялалда нилъеего къварилъи-
ги букIунеб гIамалги ккола. Аллагьасул 
 Къуръаналдеги хIукуматалъул зако-
налдеги данде кколареб жо гIарцухъ 
бичулеб буго гьанже заманалда. Ма-
сала, цо чи къваригIелалъ къватIиве 
вахъани, гьаниве витIун, дове витIун, 
законалде раккун багьанаби ратун, 
къваригIел тIубалеб гьечIо. Кинабго 
жо бичулеб буго гIарцухъ. Милициялъ, 
жидее гIарац кьуни, цIогьорги виччан 
толев вуго, ярагъги биччан толеб буго. 
ХIукуматалъ кьураб харжги гIечIого 
врачазги босулеб буго унтаразухъа 
гIарац. Унтарав чи ккола нилъеца 
садакъа кьезе кколев чи. Гьединал 
гIадамазухъа босараб гIарцудасан 
гIуцIараб батула гIемерисезул 
магIишат. Гьел бечедал чагIилъунги 
рикIкIунел руго. ХIакъикъаталда, бече-
дал чагIи ккола Аллагьасул  нухалда 
рекъон магIишат гьабурал чагIи. Алла-
гьасда цере щвараб къоялъ гьеб гье-
зие гIибадатлъунги чIола, дунялалда 
рекIее рахIатлъунги букIуна.

Аллагьас  инсан вижана 
ва бижана инсанасе 

къаригIунебщинаб жоги. 
Дунялалдаги ахираталдаги гьев 
витIун ккеялъе сабаблъунги 
букIине, гьев дунялалда 
гIакъуба-къварилъиялдасаги 
кинабниги квешабщинаб 
жоялдасаги цIунулеб, кинабниги 
лъикIаб жоялде инсанги вачунеб 
нухги бихьизабуна Аллагьас  
нилъеда.

ГIиялъажо къурбаналъе хъолеб бугони, цоясдаса 
гурони гьеб хъоларо. ЧIегIерхIайваналги варанабиги 
анкьго чиясдаса хъвезе бегьула. 

Къурбаналъе хъолеб чIегIерхIайван кIиго сонги тIубан 
лъабабилелдехун араб яги гьелдаса цIикIкIун сонал ра-
раб букIине ккола. Варанаби абуни, щуго сонги тIубан, 
тIадехун арал рукIине ккола. Къурбаналъе хъвезе бегьу-
лелги бегьуларелги хIайфаназул сипатал церехун рехса-
на. 

Цо чияс, масала, чIужуялдаса къурбаналъе хъвезелъун 
ниййаталда чIегIерхIайваналъул анкьил бутIа босани, гьел-
дасаги цогидаздасаги ниййатги гьабун, гьеб къурбаналъе 
батIияв чияс хъуниги, къурбаналъе хъураблъун рикIкIуна. 
Анкьасго чIегIерхIайван яги варани къурбаналъе хъолаго 
ниййат гьабизеги бегьула. Масала, анкьавго чияс даран-
ги гьабун, чIегIерхIайван яги варани бичун босила, цин-
ги гьеб хъолелъул щивас ниййат гьабила: «Дица ниййат 
гьабуна гьаб жо къурбаналъе хъвезе», – абун. Цинги цояв 
гьеб хъвезеги виччала, гьел анкьаздасаго гьечIониги яги 
анкьазго абила: «Нижеца мун вакил гьавуна, нижедаса 
ниййатги гьабун, гьеб жо къурбаналъе хъвезе», – абун. 
Вакиласги, гьездаса ниййатги гьабун, хъвела. Анкьгояс-
даса хъолеб хIайван къурбаналъул ниййаталда хъун бу-
гони, хъолеб гIужалъ хас гьабун щивасдаса ниййат гьаби 
шартI гьечIо. Хъвезеги хъун, щивасул бутIа батIа гьабулеб 
мехалъ, ниййат гьабуниги гIола. Масала, «Гьаб дир бутIа 
дица суннатаб къурбаналъе бихьизабуна», – ян абун. 
Къурбаналъе хъвезе назру гьабураб хIайван хъолаго, 
ниййат гьабичIого хъуниги, бегьула. Къурбаналъе гIоло 
гуреб хъураб хIайваналъул анкьил бутIа бичун босулаго, 
гьаб бутIа къурбаналъе абун босани, гьеб къурбанлъун 
чIоларо. Цо-цо чагIаз абулеб буго, анкьгоясдаса хъолеб 
хIайван анкьго гIиялъажоялъул багьаяб гьечIони, гьеб 
къурбаналъе бегьуларилан. Гьебги битIун гьечIо. Анкь-
го гIиялъажоялдаса багьа дагьаб бугебги чIегIерхIайван, 
кIиго сон тIубан бугелдаса хадуб, къурбаналъе хъвезе 
бегьула. Анкьгоясдаса хъураб чIегIерхIайваналъул (яги 
вараниялъул) гьеб хъун хадуса анкьгоязда гьоркьоб 
бикьилелде, киназулго изнуялдалъун, гьелъул гIатIгояб 
гьаналъул цо бутIаги кьун, мискинчи бетIергьанлъун ви-
хьизавуни, киназдасаго кьураблъун чIола. Гьай-гьай, ан-
кьасго кьунани, лъикIаб букIина. 

Анкьасдаго гьоркьоб бикьилелде цебе чIегIерхIай-
ваналъул гIатIгояб гьанал бутIа мискинчиясе кьун 
батичIони, бикьун хадуса анкьазулго щивас жиндие щва-
раб паялдаса мискинчиясе кколеб бутIа кьезе ккола. Ан-
кьасдасаго хъолеб хIайваналъул цояз – паризаяб, цояз 
– суннатаб къурбан хъвезеян абун ниййат гьабуниги бе-
гьула. "Паризаяб" - абун ниййат гьабурас жиндие щвараб 
пай гIатIгояб гьанал кинабго мискинзабазе кьела, "сунна-
таб" - абун ниййат гьабурас цо гьанал бутIа кьезе тIадаб 
буго, хутIаралъе  гIиялъажоялъе гьабулеб жо гьабизе 
бегьула. ЧIегIерхIайван (варани) хъолаго, цояз – къурба-
налъе, цояз – гIицIго гьан букIинеян хъуни, гьебги бегьу-
ла. Хъолеб мехалъ щивас ниййат гьабизеги шартI гьечIо, 
гIицIго къурбаналъе абун хъвела, цинги цояз батIа гьабу-
лаго, гьаб дидаса суннатаб, яги паризаяб, яги цогидасда-
са къурбаналъе малъанилан абила, цогидаз кваназе гьан 
хIисабалда босила. 

КIиго чиясул гIахьалаб цо чIегIерхIайван бугони, цоясе 
гьеб къурбаналъе хъвезеги бокьани, цогидасе нахъе тезе 
бокьани, гьеб къурбаналъеги хъун, кIиабилесе жиндие 
кколеб бутIаялъул багьа кьела. Гьаб суалалъул гIемерисеб 
жо «Аль-фатавил чIухъиялдаса» босараб буго (гьурм. 318-
320).

ЧIегIерхIайван (варани) хъолел анкьгоязда гьоркьов 
цояв капурчи вугони, гьанае гIоло гIахьаллъи гьабу-
рав, гьебги бегьула. Анкьгоясдаса къурбан хъун хадуса, 
бутIабиги гьарун, гьеб гьезда гьоркьоб бикьила. Бищунго 
мухIканаб буго, цIазеги цIан, бащад гьабун бикьани. 

Анкьгоясдаса 
хъолеб 
къурбаналъул хIукму

КIУДИЯБ ГIИД НУЖЕР КАГЪТАЛ

Балагьазе дару – 

шаргIалъул нух 

кквей

ГIЕМЕР ГЬЕКЪЕЯЛДАЛЪУН ЖИНЦА МЕХТИЗАРУЛЕБ ЖО ДАГЬАБ ГЬЕКЪЕЗЕГИ ХIАРАМАБ БУГО

№21-22 (267-268), ноябрь  2008 г./ зуль-къагIида 1429 г.

ХIайваналдаса инсан гIакълуги кьун тIокI 
гьавун вугелъул, гьесда рекъон букIинарищ 

гьабулебщинаб иш, шаргIалъулги гIакълуялъулги 
цIадирабаздаги лъун, гьабулевлъун вукIине.
ТIадегIанав Аллагьас инсанасул гIумруялъул 
цониги рахъ течIо, гьебги хIисабалде босун, 
гьелъулъ гьев хьвадизе кколеб къагIида-куц 
баян гьабичIеб. ТIадегIанав Аллагьас инсанасда 
лъазабулеб буго, цогидал хIайванал гIадин, 
жавабчилъи тIад гьечIеб рухIчIаголъи живго 
гуреблъи. Киналго ишазулъ шаргIиял адабалги 
цIунулел ругони, гьабизе бихьизабураб дугIа-
алхIамги гьабулеб бугони, инсанасда лъазехъин 
буго жив ТIадегIанав Аллагьас бихьизабураб 
нухдаса кьуричIого хьвадизе кколев, Гьесул 
вацIцIадав лагъ вукIин. Гьедин хьвадулев 
лагъ кидаго ТIадегIанав Аллагьгун вукIуна, 
гьевгун ТIадегIанав Аллагьги вукIуна. Кидаго 
ТIадегIанав Аллагьгун вукIунев чияс жиндие 
бокьулареб жо чидае гьабуларо, гьев кидаго 
вукIуна Аллагьасулги  гIадамазулги хIукъукъал 
цIунулевлъун. Гьединлъидалин ТIадегIанав 
Аллагьас, Жиндирго хирияв Расулги  витIун, 
хIатта хIажатханаялде иналде гIунтIун, кинабго 
жоялъулъ хьвадизе кколеб куц малълъараб.

1. ХIажатханаялде унев чиясе хIатIида жо ретIун, 
ботIрода жо лъун вукIине суннатаб буго. ХIатIал яги  
бетIер гIицIго хIажатханаялде лъугьине карагьатаб буго, 
цIибараб хIажатханаялде тIоцебе хIажат тIубазе жаниве  
лъугьунев вугонигицин.

2.  Гьединго суннатаб буго тIагьараталъе къваригIунеб 
жо – лъим букIа, чIинхал рукIа, туалеталъул кагъат букIа – 
хIажат тIубалелдего хIадур гьабизе.

3.   ХIажатханаялде лъугьунев чияс, жаниве лъугьу-
наго квегIаб хIетIе, къватIиве вачIунаго кваранаб хIетIе 
цебе ккезабизеги суннатаб буго. БатIалъи гьечIо, цIияб 
хIажатханаялде лъугьаниги, хIажат тIубазе ракIалда 
гьечIониги.

Тирмизияс бицараб хIадисалда буго: «ХIажатханаялде 
лъугьунев чияс кваранаб хIетIе цебе ккезабуни, гьес-
де тIаде пакъирлъи бачIуна», – абун.

ГIалахалда хIажат тIубалев вугони, жив кIусулеб 
бакIалде щвараб мехалъ квегIаб хIетIе цебе ккезабила, 
гьениса нахъе унаго кваранаб хIетIе цебе ккезабила. 
ЦохIо хIажатхана гуребги, квешаб, чорокаб, мунагьал 
гьарулеб бакIалде лъугьунев вугониги, гьенибги квегIаб 
xlerle цебе ккезабила, нахъе унаго кваранаб цебе ккеза-
била. Гьединго квегIаб хIетIе цебе ккезабила хIамамалде, 
яги базаралде лъугьунев чиясги.

Гьелъул гIаксалда, мажгиталде яги как базе къасд гьа-
бураб бакIалде лъугьунаго кваранаб хIетIе цебе ккезаби-
ла, нахъе унаго квегIаб цебе ккезабила.

4.   ХIажатханаялде лъугьунев чияс, Аллагьасул  букIа, 
Аварагасул  малаикзабазул, вализабазул букIа, цIар тIад 
хъвараб жо цадахъ босизеги карагьатаб буго. Гьединго 
карагьатаб, xIaттa   хIарамабцин буго Къуръаналъул аятал 
тIад хъвараб жо цадахъ босизеги. Амма кIодо гьавуларев 
чиясеги кIодо гьавулев чиясеги гIахьалаб цIар бугони, 
масала, АхIмад гIадаб, гьеб тIад хъвараб жо цадахъ боси-
зени карагьалъуларо. Аллагьасул , Аварагасул  цIар 
хъвараб баргъич хIажатханаялде босизеги карагьатаб 
буго. КвегIаб квералъул килщида Аллагьасул  цIаралъул 
накъищ бугеб баргъичги тун, гьелъ лъедалъун тIагьарат 
гьабизе хIарамаб буго.

Къуръан хIажатханаялде лъугьинабизеги хIарамаб бу-
гилан абулеб буго цо-цо гIалимзабаз. ЛъачIого хирияб 
цIар, яги Къуръан-хIадис, яги шаргIияб гIелму тIад хъвараб 
жо хIажатханаялъубе лъугьинабуни, гьеб бахчизабизеги 
суннатаб буго. «ИтхIафалда» хъвалеб буго, сабабаздаги, 
гьайкараздаги щулияб пардав тIад бугони, масала, маххул, 
тIухьидул гIадаб, гьеб хIажатханаялде босизе бегьунгутIи 
гьечIилан. (Балагье том 2, 339 гьум.).

5. ХIажатхана шайтIаби руссунеб бакI кколелъул, жани-
ве лъугьунев чияс гьениве лъугьинелде абизе суннатлъу-
ла: «Бисмиллагьи Аллагьумма инни агIузу бика минал 
хубси вал хабаиси».

МагIна: «Дица Аллагьасул цIаралдалъун цIуни тIалаб 
гьабула бихьиналги цIуялги чорокал шайтIабаздаса» 
(Бухари, Муслим).

Гьаб дугIа гIицIго жаниве лъугьун хадуса ракIалде щва-
ни, гьеб ракIалъ гьабила, кIалалъ абиларо. ХIажатханаялда 
вугеб мехалъги, ракI Аллагьасдаги  хурхинабун, 
хIузуралда чIезе суннатаб буго. ХIажатханаялда вукIаго 
чинхъани, «АлхIамдулиллагь» ракIалъ абила.

ХIажатханаялдаса къватIиве вачIун хадуса абизе сун-
натлъула: «Гъуфранака альхIамду лиллагьи ллази аз-
гьаба гIанниль аза ва гIафани».

МагIна: «Я Аллагь, дица Дудаса мунагьал чури тIалаб 
гьабула. Аллагьасе щибаб рецц буго Жинца дидаса 

дие зарал-зиян гьабулеб жо тIаса инабурав, Жинца 
дунги цIунарав сах-саламатто» (Абу-Давуд, Тирмизи, 
ТIабарани, Ибну Мажагь).

«Гъуфранака» абураб рагIи лъабцIул такрар гьабизе-
ги суннатлъула.

ХIажатханаялдаса къватIиве вахъун хадуса мунагьал чу-
реян гьаризе ккеялъе сабаб щибин абуни, хIажатханаялда 
вугебгIан заманаялъ чияс Аллагь  рехсолев гьечIелъул, 
гьединго Аллагьас  кьураб, квен гIадаб, гьеб ургьиб бии-
наби гIадаб, кIудияб нигIматалъе щукру гьабичIого хутIун 
батизе бегьулелъул. 

Гьелъие гIоло мунагьал чуреян ТIадегIанасда гьареян 
малъулеб буго нилъеда ссалат-салам лъеяв хирияв Ава-
рагас .

Хадубго Аллагьасе  рецц гьабеянги малъана, щай 
абуни, кванараб жо къватIибе бачIинчIого ургьибго хутIун 
букIарабани, кинаб хIалдай букIинаан нилъер, гьитIинаб 
нигIмат гурелъул, нилъее пайдаяб, нилъ чIаго хутIулеб жо 
ургьибги тун, заралияб жо къватIибе бачIин.

Гьеб хIалалда щибаб бакIалда исламалъ нилъ ахIула 
кидаго Аллагь  ракIалде щвезавиялдеги, Гьес кьурал 
нигIматазе щукру гьабиялдеги.

Цо-цояз суал кьола: «ХIажатханаги баняги (хIамамги) 
цадахъ бугеб бакIалда жаниб какичуризе бегьилищ?» 
– абун. Какичуризе бегьула, амма цIалулеб жо ракIалъ 
цIализе ккола, кIалалъ цIализе бегьуларо. Кинниги 
лъикIаб букIина хIажатхана гьечIеб бакIалда какичура-
ни. 

6. ХIажат тIубалев чи, кIусун вугониги, вахъун чIун ву-
гониги, квегIаб хIатIида ваччун чIела, ай кваранаб хIатIил 
килщазул рахъ ракьалдаги цузабун, эгъеги борхизабун, 
квегIаб рахъалдехунги гьетIун. Гьелъ ургьиб бугеб жо 
къватIибе бачIиналъе кумекги гьабула, хIажат тIубалев 
чиясе квегIаб рахъалдехун гьетIун вукIинеги рекъараб 
букIуна.

7.  ХIажат тIубалев чияс гьеб хIалкIун гIадамазда вихьу-
лареб бакIалда тIубала, гIадамазда гьаракь рагIулареб, 
махI чIвалареб бакIалдаги чIела.

ГIадамазда цебесеб яги нахъисеб гIаврат бихьуледухъ 
хIажат тIубазеги хIарамлъула, гьелде балагьиялдаса цIуни 
гьабуларел гIадамал аскIор ругони. ГIалахалда вугониги-
цин цо щиб бугониги жоялда нахъа вахчун хIажат тIубазе 
хIаракат бахъила.

Лъабкъоялда анцIго соналъ исламалде данде гьабу-
раб пропагандаялъул хIасилалда цо-цо бусурбаби гьаб 
берцинаб гIадаталдаса рикIкIалъана, гьез хIамамазда, 
хIажатханабазда, гIурул, ралъдал рагIаллъабазда 
гIадамаздаса нечечIого ретIелги тIaca бахъула, гIавратги 
загьир гьабула, цIинуялдаги накабаздаги гьоркьоб бугеб 
бакI гIадамазе загьир гьабизе хIарамаб бугониги.

8.    ЧIараб лъелъе гъиз гьабизеги кIущизеги карагьа-
таб буго, лъим гIемераб, гьарзаяб бугони бегьула, амма 
рекъараб гьечIо. Гьединго карагьалъула билълъунеб 
дагьаб лъелъе кIущизеги. ГIемераб билълъунеб лъелъе 
кIущизеги гъиз гьабизеги карагьалъуларо, амма гьениб-
ги гьабичIого тараб лъикIаб буго. Къаси гIужалъ, чIараб 
букIа, билълъунеб букIа, гIемераб букIа, дагьаб букIа, 
лъелъе кIущизеги гъиз гьабизеги карагьатаб буго. Къаси 
гьенире жинал руссунилан абулелъул.

Дагьаб лъелъе кIущизе хIарамлъулилан абулелги руго.
9.   ГIадамал харбие гIодор чIолеб, цогидаб мурадалъе 

данделъулеб бакIалдаги чороклъи гьабиларо. Гьедин-
го, рес букIун,   гIадамал хьвадулел нухаздаги хIажат 
тIубаларо, гьениса квешаб махI чIвараз чороклъи гьа-
бурав чиясе нагIана кьезе бегьулелъул, нагIана кьолел 
гIадамаздаса нуж цIунеян абураб хIадисги бугелъул.

Гьединго пихъ бижулел, гIадамал гъоркь рещтIунел 
гъутIбузда гъоркьги хIажат тIубаларо. Пихъ бижулеб 
гьветIалъеги тIад пихъ букIин шартI гьечIо, тIад пихъ 
гьечIониги, бегьуларо гьелда гъоркь хIажат тIубазе. Амма 
пихъ барщилелде цIадаца гьеб чороклъи чурулеблъи 
лъани – гьениб хIажат тIубазени бегьула.

Гьединго хIажат тIубаларо картIинибе жанибеги 
кьватIелалде жанибеги, гьенир жинал рукIунин абула, 
гьениб букIунеб xIyтI-хъумуралъ хIажат тIубалев чиясе за-
рал гьабизеги рес буго.

КъвакIараб бакIалдеги кIущиларо, гьороде данде вус-
сунги кIущиларо, жиндего тIираби щвечIого рукIине.

10. КIущулев чи вахъун чIун кIущизеги карагьатаб 
буго.

Амма гIадамазда вихьулареб бакIалда вугони, тIираби 
щолареб тамахаб бакIги бугони яги цоги хIажалъи бугони, 
вахъун чIун кIущизеги бегьула. («ИтхIаф», том 2, гьум 539).

11. ХIажат тIубалев чи къватIибе жо бачIунаго 
кIалъазеги карагьатаб буго, Къуръан цIалиялдалъун букIа 
гьеб, зикруялдалъун букIа, цогидаб жоялдалъун букIа. 
АзругIияс абулеб буго гьеб хIалалъулъ Къуръан цIализе 
хIарамаб бугилан. Амма вуцIцIун чIеялдалъун жинде яги 
цогидасде зарал бачIиналда хIинкъи бугони, кIалъазе 
тIадабцин буго.

КъватIибе жо бачIунареб хIалалъулъ дунявияб калам 
бегьула, зикру бачин, Къуръан цIали карагьалъула.

ХIажат тIубалаго чинхъани, кIал багъаризабичIого 
ракIалъ абила «АлхIамдулиллагь».

12.   Чара гьечIеб къадаралъ гурого гIавратги загьир 
гьабиларо, ай гIодов кIусулаго загьир гьабила, тIаде вахъ-
унаго бахчизеги гьабила.

13.   ХIажат тIубарабго бакIалда лъеца тIагьаратги гьа-
биларо, тIираби щвеялда хIинкъи бугони. 

Гьаб заманалда рукъзабахъ ругел хIажатханабазда 
лъеца тIагьарат гьабизе бегьула гьенир ратIлиде тIираби 
щоларелъул.

ХIажатханаялде иналъул адабал

АДАБАЛ

ХIАЖАТХАНАЯЛДЕ ЛЪУГЬУНЕВ ЧИЯС КВАРАНАБ ХIЕТIЕ ЦЕБЕ ККЕЗАБУНИ, 
ГЬЕСДЕ ТIАДЕ ПАКЪИРЛЪИ БАЧIУНА (Тирмизи)

14. ХIажат тIуба -
лаго къилбаял-

де хун вуссун яги гьелдехун 
мугъ сверун чIезеги хIарамаб 
буго гIалахалда вугони. ХIажат-
ханаялда гьеб хIарамаб гьечIо, 
амма гьенибги къиблаялдехун 
вуссинчIого яги муть рехичIого та-
раб лъикIаб буго. Къиблаялдехун 
вуссинчIого хIажат тIубаялдалъун 
тIираби щвеялда хIинкъи бугони,  
гьелдехун вуссин хIарамлъуларо. 
Амма рекъон гьечIо.

ТIагьарат гьабулаго яги 
жимагI гьабулаго къилбаял-
дехун вуссин яги муть свери 
хIарамлъуларо, яги карагьалъу-
ларо. Амма вуссинчIого чIараб 
лъикIаб буго. ХIажат тIубазе ба-
раб кIудияб рукъ бугони, гьелда 
жанибги хIажатханаялдаго гIадин 
къилбаялде вуссин, мугъ свери 
хIарамлъуларо. ХIажат тIубазе 
къачIараб бакI гьечIони, цебе 
пардавги бугони, гьеб мехалъ-
ги къилбаялде вуссин яги мугъ 
свери карагьатаб буго, пардав 
гьечIони, хIарамлъула. Пардав-
лъун рикIкIуна лъабго натIалдаса 
рикIкIад гьечIеб, натIалъул лъаб-
го бутIа гьабун кIиго бутIаялдаса 
борхатаблъун бугеб жо. Вахъун 
чIчIун кIущулесда цебе пардав 
гьесул гIаврат бахчулеб борхалъ-
иялда букIине ккола. Гьединго 
гIаврат бахчулеб къадаралъул 
гIеблъиялдаги букIине ккола 
гьебго пардав. Жиндирго ратIлил 
квенчIел дализабуни, гьебги пар-
давалъул бакIалда чIчIола. ХIажат 
биххулев чиясе бакъудехун яги 
моцIалдехун вуссинеги кара-
гьатаб буго, мугъ сверизабизе 
бегьунгутIи гьечIо, амма рекъон 
гьечIо. Къиблаялдехун вуссин 
яги мугъ свери, кIиялъулго цояб 
гьабичIого рес гIолеб гьечIони, 
мугъ сверун хIажат тIубала. Мак-

каялдехунги Мадинаялдехунги 
вуссинеги карагьатаб буго.

15.   ХIажат  тIубалев  чи  зо-
довеги  валагьиларо,  жиндир-
го  гIавраталдеги  валагьиларо,  
ургьиса къватIибе бачIунеб жо-
ялдеги валагьиларо. Жиндирго 
гIавраталда квералги квалк-
вадизариларо, гIемер дове-
гьанивехунги вуссинаро, сивак-
ги бахъиларо, гIемер заманалъ 
кIусунги чIеларо, гьелъ басур унти 
(геморрой) баккизабулелъул. 
Гьаб заманалда камулел гьечIо, 
кIалдиб хъалиянги ккун, халатаб 
заманалда хIажатханаялда кIусун 
рукIунел гIадамал, ай кинабго ка-
рагьалъула хIажалъи ккечIони, 
ккани – карагьалъуларо.

16.   Адабаздаса ккола хIажат 
тIубалеб гIужалда чи кваначIого, 
гьекъечIого вукIин, тIасияб ретIел 
(костюм, халгIат) тIаса бахъин, цо 
дагьабго борхатаб бакIалдаги 

чIун хIажат тIубай (тIираби 
щвечIого   рукIине),   кIущалде   
тIаде   хIацIу   туйчIого   тезе,   гьелъ   
васвасги   бижизабулин,   цабиги 
тIогьиллъизарулилан абула.

17. Мажгиталда жаниб хIажат 
тIубазеги хIарамлъула, рагI-
мачалда (посудаялда) жаниб-
гицин. Гьединго хIарамлъула 
хабаде тIаде хIажат тIубазеги 
(кIущ букIа, гъиз букIа батIалъи 
гьечIого). Хабада аскIоб яги маж-
гиталъул къадада аскIоб хIажат 
тIубазеги карагьалъула, хасго ка-
рагьалъула аварагасул, валиясул, 
шагьидасул хабада аскIоб.

Ракьаялде тIаде хIажат тIуба-
зеги хIарамлъула, гьелъ тIагьарат 
гьабизе хIарамлъулебго гIадин. 
Гьединго карагьалъула гонгида 
гъоркь хIажат тIубазеги, тIощел 
баккараб хуриб чIобого хутIараб 
бакIалда хIажат тIубазеги.

18. Чвердолеб бакIалде кIущи-
зеги карагьалъула, гIаммаб вас-
вас гьелдаса букIунилан хIадис 
буго. Амма гьоркьан чваххулеб 
лъим бугони, гьениве кIущизе бе-
гьилиланги абула.

19.  ХIажат тIубалев чияс лъие-
го салам кьеларо, лъицаго гье-
сиеги кьеларо, цогидас кьуни, 
буссинеги гьабиларо.

20. ГIурул рагIаллъабазда, 
гъутIбузул рагIдукь  (ай  гIадамал 
рахIаталъе гIодор чIолелщинал 
бакIаздаги) хIажат тIубаларо, 
кили са-синагогаздаги хIажат 
тIубаларо, гьез (ай насраниязги 
ягьудиязги) мажгитазда аскIобги 
гьебго гьабизе гурилан.

21.   ХIажат тIубан хадуса 
тIагьарат гьабизе цоги бакIалде 
ине кколел ругони, гIадамазда 
цебе квералъ гIавратги ккун ина-
ро, хIатта ратIлида гьорлъ бахчун 
бугонигицин. Гьедин гьабулелги 
камулел гьечIо цо-цоял. ГIадамал 

ругеб бакIалде инчIого рес 
батичIони, гIавраталда чIортоги 
бухьун ина гIадамазда аскIове.

22.   ХIажат тIубалаго, къва-
лакьа рас бетIи гIадаб, яги цо-
гидаб ишалде вуссун заманги 
бахъиларо. ХIажат тIубарабго 
хIажатханаялдаса хехго 
къватIиве вахъаян абун бугелъул 
хIадисалда.

23.   ХIажатханаялъул къа-
дазда чороклъи бахун яги кIущ 
бакъвазабун тIагьаратги гьаби-
ларо. Гьаб заманалда гIаммал 
хIажатханабазул, хIатта мажги-
талъул хIажатханабазул къадаз-
дагицин килщаца гъиз бацIцIун 
батула, гьебги хIарамаб буго, 
гьединго жиндирго рукъалъул 
къадаздацин кIущ бакъвазабизе-
ги, тIагьарат гьабизеги какараб 
буго, гьезде цIадал щун, риччун 
нажаслъи гIадамазде бахине рес 
бугелъул.

МАЛЪА-ХЪВАЙАДАБАЛ

ХIажатханаялде лъугьунев чияс, Аллагьасул  
букIа, Аварагасул , малаикзабазул, вализабазул 
букIа, цIар тIад хъвараб жо цадахъ босизеги 
карагьатаб буго.

Цо-цо чагIазда гIемер кваначIого чIезе 
кIоларо, цогидазда – кигIан заралаб 

бугин абуниги, гIаракъи дагь гьабизе, 
ялъуни гьеб рехун тезе кIоларо. Цогидаб 
жоялъул бицинчIониги, гIицIго ччорбазе 
гIаракъиялда гъорлъ бугеб алкоголалъ 
гьабулеб заралалъул бицун тезин. 

Цо бугони, инсанасул чорхолъе ккараб алкоголалъ 
хвезабула гьесул  рукьбузулги ччорбазулги цIияб 
клетка гIуцIиялда тIад хIалтIулеб гормоналъул хIалтIи 
– низам. Гьеб гормоналъул низам хвеялда бан инсана-
сул черх нахъе ккола, гьелъул къуват лъугIула. Инса-
насул чорхолъ цоял холеб, цоги цIиял рижулеб гIадат 
бугелъул клеткабазул. Аслияб къагIидаялда чорхолъ 
цIияб клетка лъугьуна макьил цебесеб авалалда. Ал-
коголалъ макьил низам хвезабулелъул, цIияб клетка 
бижиялъе гIоло хIалтIулеб гормоналъул хIалтIиги хве-
забула гьелъго ва 70% нахъе ккола чорхолъ клеткаби 
цIилъиялъул иш. 

КIиабизе бугони, алкоголалъ хвезабула тестостеро-
налъул (гормоналъул) хIалтIул низам. Чорхолъ ччорба-
зул клетка цIилъиялъул жаваб кьола тестостероналъ. 
Руччабазде дандеккун бихьинал ччорболъан ритIарал, 
рицатал рукIуна. Щайин абуни, гьезул чорхолъ тесто-
стерон (гормон) гIемераб букIиндал. ГIаракъи, ялъуни 
цоги батIияб алкоголь гъорлъ бугеб гьекъолеб жо 
чорхолъе лъугьараб мехалъ, гьелъ  тестостероналъ-
ул тIолабго хIалтIи хвезабула. Дагь-дагьккун чорхолъ 
гьеб гормон  къанагIалъула. Гьелда рекъон черхалъе 
заралги ккола.

Кинаб букIаниги, черхалде хIал ккун гьабураб 
хIалтIудаса, ялъуни спортзалалдаса хадуб черхалъе 
хIалхьиги цIияб къуватги хIажалъула.  Инсанасул 
тIабигIат буго чорхолъе ккараб загьруяб, заралияб 
жоялда тIад тIолабго чорхол къуватги кьун хIалтIулеб 
букIин. Алкоголалъин абуни, жиб токсин, ай загьруяб 

жо букIиналъ, хвезабула инсанасул черхалъул хIал, 
нахъе ккезабула, туризабула ургьимес. Щайин абуни, 
жинда жанибе ккараб загьру къватIибе кьабиялда тIад 
тIолабго черх хIалтIизе ккун жиндирго букIунеб низа-
малда хIалтIизе рес кколаро чорхол лугбазул.

Гьединго алкоголалъ чорхолъа къватIибе кьабула 
лъим. Лъим жаниб гьечIел ччорбазулги загIиплъи гу-
реб жо букIунаро. КинабгIаги хIал кколеб хIалтIудаса, 
спортзалалдаса хадуб нилъеца ургьибе алкоголалъул 
къатIра биччани, ракIчIун букIа щибгIаги къуват гьелъ 
кьолареблъи ва ччорбал ритIулареблъи. Хадусеб къо-
ялъе гIураб къуват, букIине кколеб хIал нилъер чорхолъ 
хутIуларо. Цебесеб къоялъ гьекъараб гIаракъиялъ ха-
дусеб къоялде   черхалъул рухI лъугIизабун батула, 
ботIрол унтиги нахъе тун.

Гьеб гуребги, гIадамасул ччорбазулъ букIуна чер-
халъе хIажатабгIанаб къадар гликогеналъул.  Гьелъ 
ччорбазе букIине кколеб хIалги къуватги кьола.  Ччор-
базулъе ккараб алкоголалъ гьеб гликогеналъул син-
тез жинда тIадаб хIалтIи тIубазе толаро. Щайгурелъул 
кинабниги жиндирго бугебщинаб къуват  черхалъ 
хIалтIизабулеб букIуна гьеб жинда жанибе ккараб 
алкоголь – токсин (загьру) къватIибе кьабиялда тIад.  
Цоги жоялда тIад хIалтIизе гIураб къуват черхалъул 
хутIун букIунаро. Гликогеналъул букIине кколеб  ни-
зам гьечIеб черх нахъе ккеялъулги бицине ккеларо. 

Хасго гьелда тIад ургъани лъикI буго хIал що-
леб захIматаб хIалтIи тIубазе кколел гIадамазе. Щай 
абуни хIал щун гьабулеб хIалтIуца бидул тIадецуй 
цIикIкIинабула. Гьелда тIадеги гьекъараб гIаракъиялъ 
черхалда хIал гьабулеб бугони,  рекIел хIалтIи хехлъу-
ла, бидул тIадецуй цIикIкIуна, жидер рахас халатал, 
сах гьаризе кIвелищ-кIвеларищ лъаларел захIматал 
хIинкъарал унтабиги ккезарула. 

Гьаб кинабго бицинчIониги лъалеб жо бугин 
ракIалде кканиги, цоги нухалъ пикру гьабуни лъикIаб 
букIинаан нилъеца нилъерго черхалъе кьолеб 
гIазабалъулги тIалаб гьечIого гьарулел мунагьазулги.

Ччорбазе алкоголалъ 

гьабулеб зарал

Хурма кваназе бокьуларел 
чагIи къанагIат ратила жакъа 
къоялъ, щайин абуни босизеги 
щолеб буго, бихьизе бер кколеб-
ги, квине гьуинабги букIун. 

Гьеб гуребги гIемераб даругин 
пайдаги буго гьелъул инсанасе. 
ГIемерал берцинал цIарал лъун 
руго гьелда гIадамаз – «тIогьилаб 
бакъ», «Китаялъул микьир»…  Кин 
абуниги, гьелъул ватIан ккола, ас-
лияб къагIидаялъ, Китайгун Япо-
ния. Нилъер гIасруялде щвезегIан цебеккунго гьеб 
Китаялдасагун Япониялдасан бачIараб пихъ бугин 
рикIкIунаан. Европаялде гьеб бачIун буго I760 сонал-
да – тIоцебе югалъулаб Франциялде. Хадубккун гьеб 
бекьун буго Италиялда, Алжиралда, Египеталда, США-
ялда. Жакъа къоялда хурма бижула Узбекистаналдаги, 
Гуржиялъги, Крымалдаги, Азербайжаналдаги, Красно-
даралъул ракьалдаги. Абула 500-ялде гIагарун тайпа 
бугин гьелъулин. Гьел цоцаздаса ратIа рахъула жидер 
кьералъухъ, тIагIамалъухъ, чIахIалъи-гIисинлъиялъухъ 
балагьун.

Кинан тIаса бищилеб лъикIаб хурма?  Барщараб 
хурма букIине ккола лъикIаланго тамахлъараб. Кьер-
ги канчIтIогьилаб, багIарсияб букIине ккола, тIанхалги 
– тIулакьерал сурмиял. Гьелда тIад чIегIерал тIанкIал 
лъун ругони, пихъ хвезе байбихьиялъул магIна ккола.

Кинаб пайдаха гьелъул бугеб? Хурмаялда гъорлъ 
рукIуна гIемерал черхалъе хIажатал, пайдаял  элемен-
тал, витаминал – глюкоза, сахароза, «А», «С», «Р» вита-
минал, махх, калий, кальций, медь, магний, марганец, 
йод. КIалдиб бохьун чIолеб тайпаялъулги буго жинда 
жаниб пектин букIиналдалъун черхалъе пайда. Гьелъ 

кванирукъалъул, бакь-чехьалъул 
хIалтIи лъикIлъизабула. Гьедин-
го жиндилъ магний букIиналда 
бан чорхолъ ганчIал ккезе то-
ларо. КъваригIел гьечIел цIамал 
чорхолъа къватIире рехула, черх 
бацIцIад гьабула, лъим къватIибе 
кьабулеб гIадат буго. Би дагьал 
чагIазе кваназе лъикIаб буго жин-
да жаниб гIемераб махх букIиналда 
бан. Йод гъорлъ букIиндал хурма 
кваназе пайдаяб буго мукъулукъ-
алъул цIуцIдузул (щитовидная 

железаялъул) унти бугел чагIазе. Пектин гъорлъ бу-
гелъул,  кванирукъалъул хIалтIи лъикIлъизабиялъеги 
кваназе лъикIаб буго хурма. Гьороялъул (ракалъ-
ул) унтиялда данде чIеялъе лъикIаб буго витамин 
«А» гъорлъ букIиндал. РекIелги, рихьазулги хIалтIи 
лъикIлъизабиялъеги пайдаяб буго хурма.  Гьедин-
го хIалтIизабизе лъикIаб буго рихьал къварилъиялъ 
ракIалда жо чIоларел чагIи сахлъиялъеги – склеро-
залъул унти бугез. Гьединго нерваби гIодор къазеги, 
хIалхьи кьеялъеги кваназе лъикIаб буго.

Абула кванде гъира базабулин хурмаялъин, нерва-
базе хIалхьи кьолин, хIалтIуде гъира ккезабулин, свак 
лъазе толарин. Хасго лъикIаб буго гьеб пихъ кидаго 
захIматаб, хIалуцараб, гIемер нерваби холеб хIалтIуда 
рукIунел чагIазе. 

Хурма хIалтIизабула гьединго гьурмал куц берцин-
лъизабиялъеги – батIи-батIиял маскаби гьарун, гьур-
мал куц цIвакизабизе, гвангъизабизе. 

Амма буго цо тайпа гIадамазул кинго гьеб кваназе 
бегьуларел. Гьел ккола «сахарный диабет» унти бу-
гел гIадамал, кьаралъиялъул, гьороялъул унти бугел 
гIадамал. Гьезие гьукъараб буго хурма кваназе.

Хурмаялъул пайда

ЦIАКЪ КIУДИЯБ ХИЯНАТ ККОЛА, ДУЦА ДУР ВАЦАСДА ХАБАР БИЦУНЕЛЪУЛ ГЬЕС МУН РИТIУХЪГИ 
ГЬАВУЛЕВ ВУКIАГО, МУН ГЬЕСДЕ ГЬЕРЕСИ БИЦУНЕВ ВУГОНИ (АхIмад)

РАКIАЛЪУЛ МУНАГЬ

Аварагас  Макка шагьарги кверде босун, 
цIикIкIунисел гIарабалги къокъаби ккун 

бусурманлъизе байбихьидал, мадугьалихъго 
букIараб гIарабазул кIиго тухумалъ – 
Гьавазиназги Сакъифазги гIакълу дандбана. 
Гьанже бусурбабазул нилъеде ирга щун бугин, 
гьел цере ккезе риччачIого нилъго гьезде 
тIаде кIанцIилин абураб пикруялда, мушриказ 
ункъазарго рагъухъан хIадурана рагъ гьабизе. 
Гьеб хабар рагIун Аварагас  бакIарараб бодулъ 
12 азарго чи вукIана. Цебеккун букIинчIеб гIадаб 
кIудияб аскаралдаса чIухIун, къуваталда ракIчIун 
бодулъ хабар баккун букIана (гьеб хабаралъ 
Авараг  пашман гьавунги вукIана) нилъедаса 
щив гьанже бергьунев абун. ХIунайн абураб 
бакIалда тушманасул гъоркьчIел гьабун букIараб 
гьитIинабго къокъаялъ тохлъукьего гьужум 
гьабидал, додигIан кIудияб бусурбабазул бо, 
ахиралда гьеб рагъулъ бергьаниги, авалалда 
лъикIго риха-хочун, кIанцIизе бакI тIагIун 
лъугьун нахъе къана, гIицIго Аварагги  гьесда 
сверухъ дагьалго асхIабзабиги хутIизегIан.

Гьелда тIасан ТIадегIанав Аллагьас гьадинаб 
магIнаялъул аят рещтIана: «Дуде ракIалде щва, Ава-
раг , ХIунайналъул къо, нуж (бусурбаби) нужерго 
гIемерлъиялъ чIухIизарураб мех, цинги нужее гьеб 
гIемерлъиялъ тушман нахъчIвазе щибниги пайда-
хайирги гьабичIо». Ай жидерго гIемерлъиялдалъун 
чIухIидал гьел жалго-жидедего тIамун тана Аллагьас , 
кумек гьабичIого, гьелдалъун гьел риххизеги риххана.

ГIужбу Къуръаналдаги хIадисаздаги кутакалда какун 
буго. Аварагас  абуна: «Лъабго жо буго, жинца ин-
сан чIвалеб: жив жиндие мутIигIаб бахиллъиги, жив 
жинда нахъвилълъараб гьава-шагьватги (черхалъе 
рокьулел жалги), чи жиндалъунго чIухIиги, жиндирго 
пикру битIараблъун бихьиги». Гьаниб нилъеда бихьу-
леб буго Аварагас  инсан гьалаг гьавулел, хвезавулел 
жалазда гъорлъ живго жиндаго лъикIавлъун ккей, жин-
дасаго разилъиги рикIкIун букIин. Жиндаго гурхIулев, 
гIакълу бугев чиясе гьеб гIеларищ. 

Абу СагIлабат абурав асхIабасе гьаб нилъер умматалъул 
бусурбабазе ккезе бугелъулги букIине бугеб ахиралъулги 
бицунаго Аварагас  абуна: «Дуда бихьараб мехалъ, ле 
Абу СагIлабат, щивав чи жиндирго пикруялдалъун 
чIухIулев, дуца дудаго тIадчIей гьабун дуего гIамал 
гьабе», – йилан. Жидерабго берцин бихьун, жидедаса-
го разилъун ругел гьез дуца бицараб хIакъаб жо къабул 
гьабиларо, гьединлъидал мун дудего вуссун вукIайилан 
абураб магIна.

Ибну МасгIуд асхIабас абуна: «Инсан гIадада хвей 
кIиго жоялъулъ буго: «Аллагьасул  рахIматалдаса хьул 
къотIиялъулъги, чиясда живго берцин вихьиялъулъги», 
– ян. Гьаб кIиябго цоцазда хурхинабуна гьес, щайгурелъ-
ул, дунялалъулги ахираталъулги батIалъи гьечIого талихI 
чиясе щоларо яхI бахъун хIалтIун, тIалаб гьабун гурого. 
РахIматалдаса хьул къотIарав чийин абуни, гьес ахират 
тIалаб гьабуларо гьесул хьул къотIун бугелъул. 

Живго жиндасаго разияв чиясулин абуни, ракIчIун 
букIуна жиндие талихI щун букIиналда, гьелъ гьес щиб-
го тIалаб гьабуларо. Гьединлъидал гIададаги хола гьев 
кIиявго. 

Кутакалда гIибадат гIемерав табигIинав ГIабдуллагьил 

МутIрифица абун буго: «Сордо инегIан кьижунги вукIун, 
радал гьабичIеб гIибадаталда пашманлъун вахъине бо-
кьила дие, сордо инегIан гIибадатги гьабун, радал дида-
саго разилъун вукIиналдаса», – абун. 

Хирияв Аварагас  цойги абуна: «Нужехъа мунагьал 
кколарел рукIаралани, дун хIинкъилаан нужехъа 
гьелдасаги кIудияб мунагь – гIужбу ккеялдаса», – ян. 
Гьеб кIицIулго такрар гьабуна ТIагьаяс. Аварагас  гIужбу 
цогидал мунагьаздаса кIудияблъун гьабуна. КIудияблъун 
гьеб букIинги буго живго лъикIав чийилан ккарав чи тавбу 
гьабизе гIедегIунгутIиялъ, цогидал мунагьазул гIаксалда. 

Гьединго гIужбуялъ лагъ Аллагьасде  мугъ рехиялде 
вачуна, цоги ккараб мунагьалъин абуни лагъ Аллагьасде 
 вуссинавула. Живго лъикIав чийилан инсанасда ккараб 
мехалъ, гьесул гIамал кIодолъула, тохлъукьего ккараб 
цоги мунагьалъ абуни, инсанасулъ жиндирго загIиплъи 
лъан, хIели бижизабун, Аллагьасде  хIажалъи лъа-

забула. Гьелин абуни инсанасул бищун лъикIал сипа-
тал руго. Гьеб хIадисалъ гьединго бичIчIизабулеб буго 
лъачIого ккараб мунагьалъ инсан Аллагьасдаса  
рикIкIалъизавулареблъи, гьелъул гIаксалда, тавбу гьаби-
ялдалъун гьелъ инсан Аллагьасулгун  хурхен ккеялде 
вачуна. Гьев рикIкIад гьавула гIицIго мунагьазда даим-
лъиялъ, гIамал кIодолъиялъ ва Аллагьасде мугъ рехиялъ. 
Гьедин батани, мунагь гьаби – кIудияб зарал бугеб жого 
гьечIеб къагIида бугин ракIалде ккезе бегьиларо, кко-
лебги батиларо. Щайгурелъул, мунагь ккеялдаги мунагь 
гьабиялдаги гьоркьоб гIезегIан кIудияб батIалъи бугелъ-
ул. Бокьун мунагь гьаби буго чIухIиялдасанги, гIамал 
кIодолъиялдасанги, лъавукълъиялдасанги бачIунеб жо. 
Гьединлъидал доб хIадисалда абулелги тохлъукье ккарал 
мунагьал руго.

Аллагьас  абулеб буго (магIна): «Ле иман лъурал 
гIадамал, нужерго садакъаялъул кири хвезабуге 
бадибчIвай гьабиялдалъун», – абун. БадибчIвай гьаби-
зе чи тIамула жинцаго гьабураб гIамал, садакъа кIодолъун 
бихьиялъ, гIамал кIодолъун бихьи – гьеб гIужбу ккола. 
ГIамалазул кири хвезабулеб жоги ахирги гIужбу ккана. 
ГIужбуялъул бугеб зарал бичIчIизе Аллагьас  тавфикъ 
кьеги киназего!

ГIужбуялдалъун щолел балагьалги заралалги гIемер 
руго. Гьелъ инсан живго жиндаго кIодолъун вихьун, 

гIамал кIодолъиялде вачуна. ГIамал кIодолъи кутакалда 
хIинкъи бугеб жо буго.

Аварагас  абуна: «Алжаналде лъугьунаро жин-
дир рекIелъ мискъалу зарра гIанасеб чIухIи бугев 
чи», – ян. Алжаналде инсан виччалареб жолъун лъугьана 
гьеб. Щайгурелъул гьелъ гьев муъминзабазул киналниги 
тIабигIатаздаса гьукъулелъул. Гьел тIабигIаталги алжаналъ-
ул нуцIби ккола. ГIамал кIодолъиялъги тIадегIанлъиялъги 
гьел нуцIби рахала. ГIамалкIодода кIоларо жиндиего 
букIине бокьулеб жо чияеги букIине бокьизе. КIоларо 
гIадамаздехун хIеренго вукIине, гьебин абуни муъминза-
базул тIабигIаталъул бетIер буго. КIоларо ритIухълъиялда 
даимлъизе. Щиб бицунги гьес тIадегIанлъи цIунулелъул. 
КIоларо цогидас гьабураб вагIза-насихIат къабул гьаби-
зе, жинда жо малъизе ккани, дов щив кколевилан абураб 
пикруялъ. Жиндирго кIодолъи цIунизелъун, гIужбуялъ 
чи вачуна мунагьазул кIвар гьабунгутIиялдеги гьел 
кIоченалдеги. Цо-цо мунагьазул халцин гьабуларо гьес, 
жиндир лъикIал гIамалал гIемер ругин ккеялъ. Мунагь 
бугин ракIалде ккараб жо гьес гьитIинаб, жого гуреб 
жолъун рикIкIуна. ГIиси-бикъинал мунагьал Аллагьас 
 чуризе кколин ракIалде ккола. Гьедин гьесда гьел 
кIочона. Гьарурал лъикIал гIамалалги гIибадатги гьесда 
кIодолъун бихьула, гьелдалъун живго-жинцаго веццулев-

ги вукIуна. ГIибадат гьабизе рес щвейги тавфикъ кьейги 
– гьебги Аллагьасул  нигIмат букIин кIочон, Аллагьас-
да  жиндаго лъачIого бадибчIвай гьабулевлъун лъу-
гьуна гьади-гьадинаб гIибадат гьабичIищ дицайин абун. 
ГIамалалдалъун чIухIидал гьев беццлъула, гьелъулъ ругел 
жагъаллъаби рихьуларо. Жинца гьабураб гIибадаталъул 
жагъал-гъалатIаб жо цIех-рех гьабун хал гьабичIев чиясул 
гIемерисел гIамалал гIадада хварал рукIуна. КъваригIел 
ккараб къоялъ пайда гьечIеллъунги ратула. Жиндирго 
пикру-гIакълуялдалъун чIухIани, гьелъ гьев нахъчIвала 
гIакълу дандбаялдасаги, суал кьеялдасаги, хIакъаб къа-
бул гьабиялдасаги. ГIакълу буго нилъее къваригIиндал 
чияхъ батулеб, чияе къваригIиндал нилъехъ батулеб 
жойин абулелъул, цIикIкIун лъалесда цIехоларев чия-
сул иш кидаго гуро битIун кколеб. Цин-цин чи чIухIула 
ботIролъе бачIараб пикруялдалъун, гьеб пикру жиндир 
букIиналдалъун вохизеги вохула. КьучIдасанго мекъи ба-
таниги, къахIан гьебги ккун чIола, малъун чияр гIакълуги 
босуларо, бицун вагIзаги къабул гьабуларо. Гьелъул 
гIаксалда, нахъияв чи ахIмакъав, жого лъаларев чилъун 
вихьула гьесда. Гьеб гьесда битIарабин кканиги, мекъаб 
пикру дунялалда хурхараб батани, дунялалдаго баян-
лъула киназего гьелъул мекълъи. Ахираталда хурхараб 
пикру батани, хасго гIакъидаялда (нилъ ракIчIун божизе 
кколеб жоялда, рекIелчIеялда) хурхараб, гьеб бакIалда 
гьев къосуна ва гьалаглъула. Жиндирго пикруялде божун 
чIечIого, гIалимзабаздаса кумек тIалаб гьабун, гIелмуялда 
хадув лъугьун, лъалезда цIехарабани, витIун ккелаан гьев. 
Гьебги гьесие лъикI букIана. Кинниги, жиндиего лъикIаб 
жоялдаса гьев нахъчIвана жиндаго разилъиялъ. Къокъго 
абуни, инсан жиндирго тушман ккана. Гьедин букIиналъе 
гIиллаги инсанасул жагьиллъи буго.

Хирияв Аварагас  бицана: «Мекъаб пикруялдалъун 
чIухIи бергьине буго гьаб дир умматалъул ахиралда руге-
зулъ. Гьелдалъун гьалаглъана цересел умматал», – илан. 
Щивав чиясда жинди-жиндир пикру хIакълъи-тIекълъи 
хал гьабичIого берцин бихьидал, гьелдалъун чIухIидал, 
цоясул пикру цогидасулалде данде ккечIеб мехалъ, щи-
вав цогидасда нахъвилълъине чIухIиялъги 
гьукъидал, дандеккунгутIаби гIемерлъула, 

ГIужбу 
(живго жиндаго берцин 
вихьи, жиндасаго разилъи)

Аллагьас  абулеб буго (магIна): 
«Ле иман лъурал гIадамал, нужерго 
садакъаялъул кири хвезабуге 
бадибчIвай гьабиялдалъун», – 
абун. БадибчIвай гьабизе чи тIамула 
жинцаго гьабураб гIамал, садакъа 
кIодолъун бихьиялъ, гIамал кIодолъун 
бихьи – гьеб гIужбу ккола. ГIамалазул 
кири хвезабулеб жоги ахирги гIужбу 
ккана.

НУЖЕХЪА МУНАГЬАЛ ККОЛАРЕЛ РУКIАРАЛАНИ, 
ДУН ХIИНКЪИЛААН НУЖЕХЪА ГЬЕЛДАСАГИ КIУДИЯБ МУНАГЬ – ГIУЖБУ ККЕЯЛДАСА

питнаби цIикIкIуна, рикьала-
би ккола. Гьелъул хIасилалда 

ккарал дандеккунгутIабаз киналго гьалаг 
гьарула. Гьедин ккана цересел уммата-
зул. Гьедин ккола додин чIаралщиназул. 
Аллагьас  нилъ цIунаги гьелде рачунеб 
гIужбуялдаса. 

ГIужбуялъе дару
Кинаб бугониги унти сах гьабиялъ-

ул къагIида букIуна гьеб унти ккеялъе 
сабаблъун ккараб гIиллаялда данде 
гьелъул гIаксияб жо хIалтIизаби. Жинда-
го жив берцин вихьи – гьеб ккола унти. 
Гьеб ккеялъе букIунеб гIиллаги ккола 
жагьиллъи, лъангутIи. Сахлъиги букIуна 
гьеб жагьиллъиялде гIаксияблъун бу-
геб лъай щвеялдалъун. Баян гьабилин. 
ГIужбу букIуна батIи-батIиял жалаздалъ-
ун: черхалъул берцинлъиялдалъун, 
къуваталдалъун, цIодорлъиялдалъун, 
умумуздалъун, лъимал-кьибил гIемер 
букIиналдалъун, буголъиялдалъун, 
гIибадат-гIамалалдалъун ва гьел гурелги 
дагьалищха рукIунел гIиллаби. Масала, бо-
силин гIибадаталдалъун чIухIи. Гьелдалъун 
чIухIиялъе буго кIиго нух: тIоцебесеб , гьеб 
гIибадат-гIамал жиндилъ букIиналдалъун, 
гIицIго гьеб загьирлъулеб бакIлъун жив 
вукIиналдалъун. КIиабилеб нух: «Гьаби-
ялъе сабаблъун ккараб жоги дир къуват, 
хIалкIвей, гIакълу буго, гьабурав чиги дун 
вуго», – абун чIеялдалъун. 

ТIоцебесебги  – жагьиллъи буго, 
щайгурелъул загьирлъизе гьа-
сулъ загьирлъаниги, Аллагьасул  
хIалкIолъиялдалъунлъидал лъугьунеб гьеб 
гIамал. Жиндирго гуреб гьунаралдалъун 
гьев чIухIи – ахIмакълъиги жагьиллъиги 
ккеларищ. Гьеб лъан гIадахъ боси – гье-
ле гьелъие дару. КIиабилеб абуни, пикру 
гьабизе ккола лъикI жиндирго къуваталъ-
ул, хIалкIвеялъул ва жидедалъун жинца 
гIибадат гьабулел лугбазул. Кир рукIарал 
жал гьел ва кисан жиндие щварал. Алла-
гьас  рижарал гурин, жалго лъугьарал 
ругин абулев ватани, гьев чиясулгун хабар 
батIияб бицине ккола, бусурманлъизе кке-
ялда хурхараб. Аллагьас  рижарал ру-
гин иман лъурав ватани, гьеб мехалъ гьев 
хIайранлъун, нечон вукIине ккела щибни-
ги мухь кьечIого жиндие гьадал нигIматал 
кьурав Аллагьасдаса . Гьебго заманалда 
хIинкъизеги ккела цощина нахъе росила-
дай Аллагьас  дол нигIматалин абун. Ки-
налниги мунагьал жагьиллъиялъ лъугьуна. 
Гьединлъидал гьеб шаргIалда кутакалда 
какун буго. 

Цо нухалъ Аюб аварагас абун буго: «Я 
дир Аллагь, Дуца диде тIаде тIамуна гьаб 
балагь (захIматаб унти букIана гьесде тIаде 
биччан Аллагьас). Кинниги дица Дуе бо-
кьараб (сабру гьаби) тIаса бищана диего 
бокьаралдаса», – ян. Гьеб мехалъ 10 азар-
го батIияб гьаракьалдалъун ахIун бачIана: 
«Кисан дуе гьеб щвараб?» – илан, ай сабру 
гьабизе кIвей, гьеб даража. Гьеб мехалъ 
Аюб аварагас босун ракь банила ботIроде 
тIаде, «Дуца кьун щвана, я дир БетIергьан», 
– абун. 

Хириял бусурбаби, щибаб лахIзаталда 
Аллагьасул  нигIматазулъ тIерхьун руго 
нилъ. Кидаго гьедин букIиналъ, нигIматал 
гIемерлъиялъ (берда жо бихьиялъе са-
баблъун букIунеб канлъиялъги цIакъго 
цIикIкIиндал беццлъизарулел гIадин) 
беццлъун рукIуна нилъ гьел рихьиял-
даса. Кинабго рукIалиде ккезабулеб, 
гIужбуялдасаги цогидал мунагьал гьари-
ялдасаги нилъ нахъчIвалеб, Аллагь  лъа-
ялде нилъ рачунеб, дунялалдаги ахиратал-
даги пайдаяб гIелму-лъай тIалаб гьабизе 
тавфикъ кьеги нилъее Аллагьас ! Амин.

Ан-Навас абулев асхIабасдасан бицана Аварагас  
абунилан: «Кинабго лъикIлъи, кинабго разияб 

гIамал – «хIуснул хулукъи» буго, ай тIабигIат, 
вижа-вахъин лъикIлъи буго», – ян.

Щибха кколеб гьеб «хIуснул хулукъ»? Гьеб буго разияб, рагьа-
раб гьумер, гIадамаздаса зарал нахъчIвай, ахIиялъе жаваб гьа-
би, жиндиего бокьулебщинаб жо гIадамазеги бокьи, жиндиего 
бокьулареб жо гIадамазеги гьабунгутIи, вагъа-вачариялъулъ 
гIаданлъи цIуни, гара-чIвари гIадилаб, гурхIараб букIин, 
хIукмабазулъ гIадилав вукIин, лъикIлъи-бигьалъи гьабулевлъун 
вукIин, захIмалъиялъулъ халгьабулевлъун, гьелъул бигьаяб 
рахъ босулевлъун вукIин, гIагарлъиялъулъ рахIму щулияв, гьеб 
цIунулевлъун вукIин, рагIулъ ритIухъавлъун, гьеб кколевлъун 
вукIин, гьудуллъи, дандчIвай, жува-гъувай берцинавлъун вукIин, 
тIагIат бацIцIадавлъун вукIин, къотIи-аманат тIубалевлъун, гьелъ-
ие хилиплъуларевлъун вукIин, гьел гурелги киналго лъикIал пи-
шаби гьарулевлъун, квешал жалго толевлъун вукIин. 

«Мунагь буго чIучIади, нахъе кIанцIи, рахIатхвей дур нафсалъ-
улъги гьабулеб, дуе гIадамал раккизе, ай гIадамазда загьирлъи-
зеги бокьулареб, жинца черхалъе асар гьабулеб жо».

Васибат абулев асхIабас абуна: «Дун Аллагьасул  Илчия-
сухъе  щвана. Гьес абуна: «Мун дида лъикIлъи ва квешлъи щи-
бан гьикъизейищ вачIарав?» – илан. Дица битIун бугин абуна. 

Аварагас  абуна: «Дуца дурго ракIалда гьикъун, гьелдасан фат-
ва тIалаб гьабе гьеб лъазе, лъикIлъи буго жиндалъун черхалъе 
paxIат, гIодобиччай лъугьунеб, ракIалъеги рахIатги хIалхьиги 
бачIунеб, ракIги черхги тIад рекъолеб жо. 

Мунагьги буго нахъе кIанцIи, рихин, рекъонгутIи лъугьун, чер-
халъе жинца квешаб асар гьабулеб, paxIaт, хIалхьи хун каранда, 
рекIелъ жиб сверсведулеб жо, кигIан дуе гIадамаз дур рекIелъ 
бугеб жоялде данде кколареб фатва кьуниги». Гьелъул магIна 
буго гьез хIужа гьечIого, фатва кьуни абураб. Амма Къуръан-
хIадисалдасан далилги бачун кьураб фатваялда хадув вилълъи-
не тIадаб буго, кигIан ракIалъ къотIаралде данде ккечIониги».

 Аварагас  гьеб жаваб Васибатие гьабиялъулъ гьесул пагьму-
ялъул лебаллъиялде, гьесул диналъулъ цIубаялъул къуваталде 
ва рекIел нуралдеги ишара буго. Аварагасда  лъана гьев гьеб 
жинца бицараб жоялда ракI-ракIалъ хадув гъолевлъи. Гьединаб 
жаваб Аварагас  тIабгI бицатав чиясе кьолароан, гьединав чия-
се Аварагас  цIакъ берцинго баян гьабун бицунаан шаргIиял 
умуразул бегьулеб-бегьулареб жо.

Хирияв Аварагасул  цIакъ берцинаб гIадаталдасан букIана: 
Гьев жиндирго асхIабзабазда ва цойги гIадамаздаги кIалъалаан 
гьезул гIакълуялъул роцIиналда рекъон, гьезда бичIчIулеб 
къагIидаялъ.

Гьаб буго кьучIаб хIадис, АхIмад имамасги Даримиясги жиб 
бицараб.

Сариятил вас … НажихIил эмен ГIирбазидасан бицана: «Ал-
лагьасул  Илчияс  нижее рогьалил какда хадуб вагIза гьабу-
на. Гьеб букIана жиндаса нижер ракIалги кутакалда хIинкъараб, 
жиндалъун нижер бераздаса магIуги чваххараб, ай асар гьабураб 
вагIза». Гьаб бакIалда абизе ккола: вагIза гьабулеб мехалъ гьеб 
гьабулев чиясе рекъараб буго, гьеб кутакалда paгIa-ракьанде 
щун, ракIал тIеренлъулеб хIалалъ, гIадамазул рекIелъе бортулеб 
ва гьез къабул гьабулеб хIалалъ гьабизе.

Нижеца абуна: «Я Аллагьасул  Илчи , гьеб вагIза 
къолъикI гьабулев чиясул гIадаб ккана, гьанже цо рагIа-
ракьанде щвараб, кинабго жанибе бачараб васийатги гьабе 
нижее», – ян. Аварагас  абуна: «Дица нужеде васийат гьабу-
ла Аллагьасукьа  хIинкъаян».

Гьеб бакIалдаги Аварагас  дунялалъулги ахираталъулги ки-
налго умурал жанире рачана. Щайгурелъул, гьеб Аллагьасукьа 
 хIинкъи амру гьабурабщинаб жо гьа-
биги, гьабугеян абурабщинаб жо тейги 
букIиналъе гIоло, шаргIалъ тIад гьару-
рал киналго жал тIуразариги бугелъул. 
Гьеб буго церехун арал гIадамазеги ха-
дур рачIунезеги Аллагьасул  амру.

Хадубги ТIагьаяс  абуна: «Нуж 
гIенекке ва мутIигIлъе, нужеда тIад 
бетIерлъун хIабашияв лагъ тун вуго-
ниги…». (Ханасда тIад лагъ тей кколареб 
жо букIаниги, гьеб рагIи буго Аварагас  
щвалде щвеялъе абураб рагIи, ялъуни 
нахъа бачIунеб жо бицун, мустахIикъав 
гурев чиясухъе тIокIлъи, амру ккелин 
бицунеб рагIи, ай гьедин бугониги, 
тIадчиясе мутIигIлъизе ккелилан абун.)

«…ХIакъикъаталдаги нужеда гьор-
кьосан халатккун нахъе хутIулев чи-
ясда бихьизе буго гIемераб ихтилаф,  
дандеккунгутIи...» (Гьеб рагIулъ Авара-
гасул  мугIжизат буго: жиндаса хадуб 
ккезе бугеб жо лъай. Гьесда гьеб баянаб 
къагIидаялъ лъалеб букIана. КьучIаб 
къагIидаялъ бицун буго: Аварагасда 
 лъалеб букIана кинабго букIине бугебщинаб жо, алжаналде-
ги жужахIалдеги лъугьинегIан ккезе бугеб жо, амма гьес гьеб, 
гьелъул агьлуялъе гурони, кинавго чиясе баян гьабулароан, 
гьеб къватIибе лъаялдаса хIинкъулаан.

«…Гьеб мехалъ нужеца ккве дир суннат, дун вилълъараб 
битIараб нух, игIтикъадалъулъ букIаниги, тIадаб, фаризаяб, 
суннатаб гIамалалъулъ букIаниги, Аллагьас  жал ритIун кке-
зарурал, ритIухъал, дир халифабазул суннатги». Гьелги руго 
Абу-Бакр, ГIумар, ГIусман, ГIали ва ГIалил вас ХIасанги. Гьелда 
бан, гьел ункъалго тIадрекъараб рагIи цебе гьабула, хадуб Абу-
Бакрги ГIумарги тIадрекъараб рагIи цебе гьабула. 

Цоги хIадисалда Аварагас  абун бугелъул: «Нуж нахърилъ-
лъа дида хадур рукIине ругезул Абу-Бакридаги ГIумаридаги» 
– абун. Гьеб букIана Аварагасдаса  хадусеб гIасруялда 
рукIунезе. Нилъер заманалдайин абуни, Къуръан-хIадисаздаги, 
асхIабзабазул, гIалимзабазул ижмагIалдаги, къиясалдаги тIад 
кьучIги лъун гIуцIарал ункъавго имамасул мазгьабазда гурони 
нахърилълъине бегьиларилан абулеб буго гIалимзабаз. Гьелги 
руго Абу-ХIанифа, Малик, Имам ШафигI, АхIмад. Гьезда нахъ-
рилълъун руго жакъа къоялде щвезегIан тIолго бусурбабазул 
киналго гIалимзабиги, мазгьабазул мужтагьидзабиги.

«…Нужеца гьеб (суннат) цIакъ ку-
такалда къан ккве, киналго цабзазги 
гIусазги ккун (гьеб рагIи буго хъвалса-
раб магIнаялда абураб, ай гьедигIанги 
цIакъ кквеян абун), воре нуж рикIкIалъе, 
нужеца цIуни гьабе диналъулъ рижизе 
гьарурал ишаздаса (гьел рехсарал ху-
лафаазги, имамзабазги гьабичIеб жоял-
да нахърилълъиналдаса, кинабго, гьел 
гIадамаз жиб гьабичIеб, цIибижизабураб, 
шаргIалде данде кколареб жо  къосараб, 
хIакъаб гуреб жо буго». 

Гьеб бижизе гьабураб жоялъул му-
радги буго  жиндие шаргIалъул аслу 
гьечIеб жо абураб. Амма шаргIалда аслу 
бугеб жо, релълъараб релълъаралда 
данде кквеялдалъунниги бусурбаби 

тIадрекъеялдалъунниги, гьеб лъикIаб бидгIа буго. Гьединин 
ГIумар-асхIабас таравихIазул какал жамагIат гьабун раялде – 
гьеб лъикIаб бидгIа бугилан абураб.

БидгIа ккараблъун букIуна, Къуръаналъул нассалде, ай аятаз-
де ва суннаталде хилиплъи гьабулеб жо гьелдалъун бижулеб бу-
гони ва гьелъ къосиналде ахIулел ругони. Гьелъул хIакъалъулъ 
тIубараб баян, бицен щуабилеб хIадисалда ана. Гьаб хIадис би-
цана Абу-Давудицаги Тирмизиясги, лъикIаб ва кьучIаб хIадис 
бугиланги абуна. 

Гьез гуребги, гьеб бицана АхIмадица, Ибну Мажагьица, Абу-
НагIимицаги.

КIИКЪОГО ХIАДИС

Къоло анкьабилеб хIадис

Къоло микьабилеб хIадис

НУЖ НАХЪРИЛЪЛЪА ДИДА ХАДУР РУКIИНЕ РУГЕЗУЛ АБУБАКРИДАГИ ГIУМАРИДАГИ

Аварагасда Аварагасда  лъалеб букIана кинабго  лъалеб букIана кинабго 
букIине бугебщинаб жо, алжаналдеги букIине бугебщинаб жо, алжаналдеги 
жужахIалдеги лъугьинегIан ккезе бугеб жо, жужахIалдеги лъугьинегIан ккезе бугеб жо, 
амма гьес гьеб, гьелъул агьлуялъе гурони, амма гьес гьеб, гьелъул агьлуялъе гурони, 
кинавго чиясе баян гьабулароан, гьеб кинавго чиясе баян гьабулароан, гьеб 
къватIибе лъаялдаса хIинкъулаан.къватIибе лъаялдаса хIинкъулаан.



20 Аcсалам

ХI
АД

И
С

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

№21-22 (267-268), ноябрь  2008 г./ зуль-къагIида 1429 г.

КЪОСИН

1. Жидер гIакъидаялдаги мекъаб 
нухалдаги данде кколаребщинаб жоялъул 
хIакъалъулъ гьез абула гьеб жо Къуръа-
налдаги гьечIин, хIадисалдаги гьечIин, 
асхIабзабазги абичIин, имамзабазги 
абичIин абун. Гьеб жоялда нуж божуге. 
Агьлу суннаталъул гIалимзабаз абулеб 
жо – яги Къуръаналда яги хIадисалда, яги 
асхIабзабазул каламалда, яги имамзабазул 
каламалда – киб батунги, нужеда батичIого 
букIине рес гьечIо. 

2. Гьез гIемер хIалтIизабула гьаб жо 
Аварагас  гьабичIеб жо бугилан абураб 
рагIи. Гьедин абула нусгоцин Аварагасул 
 хIадис лъаларев чиясги. ХIатта Авара-
гасул  цониги хIадисго цIаличIев, цоцин 
гIараб рагIи лъаларев вагьабиясги абула 

гьеб жо. Нусаза-азар хIадисал руго хирияв 
Аварагасул . Гьел хIадисазда жаниб бу-
геб щибго жо лъаларев чияс гьединаб жо 
аби битIун букIинищ? 

3. Гьез, цо жо бегьуларилан абу-
раб мехалъ бегьиялъе далиллъун хIадис 
бачани, гьез гьикъула гьеб кьучIаб буги-
щан, кьучIаб бугилан абуни, гьез абула 
гьеб лъица бицараб хIадис бугебилан, 
гьезда абуни, масала, Тирмизияс бицараб 
бугилан, гьез абула Бухариясги Муслими-
цаги бицараб бугищан, Бухариясги Мус-
лимицаги бицараб бугиланги абуни, гьез 
абула гьелъул хIакъалъулъ Къуръаналда 
хъван бугищан абун. Гьебгощинаб калам 
гьабула хIурцин гIелмуялъул лъаларев 
чияс. Гьеб мехалъ жидерго мекъаб пикру 
рехун тола, амма жидерго бутIрузул цояс 
щиб жо абуниги, гьебги къабул гьабула, 
гьес щиб хIадис бицаниги, гьелъул иснад-
ги (бицарал чагIи) цIехоларо. Гьелдалъун 
гьез бихьизабула хIакъаб жо лъазе жи-
дее къваригIун гьечIеблъиги, жидерго 
гIакъидат тIибитIизаби гурого, батIияб му-
рад гьечIеблъиги. 

4. Гьезул пикруялда данде кколареб 
хIадис гьезие далиллъун бачани, гьез гьеб 
бицарал гIадамазул иснадал цIехола, цин-
ги цониги иснадалда жанив хIадисалъул 
гIалимзабаз загIипавлъун рикIкIарав чи 
ватани, гьеб хIадис гьересияб бугин, яги 
загIипаб бугин, гьелда гIамал гьабизе бе-
гьуларин абун гаргадула. Амма гьез хIисаб 
гьабуларо гьебго хIадисалъул гIемерал 
кьучIал цогидал иснадал (цоцахъе хIадис 
кьурал гIадамазул цIарал) рукIиналъул, 
ва гьелъул магIна щула гьабулел батIи-
батIиял цогидалги хIадисал яги Къуръа-
налъул аятал рукIиналъул, хIадисалъул 
гIалимзабаз гьелъие кьучIаб бугилан къи-
мат кьун букIиналъул. Гьелдалъун гьез 
жалго къватIир чIвалел руго ва хIадис 
гIелмуялъул къагIидаби жидедаго лъалел 
гьечIеблъи бихьизабулеб буго. 

5. Гьел киса-кирго «Къуръан-хIадис, 
Къуръан-хIадис», – абун гаргадула. Амма 
гьез хъвараб лъабго сагIаталъул касета-
ялъухъ гIенеккани, яги гьез хъвараб цо 
брошюрка цIалани, Къуръан-хIадисалъул 
гьениб анцIго процентцин батуларо, жи-
дерго пикруялдасан гаргадулел ратула. 
Къуръан-хIадис гуро гьез тIибитIизабулеб 
бугеб, гьез тIибитIизабулеб жо букIуна 
жидерго пикруги МухIаммад бину 
ГIабдулвагьгьабил мекъаб нухги. 

6. Цоги: исламалъул машгьурал 
гIалимзабаз, имамзабаз гьадин абулеб 
бугилан абуни, гьез абула: «Нуж имамза-
баздайищ яги Къуръан-хIадисалдайищ 
нахърилълъунел ругел?» – абун. Амма гье-
зул «мазгьабалъул» халгьабураб мехалъ 
кинабго батула АхIмад бину Таймиятил-
ги, МухIаммад бину ГIабдулвагьгьабилги, 
Жамил Зинулги, ГIусайминилги, Ибну 
Базилги, Абубакар Жазариясулги, Фавза-
нилги, Насируддин Албаниясулги, Сан-
кьадаса Багьавудинилги рагIабаздаса 
босараб «мазгьаб». Гьезие бегьулеб буго 
жидерго гьал цере рехсарал бутIрузда 
нахърилълъине. Амма гьезда гьикъани, 
цогидал бусурбабазе бегьулеб гьечIо 
имам ШафигIиясдаги, имам Маликидаги, 

имам АбухIанифадаги, имам АхIмадидаги, 
имам Гъазалиясдаги, имам Нававиясдаги, 
имам СуютIиясдаги, ибну ХIажарасдаги, 
ГIиззубну ГIабдуссаламидаги, къокъго 
абуни, жидер гIелмуялъги, гIибадаталъги, 
рацIцIалъиялъги дунял хIайран гьабурал 
имамзабаздаги, гIалимзабаздаги, вализа-
баздаги, шайихзабаздаги нахърилълъине. 
Гьез нужеда гьикъани: «Имамзабаздайищ 
яги Къуръан-хIадисалдайищ нуж нахъ-
рилълъунел?» – илан, нужеца гьезда абе: 
«Ниж Къуръан-хIадисалда нахърилълъуна 
имамзабазда гьеб кIиябго бичIчIараб ку-
цалъ, амма вагьабиязда бичIчIараб куцалъ 
ниж рилълъунаро», – абун.

7. Цогиги, гьез абула вагьабиялин 
абизе бегьуларила, Вагьгьаб Аллагьасул 
цIар кколилан, вагьабизмин абураб жо 
спецслужбабаз ва Англиялъ бусурбабазда 
гьоркьоб рикьи ккезабизе гIоло ургъараб 
рагIи бугилан. 

Жаваб: Исламалъул тIоцересел къояз-
даса байбихьун щиб рикьи бакканиги, гьеб 
баккараб рикьиялда цIар толеб букIана 
исламалъул чIахIиял гIалимзабазги имам-
забазги. 

Масала, шигIитал, хаварижал, 
мугIтазилатал, къадариятал, хIаруриятал, 
хIашавиятал, мужассимиятал ва гьел гу-
рел цогидалги. Гьеб цIар теялдаса аслияб 

мурадги гIалимзабазул букIуна гьеб рикьи 
кида баккараб, гьелъул тарих, гьелъ сунде 
ахIулел, гьелъул агьлуялъул суннаталъул 
пикруялда данде кколарел кинал рахъал 
ругелали халкъалъе баян гьаби. Цо рикьи 
яги цо пикру тIибитIиялъ хасаб хIалтIи гьа-
биялъе яги гьеб тIибитIиялъе сабаблъун 
цо чи ккани, гьесул цIарги лъолаан гьеб 
рикьиялдаги гьеб багъа-бачариялдаги. 
Гьединаб багъа-бачариги рикьиги байби-
хьана лъабнусгогIан соналъ цебеги. Гьеб 
тIибитIиялъе аслияб сабаблъун ккана Не-
ждалдаса МухIаммад бину ГIабдулвагьгьаб 
(1703–1792 с.)

Гьесул цIаралда гъоркь баккана ха-
саб рикьи, Аллагь гуресде ахIи ширк-
лъун рикIкIунеб, жидер нухда гьечIел 

бусурбаби капур гьарулеб, имамзабазул, 
гIалимзабазул гIелмуялде инкар кколеб, 
кигIан лъавукъал жалго ругониги, жидеца 
Къуръан-хIадисалдаса жидеда бичIчIухъе 
хIукмаби росулеб, суфизмалда «ширк, 
бидгIа»-йилан тIокцIарал лъолеб, Авара-
гасул  хабаде бугониги, зияраталъе са-
пар бухьи, хIарамаб бидгIайилан абулеб, 
мазгьабал рикIкIунареб, мавлидал ахIи 
хIарамаб бугилан кIалъалеб, аварагзаби, 
лъикIал гIадамал гьоркьорккун тавассул 
гьаби (гьари) хIарам гьабулеб, Авараг  
гIемер веццизе бегьуларилан гаргаду-
леб, Къуръаналъул аятал, Аварагасул  
дугIаби тIад хъварал сабабаздаги хъанча-
лилан абулеб, Аварагасул  агьлуялъул, 
асхIабзабазул, имамзабазул, вализабазул 
зияратал чIунтизарулеб, кире кканиги, 
бусурбабазда гьоркьоб дагIба гьабун, 
питна бекьун, бусурбабазул биял гIодоре 
тIолеб, бокьун тарал какал рецIизе кко-
ларилан абулеб, каказда хадуб дугIа гьа-
бизе кколарилан гаргадулеб, аварагзаба-
зул, асхIабзабазул, вализабазул зияратал 
чIунтизарулеб, Аллагь гIаршалда тIад ву-
гилан гарагадулеб, Аллагьасул берал, кве-
рал, хьибил, бох, хIетIе, килщал ругилан ва 
гь. ц. гаргадулеб. 

Агьлу суннаталъул валжамагIаталъул, 
салафу ссалихIиназул (цересел лъикIал 

чагIазул), гIалимзабазул, имамзабазул ну-
халдасаги жал рахъун ккарал, гьебго за-
маналда жал салафийюнал, агьлу суннат 
валжамагIаталъул гIадамал ругилан, жа-
гьилзабазул берал рухьизелъун гаргаду-
лел. 

Гьелдаса хадуб исламияб умматалъул 
киналго гIалимзабазги хIалтIизабуна гьеб 
рагIи, вагьабиязул питна, къосин халкъал-
да бичIчIизабулаго. 

Вагьабиязул гIадатал 

Аслияб куцалъ гьеб 
рикьи багъаризабу-
рав чи МухIаммад бину 
ГIабдулвагьгьаб вугелъул. 
МухIаммадиял абун цIар 
абуни, киналго бусурба-
базде гIаммлъизехъин 
букIиналъ, гьесул инсул 
цIар ГIабдулвагьгьабги 
букIиналъ, гьелдасан 
«вагьабиял» абун цIар 
тана МухIаммад бину 
ГIабдулвагьгьабица ургъа-
раб рикьиялде гъорлъе унел, 
гьесул нухккурал гIадамазда. 
Гьеб «вагьабиял» абураб 
цIарги спецслужбабаз яги 
Англиялъ лъураб цIарги 
гуро, живго МухIаммад 
бину ГIабдулвагьгьабил 
вацас – Сулайман бину 
ГIабдулвагьгьабица хъва-
на гьесда данде саламатаб 
тIехь. 
Гьелда цIар гьес 
«АссавагIикъул илагьияти 
фирради гIалаль вагьа-
бияти» абун тана, гьеб тIехь 
киса-кибго гIалимзабазухъги 
буго, Сулайманида цебе 
Ашайих ГIабдуллатIифицаги 
хIалтIизабуна гьеб цIар. 
Живго МухIаммад бину 
ГIабдулвагьгьабил 
мугIалимлъун вукIарав исла-
малъул машгьурав гIалим 
Сулейман аль-Курдияс гьес-
да абулеб букIана: мун муъ-
минзабазул, бусурбабазул 
нух тарав чи вугилан. 
Исламалъул машгьурав 
имам, кIудияв гIалимчи, 
Маккаялъул муфти АхIмад 
Зайни ад-ДахIланияс хъва-
на гьезда данде «Аддурару 
ссанният фи ррадди гIалал 
вагьабият» абураб тIехь. 
Къокъго абуни, МухIаммад 
бину ГIабдулвагьгьаб чIаго 
вугеб мехалъги «вагьабият» 
абураб рагIи хIалтIизабуна.
 Бал: «ДагIиятан ва лайса 
Набиййан», 144 – I46.

ЩИВ ЧИ ВУГОНИГИ ЖИНДИР ГIЕЛМУ ЦIИКIКIАРАВ, ГЬЕЛДАЛЪУН ЖИВ ТIОВИТIИГИ ЦIИКIКIИНЧIЕВ, 
ГЬЕВ АЛЛАГЬАСДАСА  РИКIКIАЛЪИЯЛДАЛЪУН ГУРОНИ ЦIИКIКIУНАРО

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ГIАЛИМАСУЛ КIАЛЪАЙ

Аварагзабазул дугIаби

Нилъеда лъазе ккола нилъго жанир ругеб 
заманалъул ахIвал-хIал, гьеб заманалда 

ругел гIадамазулги ахIвал-хIал. Нилъ жакъа 
руго божи гьечIеб, хIинкъараб, захIматаб, чи 
живго-жиндаго чIезе рес гьечIеб, къватIиве 
вахъинчIого гIолареб, шагьаралде инчIого, 
цIаличIого, хIалтIичIого, сапаралде вахъинчIого 
гIолареб заманаялъулъ. Нилъеда лъазе ккола 
гьелде тIадеги нилъго жанир ругеб жамгIият. 
Нилъеда сверухъ ругел киналго квешлъабаздаса 
цIодорлъи, цIуни гьабизе ккола.

Росулъ ругел цIикIкIарал чагIазги, шагьаралда гIемераб 
мех барал, ахIвал-хIал лъалел чагIазги, хIукуматалъул 
хъулухъ-ишалда ругел гIадамазги гIун бачIунеб гIелалъе 
нух бихьизабизе, гьезие малъа-хъваял гьаризе ккола. Цо-
цазда дандчIван, мажлисал гьарун жамагIатал цолъулел 
тадбирал гIуцIизе ккола. ТIаде бачIунеб гIумруялде нилъ 
цIодорлъунги рукIине, гьелде хIадурлъунги рукIине кко-
ла. Хирияв Аварагасул  гIемерал дугIабиги руго гьаб 
гIумруялда нилъеца хIалтIизаричIого рес гьечIел. 

Аварагас  дугIаби гьаруна нилъ жинда нахърилъ-
лъине рукIине, жив нилъеца мисалалъе восизе вукIине, 
жиндаса хIинкъарабщинаб жоялдаса цIуни гьабизе 
рукIине. Аварагзабазул дугIабаздасан ккола: 
«Я Аллагь , Дуца дие хIехьезе кIолареб, 
хIалтIизабизе бажарулареб, дун жинца 
гьалаглъизавулеб боцIи-мал кьоге». Гьеб 
дугIа нилъеца ракIалде щвезабизе ккола.  
Жакъа нилъ шагьаралде рахъарал руго дуня-
лалъул боцIиялъе гIоло. Дунялалъул боцIи му-
радлъун букIуна чиясул шагьаралде цIализе 
вачIаниги, хIалтIизе вачIаниги. Аварагас  
гьарулеб буго ТIадегIанав Аллагьасда Жинца 
жинда иман лъураблъун, жиндие бищун кIвар бугеблъун 
дунял гьабугеян абун. Жакъа къватIиреги рахъун нилъ-
ер аслияб мурадлъун дунял букIине бегьуларо. Дунял 
букIине ккола диналда цадахъ гьабулеб. Дин – батIа, ду-
нял – батIа букIине бегьуларо. Нилъее жужахIалде рачин 
гурого жиндилъ гьечIеб букIуна дин цадахъ гьечIого гьа-
бураб дунял. Гьеб буго нилъеца тIоцебе аварагзабазул 
дугIабаздасан кIвар кьезе кколеб жо. 

КIиабилебги, аварагзабазул дугIабаздасан ккола 
жинда тIад амирлъун вукIунев, жиндие квешлъи гьа-
булев, жиндаса бергьарав, жиндие эменлъи гьабун 

гурого чIоларев васги кьогейилан. Жакъа нилъеца 
хIисаб гьабе нилъерго васазулги ясазулги, эбел-инсуца 
малъухъейищ рукIунел ругел яги жидее бокьараб гьабун, 
бокьараб бакIалде ун гурони чIолареллъунищ ругелали. 

Лъималаз, цере ун, квешлъаби, такъсирал гьари, ха-
дур рачIун эбел-инсуца гьел рацIцIин – гьеб ккола эбел-
инсул малъи лъималаз босунгутIи. Нилъецаго гIезарулел 
руго лъимал нилъедаго тIад эменлъи, амирлъи гьабулел-
лъун, нилъерго гIадлу гьечIолъиялъ. Инсуца эменлъиги, 
эбелалъ эбеллъиги гьабичIони, ясазги васазги гьабула 
эбел-инсуда тIад кверщел. Гьеб киналъего нилъ рукIуна 
гIайибияллъунги. Эбел-инсухъ гIенеккулеб гIужалъго лъи-
малазе тарбияги кьечIого тани, как-кIалги малъичIони, 
гьел гIайибияллъун рукIуна дунялалъулги ахираталъулги 
рокъор. 

Лъабабилеб аварагзабазул дугIа ккола жив заман 
щвелелде, херлъилелде хъахIлъизавулей, херлъиза-
вулей, малъараб босуларей чIужу кьогейилан. Заман 

инелде бихьинал лъица херлъизарулел? Гьал руччабазул 
гIадатазги гьезул чIухIарал гIамалазги гуродай ругел? Васа-
се ригьин гьабизе кканиги, яс ригьнаде кьезе кканиги, гьа-
булеб чемоданалъги, мина-къаялъги, гьарулел гIадатазги 
гурищ чIвалел ругел бихьинал? Гьелъие гIоло гурищ ша-
гьаралдеги рахъунел ругел, мекъа-мекъал жал гьаризе 
кколелги ругел? Цоясухъ бугеб жо цогиясухъ гьечIого 
чIечIого, хIалалалде бегьараб квер гIечIого, хIарамалде 
квегIаб квер бегьизеги ккун, квегIаб хIетIеги тIамизе 
ккун, гьеле гьел лъудбузул гIадатазул бакIлъиялъги, гье-
зул гогьлъиялъул хIасилазги заман щвелелдего херлъун 
гIодор ккарал бихьиназул цIун буго дуниял. Руччабаз лъу-
рал гIадатал тIуралаго я херлъун, я гIузрулъун, я хун би-
хьиналги уна,  руччабиги жалго, гьабизе жоги лъаларого, 
лъималги кодор ккун хутIула. 

Жинца адаб гьабизе кколеб жоялъул адаб гьабичIони, 
нилъ гьеб нилъеца адаб гьабичIеб жоялде хIажалъизарула. 
«Заман щвелелде дун херлъизавулей чIужуялдаса 
цIунагиха, Аллагь», – илан  гьарараб гIоларо, чIужуялъ 
малъа-малъарабги гьабун чIечIого, гIадлу гьабизе кко-
ла бихьиназ руччабазе. ГIадлуйин абун чIужу юхи гуро, 
чIужуги рокъой тун, къватIиве вахъин буго, чIужуги 
къватIие йитIун рокъов чIечIого. Бихьинал къватIир 
рукIине ккола, руччаби рокъор рукIине ккола, гьеб 
мехалъ ретIине ретIелги букIуна, лъималазе тарбияги 
букIуна, рокъой йигей гIаданалда рекъараб гIадлу-низам 
рокъобги букIуна. Гьелда рихьуларо гьасулги-досулги ру-
гел гIадатал. Амма нилъер заманаялъ абуни, щибаб къо-

ялъ радалги, къадги, къасиги руччабиги къватIире рахъи-
не тун, чIухIарабщинаб бакIалдеги риччан, батIи-батIиял 
жалги рихьизе тун, рокъоре щвараб мехалъ, доз цере 
лъурал шартIал тIуразе, гьанже мунагьал гьаризе россал 
къватIире рахъуна.

Цогиги, аварагзабазул дугIабаздасан буго "Мадугьа-
лихъги вукIун, диналъул вацлъунги вукIун жидехъги 
балагьун, жидехъги гIенеккун, жидехъа ккарабщи-
наб квешабщинаб гIадамазда бицун, жал какулев ма-
дугьаласдасаги цIуне, Аллагь", - илан  гьари. Жакъа 
гьединал мадугьалзаби гIемерал руго, чиясул рокъоре-

ги рачIун гьесул ахIвал-хIалги 
цIехон, гьесул гIунгутIабиги 
цIехон, гьелдаса хадуб гьев чи-
дае какизе унел. Гьединал ма-
дугьалзабилъун нилъ рукIине 
бегьуларо. Додинал мадугьал-
забилъун нилъго ратизе гури-
лан цIодорлъи гьабизе ккола. 
Гьеб ункъабго дугIа буго ава-
рагзабазул дугIаби. Гьел нужер-
го дугIабилъун гьаре. Аварагас 

 дол дугIаби додинаб ишалде жив ккелилан хIинкъун 
гуро гьарулел рукIарал. Гьадинаб заман бачIунеблъиги 
лъан, эбел-инсуда тIад лъималаз, росасда тIад чIужуялъ 
кIодолъи гьабулеб, мадугьаллъиги квешлъулеб, боцIи-
малалъ гIадамалги гуккулеб заман бачIине букIин лъан, 
гьелда жив дандчIвазавугейилан гьарун гьарулел рукIана 
гьел дугIаби. Нилъеца гьел дугIаби гьариги – гьединал 
чагIазда гьоркьоре нилъ ккезе тогейилан гьарулеб гьари 
ккола. 

Жакъа бугеб замана буго щивав чияс жиндирго чорхолъ 
гьунарги букIинабулеб, жаваб кьезейилан, гIадамал чIвазе, 
хъвезе яги хIинкъизаризеян, ялъуни живго хIинкъичIого 
вукIине жиндирго рокъоб ярагъги букIинабулеб. Гьеди-
наб чорхол къуваталдалъунги гьунаралдалъунги нилъ 
цIунуларо, нилъ цIунизе ккола Аллагьас кьураблъун бугеб 
диналъ, нилъеца диналъ цIунизейилан тIалабги гьабизе 
ккола. Кинха нилъ диналъ цIунулел? Диналъ нилъеда абу-
ларо: «Чияде вагъизе мун хIадурун вукIа, рокьукъаб гьа-

буни, чиясдасан рецIелги босе, довги чIвай», – абун. Гьелъ 
абула: «Дуего бокьулареб жо чияеги гьабуге, дуца чияе 
захIмалъи гьабуге, чиядаса дуда бихьараб захIмалъиги 
бачче», – ян. Мадугьаласулги, гьудул-гьалмагъасулги, ди-
налъул вацасулги захIмалъиги заралги бачче, дуего бач-
чизе захIмалъулеб гIадаб жо дол цоязеги гьабуге. Нилъ 

цIакъал абун цогиял рикIкIинчIого, хIачIого 
рукIине бегьуларо. Диналъул аслияб мурад 
буго гIадан жаниве вачин, чиясда релълъун 
лъугьунгутIи, тIаса лъугьин, гIафву гьаби, 
квер босун тей, сабру гьаби, чияр захIмат 
баччи, гIадамазда кIал гьикъунгутIи, чияда-
са къисас босунгутIи. Гьеб буго диналъул 
къагIида. Нилъеца чияе захIмалъулеб жо 
гьабичIого тей буго диналъул аслияб мурад. 

Нилъеца гьединал хIалал цIунизе ккола. 
Аварагас  10 соналъ Маккаялдаги вукIун жиндирго 

гIагарлъи, къурайшиял, цересел чагIи, росуцоял диналде 
ахIана. Жив аварагги вугин, жинца малъарабги гьабей-
ин, Аллагьги  цо гьавейин, жинца малъаралда рекъон 
гIамалги гьабейин гьарана. Гьез Аварагасда  росу тезе 
гьабуна. Гьесда нахърилълъарал чагIиги гьижра гьабун го-
чинаруна. Гьедин жив къватIиве къотIараб гIагарлъиялда, 
росуцоязда, Мадинаялдеги ун, бусурбабиги гIемерлъун, 
нахъвуссун Макка бахъидал Аварагас  щибха гьабу-
раб? ХIарамалде жанире дандеги ракIарун эхетизарураб 
мехалъ, къурайшиязда ккун букIана: «10 соналъ нижеца 
гьав къваридги гьавуна, гьасие зулму-хIалги гьабуна, Ма-
динаялде къватIиве ун хадуб хIалхьиги течIо, гьанже гьас 
щибдай нижее гьабила», – абун. Аварагас , дандеги гьа-
рун, тушбабазда ракIалде щвезабуна 10–15 соналъул та-
рих, гьеб мехалъ къурайшиязда ракIалде ккана: «Гьанже 
гьас гьаб ХIарам бидул цIезабила, къисасги босила, ниж 
хIободаги рала, нижеда зулмуги гьабила», – ян абун. 

Аварагас  гьезда абуна: «Жакъа нужеда бадибчIвай 
гьечIо, нужеда щибниги гIайибги гьечIо, жакъа рачIаниги 
гIела исламалдеги диналдеги, дица гьанжелъизегIан 
букIараб жо жанибеги бачина, сабруги гьабила, нужеда 
релълъун къисасги босиларо ва нужеда тIаса лъугьа-
равги вуго. Нуж гьанже а нуже-нужерго рокъоре нужер-
го ишазде, нуж тIубан эркенал руго, нужее нух рагьараб 
буго, дун нужеда тIаса лъугьарав вуго», – ян. 

Аварагас  гьездаса къисас, рецIел босичIо. Гьес са-
бруги гьабуна, яхIги гьабуна, риччанги тана, гьелдалъун 
диналде гьел ахIизе гурого, тIокIаб мурадги букIинчIо. 

Нилъедаги тIадаб буго цоги чагIи исламалде ахIизеги, 
лъикIлъиялде рачинеги, Аллагьасе  тасбихI гьабизе-
ги, нилъго нилъедаго кIудияллъунги, тIадегIаналлъунги, 
тIокIаллъунги рихьичIого, нилъедаго аскIор ругел 
тIадегIанлъунги рихьун, нилъго загIипаллъунги, дагьал-
лъунги, хIалихьаталлъунги рихьун, нилъеда тIад гьабу-
леб зулмуги баччун, яхI-сабруги гьабун, тIасаги лъугьун, 
бусурбабазулгун рекъелалда гIумру гьабизе. Аллагьас  
тавфикъ кьеги. 

Амин.

Аварагас  дугIаби гьаруна нилъ жинда нахърилълъине 
рукIине, жив нилъеца мисалалъе восизе вукIине, жиндаса 
хIинкъарабщинаб жоялдаса цIуни гьабизе букIине. 
Аварагзабазул дугIабаздасан ккола: «Я Аллагь , Дуца дие 
хIехьезе кIолареб, хIалтIизабизе бажарулареб, дун жинца 
гьалаглъизавулеб боцIи-мал кьоге». 

КIиабилебги, аварагзабазул дугIабаздасан ккола жинда тIад 
амирлъун вукIунев, жиндие квешлъи гьабулев, жиндаса 
бергьарав, жиндие эменлъи гьабун гурого чIоларев васги 
кьогейилан.

ДУГIА ГЬАБИ ГIИБАДАТ ККОЛА

ГIАБДУЛГЪАФУРИЛ МухIаммад-хIажи

ИМАМАТАЛЪУЛ ДАРСАЛ

Имам Шамил вукIана цевесев 
кIиявго имамас кьучI лъураб, 

гьез гIуцIараб иш цебе бачунев 
чилъун. Цересел имамзабазулги 
гьесулги мурад цогояб букIана, 
гьабулеб къагIидаги аслуялда 
цогояб букIана фаргIазулъ цо-цо 
жидерго батIа бахъи бугониги. 

ФаргIазулъ цо-цо хиса-басиял рукIинал-
далъун имам Шамил цевесев кIиявго има-
масдаса батIиявлъун вихьизави кьучI-
дасанго битIун букIунаро. ТIоцебе сахIихIал 
(кьучIал) хIадисал данде гьарурав чи ккола 
Имам Бухари (МухIаммад бину ИсмагIил). 
Гьесда хадуб кьучIал хIадисал данде гьару-
на Имам Муслимица (Муслим бину ХIажаж). 
Гьес сахIихIал хIадисазул тIехь данде гьа-
буна, Бухариявгун дандги чIван гьесухъа 
гIелмуги босун, Бухарияс данде гьабураб 
хIадисазул тIехьги бихьун. Гьединлъидал 
абула, имам Бухари вукIинчIевани, имам 
Муслимги вукIинароан абун.

Гьелдаго рекъон абизе бегьула, Гъази-
мухIаммад вукIинчIевани, Шамилги вукIи-
нароан абун. ГъазимухIаммадица цодагьав 
гьесдаса гIумруялъ кIудияв вукIиналъ Ша-
мил, щив гIалимасухъе унев вугониги ца-
дахъ вачун, жинцаго гьесие дарсал цIалун, 
лъаялъул рахъалъ цеве тIезавуна. 

Нилъ гьел чIахIиял чагIазул даража-
макъам борцине лъай бугел чагIи кко-
ларо ва гьелде хIажатги гьечIо. Тарих-
чиясда тIадаб буго хIакъикъат баян 
гьабизе, жив-живасе хисизабичIого рекъ-
араб хIакъикъияб къимат кьезе. Тарих 
хисизабурал Аллагьасул  ва гIадамазул 
нагIанаялъе мустахIикъаллъун лъугьуна. 
Лъаларезе лъазелъун букIине къокъ гьа-
бун лъабавго имамасул дагьабго бицинин.

Щив чи вукIарав 
ГъазимухIаммад (къ.с.)

Имам ГъазимухIаммад

Лъабго имам вахъун, 
  хъублъи бацIцIана,
БидгIа-гIадаталда гIадалъ жо бана.
ТIоцевесев имам ГъазимухIаммад
Чол кьолода ункъо соналъ вагъана.

Хинаб квен кваначIо, лъуна шаригIат,
Бусада вегичIо, гьукъана гIадат,
Капурал ханзаби росана кверде,
Динул исламалъул гIуцIана аслу.

Игьалиса Чупалав

ГъазимухIаммадил умумул ГIурадаса ру-
кIана. Машгьурав гIалим, хасго фикъ гьи жин-
да цIакъго лъикI лъалев вукIарав Ибрагьим-
хIажи ал-ГIуради ГъазимухIаммадил 
ункъа  билев кIудияв эмен кколев вуго. Мак-
каялда гIалимзабазул мажлисалда бахIс кка-
раб бакIалда Ибрагьим-хIажи бергьун вуго 
ва гьелъие гIоло Макка шагьаралъул шариф-
лъун тун вуго. Гьениса Дагъистаналде нахъ-
вуссунеб мехалъ, цадахъ цо гIарабиявги ва-
чун, гьевгун цадахъ вачIун вуго гьев ГIураде. 
Ибрагьим-хIажи къавуда унтиялъ хун вуго 
1176 гьижрияб соналъ (1760 с.) Вукъун вуго 
ГIурада. Гьесул васазул цояв кколев вуго 

ХIажи ал-ГIуради абулев гIалимчи. Гьесул-
ги вукIана ИсмагIил абун цIар бугев вас. 
ИсмагIил гьитIинго мутагIиллъун цIализе ун 
вуго. Тира-сверулаго гьев ккун вуго Унсоко-
ло росулъе (цебе заманаялъ мутагIилзаби 
цо росулъа цоги росулъе, кив лъикIав 
гIалимчи вугин рагIаниги яги киб гьезие 
напакъаялъул рахъалъ санагIалъи бугин 
рагIаниги, гьенире унаан). Вижараб росу-
ги рикIкIад букIун, Унсоколо гьасда лъалев 
гьоболги вукIинчIого, живго хъизан гьабизе 
гIурав гIолохъанчи вугониги, гьоболлъухъ 
вугеб бакIалда нечон, нахъе къан, язихъаб 
хIалалда вукIуна гьев. Гьедин вукIаго Ун-
соколоса ЯгIкъубилан абулев цо лъикIав 
жамагIатчияс ИсмагIил жиндихъего вачун 
вуго. КъваригIараб-тараб ишалъе жиндихъе 
вачIаянги лъазабун буго. 

Цо заманалдасан ансадерил мажгиталъ-
ур рукIарал мутагIилзабазулгун ИсмагIилил 
дагIба-кIалъай ккун буго. Гьеб захIмалъун 
Якъубида бициндал гьес ИсмагIилида абун 
буго: «Мун, дир вас, нахъвуссун рокъове 
инчIого лъикI, гIалимзабиги жанир ругеб, 
баракат бугеб ракьги жаниб бугеб, хаса-
ло гIужалъги хинаб Генуве ун лъикI», – ан. 
Гьес малъараб гьабун ИсмагIил Генуве 
уна. Гьенив мутагIиллъун вукIаго, Ханика 
абулей гIаданалъе вокьун, гьес гьей ячун 
йиго. Гьелдаса хадуб ИсмагIил Ханикагун 
цадахъ ГIураде ун вуго, дагьаб мехалъ гье-
нирги чIун, Генуре тIадруссун руго ва гье-
сул лъикIав гIалимчи вахъун вуго. КигIан 
жинда гьараниги, дибирлъи гьабун гьечIо 
ИсмагIилица, цощинаб я ришват босиял-
де ругьунлъун, я цогиясдехун цIан хIукму 
гьабун шаргIалдаса вуссараб жо жиндасан 
лъугьине гурилан Аллагьасдаса хIинкъун. 
Будунлъи кири бугеб жо бугелъул, гIемераб 
заманаялъ Хъаранив будунлъи гьабун чIун 
вуго. Гьенив хунги вуго, гьенивго вукъун-
ги вуго. Амма будунлъун вукIаниги, тIолго 
мутагIилзаби гьасда аскIор рукIунаанила. 
Шамилги ГъазимухIаммадги лъикI жо 
лъалел чагIи лъугьинегIан ИсмагIилида 
цере цIалун руго (ГIелмуялъул авалал-
да мугIалим ихлас-варагI бугев щвейги 
мутагIиласе кIудияб талихI ва икъбал 
ккола. Щай гурелъул мутагIилас жинда 
цеве вугев мугIалимасул тIабигIат-гIамал 
босулелъул. ЛъикIав, Аллагьасукьа 
хIинкъарав мугIалим вугони, цIикIкIарасел 
мутагIилзабиги гьединал лъугьуна. Гьелъ-
ул гIаксалда, гIелмуялда рекъараб гIамал 
гIалимасул гьечIони, мутагIилги гьеди-
нав лъугьуна, шаргI-тIарикъаталде рокьи 
гьечIони, гьединавго лъугьуна). 

Цинги ИсмагIилица жиндир вас 
МухIаммадие ячун йиго Гендерил росулъ 
къадруяб тухумалъул МухIаммадсултIанил 
Багистан абурай яс. Гьелъ гьабун буго 
лъабго лъимер: ГъазимухIаммад, Аминат 
ва ПатIимат. ХIасил, ГъазимухIаммадил 
умумузул рахас бачIунеб буго гьадин: 
ГъазимухIаммад, гьесул эмен МухIаммад, 
гьесулги эмен ИсмагIил, гьесулги эмен 
ХIажи, гьесулги эмен Ибрагьим-хIажи ал-
ГIуради. 

ГъазимухIаммадил кIияйго яц кьун йиго 
ХIажилал абулеб тухумалъул кIиго вацасе: 
Гъарабулатие – ПатIимат, ГIалибулатие 
– Аминат. ПатIиматие гьавун вуго кIиго 
вас: ИсмагIил ва ГъазимухIаммад. КIиявго 
цIаларал гIалимзабиги рукIун руго. Ами-

натие гьарун руго кIиго васги цо ясги. 
МухIаммадин абурав вас вукIун вуго цIакъ 
берцинаб хатIги бугев, хIисаб тун берци-
наб гьаракьги бугев, вагIза-насихIаталъе 
махщелги бугев, бахIарчияв, гьайбатав 
гIалимчи. Гьев чIужу ячинегIанго ша-
гьидлъун вуго Щулалъул гохI бахъу-
леб къоялъ гIарадаялъул гуллаги щун. 
ГIабдуллагьан цIар бугев гьесул вац, ки-
даго гIадамасда квешаб рагIи абичIев, 
жиндирго хIалалаб хIалтIиги гьабун, щи-
баб как базе мажгиталдеги ун, годекIанив 
гIадамазулъ гIодов чIоларев чи вукIун 
вуго. ГIолохъанчи вугеб мехалъ гьесухъа 
жакъа-метерилан гIибадаталъе дагьаб 
кIарчанлъи кколеб букIун буго. Цо къоялъ 
ГъазимухIаммадица, хабалазул рагIалдеги 
вачун, гьесда абун буго: «Гьадаб хабал агь-
лу бихьулищ дуда?» – ян. Бихьулин гьес 
абидал, ГъазимухIаммадица абуна: «Дора 
жанир ругел чагIазул цониги чи гьечIо да-
гьав нахъа лъикI хьвадилин хиял букIарав 
гурони. Малакулмавтас цонигияв течIо 
жинде тIаде болжал щваралдаса. Гьабизе 
тараб гIемералдаса гьанжего гьабураб да-
гьаб лъикIабин, мунго нахъа пашманлъула, 
лъикIлъиялъе нахъ бахъи гьабуге», – ян.

ГъазимухIаммадил эмен МухIаммад 
цIар арав устар вукIун вуго. ГIарцул къе-
белъи, маххул къебелъи гьабулеб букIун 
буго гьес. Хасго цIикIкIараб махщел букIун 
буго туманкIул хъундагъал лъезе. Амма, 
цIаларав чи вукIаниги, цIакъ гьекъезе бо-
кьулев чи вукIун вуго. ГъазимухIаммад, гьеб 
цIакъ захIмалъун щиб гьесда гьабилебали 
лъаларого, цIакъ тату хун вукIунаанила. Цо 
нухалъ яхI гьабизе кIвечIого, ццим бахъун 
ГъазимухIаммадица инсуда абуна: «Я дир 
эмен, кантIизего кантIуларевищ мун, гIайиб 
гьечIищ дуда цIаларав гIалимчиги вукIаго 
кидаго гьадинан квешаб хIалалда хьвади-
зе. Дурго эменги хвезе гьавуна дуца, дур 
гьаб пишаялда ракI бихъун, гьанже дунги 
хвезе гьавизехъин вуго», – ян. Кинго эмен 
гIенеккичIеб мехалъ, гьесдаса ракIги хун, 
валлагь, дун тIокIав дуда аскIове, мун ви-
хьулеб бакIалдецин вачIинарилан, нахъе-
ги гIелму цIализе мутагIиллъун ун вуго. 
ГIемер заман инелде эмен хун вугилан 
хабар бачIун ГъазимухIаммад тIадвуссине 
ккана. Гьевги вукъун, анкьалъ хабадаги 
чIун, нахъеги гIелму цIализе уна гьев.

Бицен буго ГъазимухIаммадил инсуца, 
цо сордоялъ жиндирго рокъоре дурцал-
ги цересел гIагарал чагIиги ахIун, абун 
буго: «Валлагь, дихъан гIезегIан квешлъи-
заралги ккана, дун гьелдаса пашманлъа-
на, метер рузман къоялъ рузманалда 
гIадамазда тIаса лъугьайиланги гьарила, 
лъугьинчIесул хIакъги бецIила. Къасиял-
даса нахъе киданиги гьекъезеги гьечIо, 
цогидаб квешабщинаб жоялдаса тавбуги 
гьабуна», – ян. Гьеб сордоялъ радалалде 
гьев хун ватун вуго. 

Гьедин рахъ-рахъалъе хьвадун 
Гъази  мухIаммадица жиндирго гIелму 
цIикIкIинабуна ва бергьарав гIалимчи 
лъугьана. Амма бахчулеб букIун буго 
жиндирго лъай, гьикъараздаги "Жами" 
абулеб грамматикаялъул тIехь цIалулеб 
бугин абун толеб букIун буго. Цо нухалъ 
ГьаракIуниса СагIид абулев доб заманаялъ-
ул бергьарав гIалим вачIуна Генуве жин-
дирго къваригIелалъ. СагIидица гьикъун 

буго росдал гIадамазда: «ГъазимухIаммад 
абурав вас лъалищ нужеда, гIелмуялъе 
бугеб гьесул гьунар лъалищ нужеда», – ян. 
Гьез абун буго цIехараб мехалъ «Жами» 
цIалулеб бугин вукIунинха гьеван. Цинги 
СагIидица абула лъалев вукIун гьечIинха 
гьев нужеда, нилъер хьиндал боялда 
цохIоцин ватиларев гIадав гIалимчи вуго 
гьевилан. Жинда аскIове вачIун вукIанин 
гьев дарс босизе, жиндие дарсги цIалун 
анин. БатIияб къагIидаялъул чи вугин гьев, 
нужеда нахъа лъалин гьесул хIалилан 
тIадеги жубан буго.

ХIакъикъаталдаги ГъазимухIаммад 
бер     гьун гIелмуялде рокьи бугев чи 
вукIана. Гьелъие мисаллъун рехсезе бе-
гьула гьадинаб лъугьа-бахъин. Цо нухалъ 
ГьаракIунире уна Хъараниса Шабанги, Ша-
милги, ГъазимухIаммадги. (Гьеб кIиабилеб 
нух букIуна СагIидихъе гIелму цIализе араб 
ГъазимухIаммадил). "ЖавамигI" абулеб тIехь 
цIалулев лъебергогIан мутагIил вукIуна 
гьенив. Доб гIужалъ СагIидида аскIор 
рукIун руго лъикIа-лъикIал гIелму цIали 
лъугIулел, чIахIи-чIахIиял тIахьал цIалулел 
мутагIилзабиги. ГъазимухIаммадица абун 
буго гьел мутагIилзабазда рачIайин нилъе-
ца можоро рехизин, бергьарасе мугIалимас 
дарс цебе цIализеян. Можоро рехун бер-
гьун вуго ГъазимухIаммад. Щибаб къоялъ 
ГъазимухIаммадие цIалулеб букIун буго 
бищун цебе дарс. Гьесие дарс цIалулев 
къасилъизегIан хутIулаанила СагIид. Щай 
абуни, жиндие дарс цIалулаго гьикъарун, 
бахIс гьабун, доб тIехьалде балагьун, цоги 
тIехьалде балагьун, гIемерал тIахьал цере 
росизарун, гьалъ гьадин щай абулеб, доб 
цояб тIехьалда гьадин буго гуриян, живго 
СагIидил ишкалал ккезарун, цевехун вилъ-
лъунарого хутIулаанила къасилъизегIан. 

Цинги мутагIилзабазул гIарз бахъ-
ун буго Аллагьас  бижанщинаб къо-
ялъ ГъазимухIаммадиде вуссун мунги, 
нужехъ балагьун нижги кидалъизегIан 
рукIинелилан, ниж гьесие дарс 
цIалиялъухъ балагьизе гурин рачIун ругел, 
нижгоги цIализе рачIун ругилан. СагIидица 
абунила дозда: "Щибха гьабилеб, гьудул-
заби, кидаго дица дарс цIалулел гурин нуж 
рукIунел, цо-цо дие цIалулелги рукIуна", 
- ян. Гьеб мехалъ жидее пайда гьечIолъи 
лъан, балъго нахъасан жалго ун, тIагIун ра-
танила мутагIилзаби.

Кавказалъул рагъ. ГIиллаби ва хIасил

РУБРИКА БАЧУНЕБ БУГО

Мурадуллагь ДАДАЕВАС

ЩИВ ЧИ ВУГОНИГИ ЖИНЦА НИКАХI ГЬАБИ ТУН, ХЪИЗАН ХЬИХЬИЯЛДАСА ВА 
МИСКИНЛЪИЯЛДАСА ХIИНКЪУН, ГЬЕВ ЧИ ДИДАСА ГУРО

(Байбихьи цересел номеразда)

Дин ва халкъ цIунун гьабураб къеркьей 

ГАЗЕТАЛЪУЛ АДАБ ТЕЗЕ ХIАРАМАБ БУГО, ГЬЕЛДА АЯТАЛГИ ХIАДИСАЛГИ РУГО

ХАЗИНА

АХИР ЗАМАНАЯЛДА РУКIИНЕ РУГО ЖАГЬИЛАЛ ГIУББАДАЛГИ (ГIИБАДАТ ГЬАБУЛЕЛ ЧАГIИ) 
ФАСИКЪАЛ (АЙ ГIЕЛМУЯЛДА ГIАМАЛ ГЬАБУЛАРЕЛ) ГIАЛИМЗАБИГИ

Хириял диналъул вацал! 
Жинда ссалат-салам 

лъеяв Аварагас абун буго: 
«ГIелму тIалаб гьаби тIадаб 
буго щивав бусурманчиясдаги 
бусурманчIужуялдаги», – ян. 
ГIелмуялъул хиралъиялъул 
хIакъалъулъ рачIун руго гIемерал 
Къуръаналъул аятал ва рикIкIен 
гьечIелгIан гIемер жинда ссалат-
салам лъеяв Аварагасул  
хIадисалги. 

Кинниги, гьел аятаз ва хIадисаз би-
цунеб хиралъи нилъее щвезе ккани, 
чара гьечIого гьелда цадахъ гIамалги 
букIине ккола. Щайгурелъул, гIицIго 
лъаялъ нилъее хIакъикъияб пайда кьо-
ларо, унтун вугев чиясе гIицIго дару 
лъаялъ, гьеб хIалтIизабичIого, пайда гьа-
булареб гIадин. ГIелмуялда гIамал гьаби 
танани, нилъее гьабизе бугеб гIакъуба-
гIазабалъул хIакъалъулъ Къуръаналда 
Аллагьас  абулеб буго (магIна): «Му-
нафикъзаби жужахIалъул бищун 
гъоркьияб тIалаялда рукIине руго», 
– ян (4:145). Щайгурелъул, гьел муна-
фикъзаби руго жидеда лъалебги букIаго 
шаргIалда нахърилълъинчIел гIадамал. 
ХIакъикъаталдаги, гьеб ккола гIелмуялда 
гIамал гьабунгутIи. Имам Гъазалияс абулеб 
буго: «ТIадегIанав Аллагьас насраниязда-
саги ягьудиял квешаллъун гьаруна, гьез 
Аллагьасул  вас вукIин чIезабичIониги, 
Гьев Аллагь лъабгоязул цояв вукIанин 
абичIониги. Щайгурелъул, гьезда Аллагь 
 вукIин мухIканго лъалебги букIаго, гьез 
иман лъечIолъиялъе гIоло», – ян. Ягьуди-
язда Авараг  хIакъикъияв вукIин лъалеб 
букIиналде тIоритIел гьабула гьаб аяталъ-
ги (магIна): «Гьел ягьудиязда гьев Ава-
раг вукIин лъалаан жидерго лъимал 
лъалелгIанги (гьедигIанги мухIканго)», 
– ян (2:146). ТIадегIанав Аллагьас цойги 
аяталда абулеб буго (магIна): «Аллагьас-
да аскIоб ццим бахъин кIодолъула ну-
жецаго гьабулареб жоялдалъун амру 
гьабуни», –ян  (61:3). Жинда ссалат-салам 
лъеяв Аварагас  абуна: « Къиямасеб къо-
ялъ бищун гIазаб гучав чи вуго жиндие 
гIелмуялъул пайда щвечIев гIалимчи 
(ай гIелмуялда гIамал гьабичIев 
гIалимчи)» – ян. Цойги хIадисалда жинда 
ссалат-салам лъеяв Аварагас абуна: «Ин-
сан гIалимчилъун вукIунаро гIелмуялда 
рекъон гIамал гьабулевлъун ватани 
гурого», – ян. Цойги хIадисалда жин-
да ссалат-салам лъеяв Аварагас абуна: 
«Ахир заманаялда рукIине руго жа-
гьилал гIуббадалги (гIибадат гьабулел 
чагIи) фасикъал (ай гIелмуялда гIамал 
гьабуларел) гIалимзабиги», – ян. Цой-
ги хIадисалда жинда ссалат-салам лъеяв 
Аварагас абуна: «Дун нужеда Дажалил 
питнаялдасаги цойгиясул питнаял-
да цIикIкIун хIинкъун вуго». Гьесда 
цIеханила: «Щив гьев?» – абун. «Жал къо-
сарал имамзаби (ай гIелмуялда гIамал 
гьабуларел гIалимзаби) руго», – ян жа-
ваб кьуна жинда ссалат-салам лъеяв Авара-
гас. Цойги хIадисалда жинда ссалат-салам 
лъеяв Аварагас абуна: «Щив чи вугониги 
жиндир гIелму цIикIкIарав, гьелдалъун 
жив тIовитIиги цIикIкIинчIев, гьев Ал-

лагьасдаса  рикIкIалъиялдалъун гу-
рони цIикIкIунаро», – ян. Жиндаса Аллагь 
разилъаяв ГIумар-асхIабас абулеб буго: 
«Гьаб умматалда бищун дун хIинкъулеб жо 
буго гIалимав мунафикъ», – ан. Цинги гьес-
да цIехана гIалимав мунафикъ щив кко-

левилан. «МацI гIалимав, ракIги гIамалги 
жагьилав чи», – ян жаваб кьуна жинда Ал-
лагь разилъаяв ГIумар-асхIабас. Жиндаса 
Аллагь разилъаяв Жабиридасан бицараб 
хIадисалда жинда ссалат-салам лъеяв 
Аварагас абулеб буго: «Нуж бокьарав, 
цевеккарав гIалимчигун гIодор чIоге, 
жинца щуго жоялдаса щуго жоялде 
ахIулев гIалимчигун гурони: щаклъиял-
даса якъиналде, рияалдаса ихласалде, 
дунялалде хьул лъеялдаса дунял ре-
хун теялде, чIухIиялдаса чIухIи теялде, 

тушманлъи кквеялдаса гIодоре рич-
чан маслихIаталда рукIиналде», – ян. 
Жиндаса Аллагь разилъаяв Фузайл бину 
ГIиязица абуна: «Дида рагIана фасикъ-
ал гIалимзаби жужахIалъуре цере унин 
хъанчие лагълъи гьабулеб агьлуялдаса-
гицин», – илан. Халгьабеха, диналъул ва-
цал, кинаб гIодобегIанлъи щолеб бугебали 
гIелмуялда гIамал гьабуларел гIалимзабазе 
ва бусурбабазе. Хъанчил агьлуялдаса-
ги цере жужахIалъуре ритIиялдасаги 
кIудияб гIодобегIанлъи тIокIабги ки-
набха букIинеб? Жинда Аллагь гурхIаяв 
ШагIабияс абулеб буго: «Къиямасеб къо-
ялъ алжаналъул агьлу жужахIалъул агьлу-
ялде тIаде раккула ва гьезда цIехола: «Нуж 
кин ккарал жужахIалъуре, нижгицин Алла-
гьас  алжаналде нужер тарбия, нужеца 
гIелму малъи сабаблъун рачанагури?» – 

ян. ЖужахIалъул агьлуялъ жаваб гьабула: 
«Ниж рукIана лъикIалдалъун амру гьабу-
лел, амма нижецаго гьабулеб букIинчIо 
ва квешалдаса гIадамалги нахъе чIвалел 
рукIана, амма гьеб нижецаго гьабулеб 
букIана», – ян. Жинда ссалат-салам лъеяв 

Бичасул Аварагас абуна: «МигIражалде 
дун вачараб сордоялъ ниж цо къавмал-
да аскIосан ана, гьез жидерго кIутIби 
цIадул кIвекьмаххаз къотIулел рукIана. 
Цинги дица гьезда цIехана щал нужи-
лан». «ЛъикIалдалъун амру гьабулел 
ва гьеб нижецаго гьабуларел, квешал-
даса нахъеги чIвалел ва гьеб квешлъи 
нижецаго гьабулел рукIарал чагIи», 
– ян жаваб кьуна гьез», – ан. Жиндаса 
Аллагь разилъаяв ГIумар-асхIабас абуна: 
«ГIалимчи мекъи ккараб мехалъ гIаламги 

мекъи ккола», – ян. Щайгурелъул, гIалам 
гIалимзабахъ балагьун букIунелъул. Жин-
да ссалат-салам лъеяв Бичасул Авара-
гас абуна: «ГIелму буго кIиго батIияб: 
мацIалда бугеб гIелму – цо (кIалалъ 
бицунеб, амма гIамал гьабулареб). 
Гьеб гIелму Аллагьас  халкъалъе за-
ралалъе Къиямасеб къоялъ хIужалъун 
бачине буго. КIиабилеб – ракIалда бу-
геб гIелму буго. Гьеб гIелмуги ккола 
мунпагIат бугеб гIелму», – ян. Жинда 
Аллагьасул  салам лъеяв ГIиса авара-
гас абуна: «ГIелмуги тIалаб гьабун гьел-
да гIамал гьабуларев чиясул мисал буго 
балъго зина гьабурай гIаданалъул, жийги 
къинай лъугьарай ва, гьебги къватIибе 
загьирлъун, жий къватIий чIварай ва су-
рарай. Гьединго Аллагьас  гIелмуялда 
гIамал гьабуларев чиги къватIив чIвазавула 

Къиямасеб къоялъ кинабго халкъалда 
цеве», – ян. Жинда ссалат-салам лъеяв 
Бичасул Аварагас абуна: «ЖужахIалъуб 
гIалимчиясе гIазаб гьабулелъул гьесда 
сверун билълъуна жужахIалъул агьлу, 
гьесие гьабулеб цIакъго гучаб гIазаб 
бихьун», – илан. Гьаб хIадисалда мурад-
лъун вугев чи ккола жиндир гIелмуялда 
гIамал гьабуларев гIалимчи. Къуръанал-
да Аллагьас  абулеб буго (магIна): «Нуж 
Аллагьасукьа  хIинкъа ва нужедаги 
лъай Аллагь  Жинкьа хIинкъаралгун 
вукIин», – ан (2:194).     ХIакъикъаталдаги, 
Аллагьасукьа  хIинкъи ккола гIелмуялда 
гIамал гьабун хьвади. Жинда ссалат-салам 
лъеяв Аварагас абуна: « Дир умматалъул 
гьалаглъи буго – къосарав гIалимчи (ай 
гIамал гьечIев) ва жагьилав гIабидги. 
Квешазулги бищун квешал – квешал 
(ай гIамал гьечIел) гIалимзаби руго. 
ЛъикIазулги бищун лъикIал – лъикIал 
(гIелмуялда гIамал гьабун хьвадулел) 
гIалимзаби руго», – ян. МакхIул аш-
Шамияс ГIабдурахIман бину Гъанмида-
са бицунеб буго гьес абунилан: «Жинда 
ссалат-салам лъеяв Аварагасул анцIго 
асхIабас бицанила: «Ниж рукIана Масжи-
дул Къубаялда гIелму лъазабулел, ни-
жеде тIаде ваккана жинда ссалат-салам 
лъеяв Авараг ва абуна: «Нужеца нужее-
го бокьараб жо лъазабе, кинниги Алла-
гьас  нужее кири кьоларо лъаралда 
гIамал гьабуни гурони», – ян.

Хириял диналъул вацал! ГIелмуялда 
гIамал гьабичIони букIунеб гIазаб-гIакъуба 
бицунеб рагIидал, нилъеда ккола цохIо 
гIалимзабазда хурхараб суал бугин гьеб 
ва гьеб нилъее кколарин. Гьединаб пикру 
– мекъаб пикру ккола. Кинаб масъала гьев 
чиясда лъалеб батаниги, гьеб масъала-
ялъулъ гьев гIалимчи ккола. Масала: как, 
кIал, закат, хIалал, хIарам ва гь.ц. Жинда 
мухIканго гьабизе кколеб букIин лъалеб 
жо гьабичIого тани яги мухIканго гьаби-
зе бегьулареб букIинги лъан гьабунани, 
гьев чи ккола гIелмуялда гIамал гьабу-
ларевлъун. Гьединго гIелмуялда гIамал 
гьабичIони букIунеб гIакъуба-гIазабалъул 
бицунеб рагIидал, цо-цояз абула лъачIого 
рукIин лъикI бугин гьеб гIазаб щвечIого 
рукIинеян. 

Гьелъие жавабалъе бачине бегьула жин-
да Аллагь разилъаяв Абу-Гьурайратица 
цо чиясул гьединабго суалалъе кьураб 
жаваб. Жинда Аллагь разилъаяв Абу-
Гьурайратида цояс цIехолеб буго: «Дие 
бокьун буго гIелму тIалаб гьабизе, кин-
ниги, гьеб гIадада хвезабилин (ай гьел-
да гIамал гьабун бажариларин) хIинкъун 
вуго», – ян. Жинда Аллагь разилъаяв Абу-
Гьурайратица жаваб гьабулеб буго: «ГIелму 
тIалаб гьаби тейго ккола гьеб гIадада хве-
забилъун», – ан. Нилъедаса «лъаларин» 
абураб жоялъ мунагь-хатIаялъул жаваб-
чилъи тIаса кколаро. 

Нилъеца авалалда бицараб хIадисалъ 
баян гьабухъе, гIелму тIалаб гьаби тIадаб 
бугелъул кинавниги бусурманчиясдаги 
бусурманчIужуялдаги. Гьай-гьай, мухIканго 
лъалебги букIаго гIамал гьабичIелъухъ му-
нагь цIакъго кутакаб букIинарищха, жинда 
Аллагь разилъаяв Абу-Дардаица абураб 
гIадин: «Жинда лъаларесе цо нухалъ ба-
лагь буго, жинда лъалеб букIарасе анкьго 
балагь буго», – ян. 

Кин нилъеца бицаниги, гIелму цIаличIого 
нилъее рорчIизе бакI букIунаро, щайгу-
релъул, нижеда лъалеб букIинчIин нилъе-
ца абидал, щай лъачIебин ва лъазе тIалаб 
гьабичIебанинги кIал гьикъизе бугелъул. 

ГIелмуялда 

гIамал гьаби

ГIабдуллагь МУХIАММАДОВ,
ДИУ-ялъул мугIалим,
Islamdag./ru сайталъул къанунияв 
редактор

Аварагас абуна: «Нуж бокьарав, цевеккарав гIалимчигун 
гIодор чIоге, жинца щуго жоялдаса щуго жоялде ахIулев 
гIалимчигун гурони: щаклъиялдаса якъиналде, рияалдаса 
ихласалде, дунялалде хьул лъеялдаса дунял рехун теялде, 
чIухIиялдаса чIухIи теялде, тушманлъи кквеялдаса гIодоре 
риччан маслихIаталда рукIиналде», – ян.

СУАЛ-ЖАВАБ

ЧIикIаса СагIид-афандиясул (нилъее 
баракат щваяв) «Къуръаналъул ахIуде 
гIавамал кантIизари» абураб тIехьалда 
(лъабабилеб том) хъван буго: лъа-
бавго имамас (ай Абу ХIанифацаги, 
ШафигIиясги, АхIмад имамасги) 
абулин, цо чияс абуни: «Пуланай 
чIужугIадан дир лъади йиго», – ян, 
гьей чIужугIаданалъ гьесул рагIабиги 
ритIухъ гьаруни, ай «Дун гьев чия-
сул лъади йиго», – ян абуни, гьезул 
магьари чIолаян; Малик имамас абу-
лин гьел рагIаби гIоларин, гьев чи 
дой гIадан йигеб бакIалде хьвадулев 
вихьичIониян.
Гьал рагIабазул магIна кколищ, 
рос-лъади гурел бихьинчиясги 
чIужугIаданалъги гьел рагIаби абуни, 
гьезул магьари лъугьунин абураб? 
Цо-цо чагIазда гьоркьор гьаб масъ-
алаги мекъи бичIчIун, батIи-батIиял 
пикраби раккун руго. Гьарула баян 
кьеян.

МухIаммад,
ЧIарада район

ХIурматияв диналъул вац, магьари лъе-
ялдаги магьари чIеялдаги гьоркьоб кIудияб 
батIалъи буго, кинаб букIаниги жоялъул 
бетIергьанлъун вахъиналдаги гьеб жоялъул 
бетIергьанлъун вукIин чIезабиялдаги релъ-
лъараб. 

Дагьалищ рукIунел хIалаллъиги хIарамлъи-
ги хал гьабуларез, чияр жо жиндирабиланги 
чIезабун, бетIергьанлъи гьабиялъул хIужаби. 
Гьесие гьеб хIалаллъулищха?! ТIадежоялъе, 
гIадамал гуккиялъулги, чияр жо жиндираб-
лъун чIезабиялъулги мунагьалдаса сунца гьев 
хвасар гьавилев?

Гьебго къагIидаялъ букIуна магьари лъей-
ги. Жиндие чIужугIадан хIалаллъизе ккани, 
сахIихIаб магьари лъезе ккола чияс, нугIзалги 
рукIине ккола, яс кьолев валиги вукIине ккола, 
цогидал шартIалги тIуразе ккола. Гьедин хъван 
буго жиндир баракат тIолазего гIаммлъаяв 
муршидасги дуца бицунеб масъалаялда це-
ресел тIанчазда гьебго тIехьалда. Цересел 
тIанчазда магьари, валиги гьечIони, нугIзалги 
гьечIони, рикIкIунарилан хъван бихьуларищ 
гьел мекъал пикраби рижизарулезда. МагIарул 
мацIалда магьари лъугьинги магьари лъейги, 
цо чагIазул магьари букIин чIейги, ай баянлъи-
ги батIи-батIиял жал рукIин кин бичIчIулареб 
тIехь цIалулел магIарулазда. ЦIцIел нухал кир-
дай ратилаян пикрабазда гуреб, хIакъикъат 
лъаялъул мурадалда тIехь цIаларазда гьеб 
бакIалдаса мекъаб мурад бичIчIизе рес гьечIо. 
Аллагьас  тавфикъ кьеги хIакъаб бихьизе ва 
бичIчIизе. Амин.

Дагъистаналъул тарихалда цоги 
чи ватиларо имам Шамилил 

гIадаб гIемераб рехсей жиндир 
гьабурав. Амма, пайда щиб, 
рехсей гьабиялдаса тIаде иш 
бахунебго букIун гьечIо. Нилъеда 
лъалеб жо букIана имам гIицIго 
Дагъистаналда пачалихъ гIуцIарав   
жамгIияв хIаракатчи вукIаравлъи. 

Гьеб гьедин букIиналъе мукIурлъизе 
тIамуна МухIамад ХIамзаевасул «Имам 
Шамил» абураб тIехь цIалидал. Гьа-
нив нилъеда ватула миллаталъул ва 
исламалъул ургъел тIаде бегарав, 
шаригIаталъул нухдаса  къуркьуларев, 
Аварагасухъ паналъарав, ритIухъав ва 
бахIарчияв шайих, имам.

 Живго ХIамзаев магIарулазда лъала 
«ЦIуне, Аллагь, Дагъистан», «Бакълъухъа 
СагIаду-хIажиясул МухIаммад-апанди», 
«МухIаммад Авараг», «Хириял халифа-
би» абурал тIахьаздасан. Гьел гурелги 
МухIамадил гIемерал хIалтIаби руго 
рухIияб адабият бечед гьабулел. ТIоцеве 
МухIамад магIарулазда гьоркьов маш-
гьурлъана шагIир кинигин. Гьесул асара-
зул чанги тIехь гъираялда къабул гьабу-
на цIалдолез.

«Тарих» издательствоялъ къватIибе 
биччан буго берцинго къачIараб, ца-
дахъ цIакъ къанагIатал сураталги кар-
табиги лъун, 350 гьумер бугеб имам 
Шамилил хIакъалъулъ хъвараб тIехь. 
ТIоцебесеб иргаялда кIвар буссунеб буго 
ХIамзаевасе хасиятаб хIеренаб, берци-
наб мацIалде. Кинаб бугониги хIужа рех-
сеялъулъ мухIканаб далил бачунеб буго. 
ТIехьалъе цеберагIи хъван буго гIалимчи 
ГIабдулгъапурил МухIаммадица ва хал-
къияв шагIир МухIамад АхIмадовас. 
КIиясулго къокъаб каламалъ лъикIаб 
къимат кьун буго ХIамзаевасул хIалтIуе. 

Кинав чилъунха нилъеда Шамил имам 
ва гьес гьабураб гъазават батулеб бугеб 
ХIамзаевасул хIалтIулъ. Гьелъие нилъе-
ца тIехьалдаса цо-кIиго бакI бачина, доб 
заманаялъулги живго имамасулги сурат 
цебе лъолеб.

АхIулгохIда букIараб хIалуциналъул 
гьадин хъвалеб буго.

«Жеги балугълъиялде рахинчIел ва-
сал кьурулъа тIаде ххарун рачIунел 
солдатазде тIаде кIанцIулел ва гьелгун 
цадахъ гъваридаб кIкIалал тIинде рор-
тун шагьидлъулел рукIана. Какичуризе 
лъим щвечIого, муридзабаз чанго къо-
ялъ ракьуца таямум гьабун ва хьитал 
тIад рукIаго какал ралел рукIана. Ракъи-
ялъ цIакъго хIал гьабидал, сордо-къоялъ 
щивав чиясе кваназе чIералъул анцIила 
микьго мугь кьолеб букIана. АхIулгохIда 
ракъун гIодулел лъималазул гьаркьаз 
цо-цо мехалъ гIарадабазул гьаракь 
гъоркькъинабулеб букIана.

Лъималазда гурхIарал муридзабаз, 
жалго ракъун рукIаниги, чIер хахулел 
лъимал ругел улбузе кьолеб букIана. 

Гьелъул хIакъалъулъ магIарул халкъияб 
кочIолъ абулеб буго:

«Барщун курак кунеб 
  капурлъиги тун,
Кисиниб чIерги бан, 
  босараб алжан.
Иццул лъим гьекъолел 
  гIурусалги тун,
ГIурул щалай гьекъон, 
                щвараб гъазават», – ан.

Имамас амру гьабуна сверухъ ругел 
мугIрузда ахIул цIаял ракеян. Лъебер-
го борхалъиялда цIаял раниги, дагьал 
чагIи  гурони,  АхIулгохIда  сверун кку-
разе  кумекалъе рачIинчIо. Тушмана-
сул гьужум нахъчIван къоялъ рагъарал 
муридзабаз къаси-къаси, къватIиреги 
рахъун, гьезул щулалъаби щущазарулел 

рукIана. Ахбердил МухIамадицаги Балал 
МухIамадицаги бетIерлъи гьабулаан гье-
динал чабхъеназе. 

АхIулгохIда ругезе я къаси макьу, 
я къад рахIат букIинчIо. Гьезул дару-
катанги лъугIун букIана, гулла-херги 
дагьлъун букIана. Щибаб сардилъ му-
ридзабаз хандакъал рухъулаан ва гохIил 
рагIалда, къад-къад нахъа рахчизе, 
щулалъаби гьарулаан. Амма цIидасан 
Граббел гIapaдабаз гьел риххизару-
лаан. Къад гIурусаз гохIде кьвагьарал 
гIарададул гулби къаси-къаси гьез 
ракIарулаан. Цояб хандакъалъуса цо-
гидаб хандакъалъуве лъугьун, цебе-
себ кьерда вагъулев вукIана имам..» .                                                                                                                                                
                                                                                                                                                

Пачаясул гиназ Барятинскияс 
хIежалде унев имам 

гьоболлъухъ ахIи

Барятинскияс, имам кIодо гьавун, 
гIемерал гIадамалги ахIун, бечедаб сур-
па тIибитIун букIана. Киназго Шамил вец-
царал рагIаби абулел рукIана. Киевалде 
гочине кумек гьабуралъухъ Шамилица 

гьесие баркала кьуна ва жиндирго таман-
чаги какикь тIамулеб жоги сайгъат гьа-
буна. Имамас абуна: «Нижер магIарухъ 
гьоболасе чу, буртина яги ярагъ сайгъат 
гьабулеб гIадат буго. Дица дуе дирго та-
манча   сайгъат   гьабулеб   буго.   Нилъ   
тушбабилъун рукIарал къоязда дица, 
гьабги речIчIун, мун чIвазеги бегьулаан. 
Гьалъ дур би гIодобе тIезе къотIи букIун 
гьечIо. Биччанте гьалъ гьанжеялдаса на-
хъе лъилго би гIодобе тIечIого букIине. 
Гьаб какикьжоги дица дуе сайгъат гьабу-
леб буго, дудаги мун гIадиназдаги лъан 
букIине дица исламалъул байрахъ жеги 
борхухъе букIин». 

Гьадинал хIужаби тIехьалда гIемерал 
руго. Имамасул, муридзабазул ва доб 
заманаялда рукIарал биценал, лъугьа-
бахъинал МухIамадица батIаго жанире-
ги рачун лъун руго. Имамасул гIажаибаб 
хасият, ритIухълъи ва гъазаваталъе кьу-
раб гIумруялъул хIакъалъулъ цIалулаго 
чанги бакI буго бадиб магIу хулизабулеб. 
ТIехь цIалулаго ракIалде рачIуна ЧIикIаса 
СагIид-апандиясул имамасде гьабураб 
назмуялдаса мухъал.

Хвалчабазул гIоркьал 
  гIей гьабун чIарал
ГIолилал рехсейдал 
  рихуна дунял….

Нилъерго миллаталдаса чIухIизе 
тIамиялда цадахъго нилъеда гьаниб ба-
тула доб заманалъ имамас гIелму цебе 
тIеялде кьураб кIвар, пачалихъияб гIуцIи 
щулалъиялъе гьабураб хIалтIи, жинца-
го хъулухъалде тIамурал гIадамазе ва 
имаматалъе бахъараб низамги, гьелъ-
улъ жакъасеб къоялъецин бугеб пайда-
хайиралъул пикру гьабизеги тIамула. 

ТIехьалъе материал бакIаризе 
ХIамзаев щун вуго имаматалъул рукIарал 
кIуди-кIудиял росабалъе, Калугаялде, 
Турциялде, имамасул хIакъалъулъ хъва-
ралщинал магIарул, гIурус, гIараб, турк, 
ингилис мацIазда  рахъарал тIахьал 
цIалиялда тIадеги. 

ДандчIван вуго имамасул хIакъалъулъ 
бицине лъалел киналго тарихчагIигун, 
росабалъ ругел харабигун. Гьеб кинаб-
го данде къан жанибе бачиналъ гьеб 
хIалтIиги мухIканаб, камилаб лъугьун 
буго.  ТIадехун абухъе, тIехьалъе хъвараб 
цеберагIиялда гIалимчи ГIабдулгъапурил 
МухIаммадица рехсолеб буго хирияв 
Аварагасул  хIадис: «ЛъикIав чиясул 
тарих лъазе гьабурав чиясе гьев чIаго 
гьавураб гIадаб кири букIуна», – ян. 

Гьелъул хIисаб гьабидал, жакъа 
ХIамзаевасул хIалтIи цIалидал цохIо гьев 
хутIиларо гьединаб кири щваравлъун, 
гьеб лъазе гьабиялдалъун киналго нилъ-
ееги щвела гьеб. 

Аллагьас  кумек-квербакъаги гьа-
динал тIахьал хъван, цоги-цоги хIалтIаби 
гьарун нилъер мацIги бечед гьабулел, 
миллатги цолъизабулел васазе, гьездаса 
Аллагьги  разилъаги. Амин.

Шамил имам чIаго гьави

ЦIИЯБ ТIЕХЬ


